
A Presidencia, de conformidade co disposto no artigo 53 do Regulamento do 
Parlamento, resolveu convocar o Pleno do Parlamento para realizar unha sesión o 
próximo día 12 de marzo de 2019, ás 10:00 horas, no pazo do Parlamento. 

De acordo coa Xunta de Portavoces e a Mesa, na reunión do día 5 de marzo de 2019, a 
orde do día da sesión é a seguinte: 

 
Punto 1. Texto lexislativo 
  
 Debate de toma en consideración da Proposición de lei, do Grupo 

Parlamentario do Bloque Nacionalista Galego, de memoria histórica 
democrática de Galicia (doc. núm. 38857, 10/PPL-000028) 

 Publicación da iniciativa, BOPG n.º 374, do 19.10.2018 
  
Punto 2. Comparecencias 
  
2.1 46813 (10/CPP-000094) 
 Do Sr. conselleiro de Sanidade, por petición propia, para informar do novo 

modelo de atención primaria 
 Publicación da iniciativa, BOPG n.º 437, do 27.02.2019 
  

Acumúlase na anterior, a seguinte: 
 
2.2 46741 (10/CPP-000093) 
 Do Sr. conselleiro de Sanidade, por petición dos Grupos Parlamentarios de 

En Marea, dos Socialistas de Galicia e do Bloque Nacionalista Galego, 
para dar conta do novo modelo de atención primaria 

 Publicación da iniciativa, BOPG n.º 437, do 27.02.2019 
  
2.3 47234 (10/CPP-000095) 
 Do Sr. conselleiro de Cultura e Turismo, por petición propia, para informar 

da posta en marcha dos novos plans e medidas en materia de turismo 
  
Punto 3. Mocións 
  
3.1 47155 (10/MOC-000129) 
 Grupo Parlamentario de En Marea 
 Quinteiro Araújo, Paula 
 Sobre as actuacións que debe levar a cabo o Goberno galego en relación co 

tratamento das informacións en materia de igualdade. (Moción 
consecuencia da Interpelación n.º 44014, publicada no BOPG n.º 417, do 
23.01.2019, e debatida na sesión plenaria do 26.02.2019) 

  
3.2 47158 (10/MOC-000130) 
 Grupo Parlamentario dos Socialistas de Galicia 

 Pierres López, María Luisa 
 Sobre as melloras que debe implementar e impulsar a Xunta de Galicia en 

relación coa rede de centros de información á muller. (Moción 
consecuencia da Interpelación n.º 44310, publicada no BOPG n.º 423, do 
31.01.2019, e debatida na sesión plenaria do 26.02.2019) 

  
3.3 47162 (10/MOC-000131) 
 Grupo Parlamentario dos Socialistas de Galicia 
 Otero Rodríguez, Patricia 
 Sobre as actuacións que debe levar a cabo o Goberno galego para a 

igualdade entre mulleres e homes. (Moción consecuencia da Interpelación 
n.º 25183, publicada no BOPG n.º 260, do 14.02.2018, e debatida na 
sesión plenaria do 26.02.2019) 

  
Punto 4. Proposicións non de lei 
  
4.1 6062 (10/PNP-000523) 
 Grupo Parlamentario Popular de Galicia 
 Pazos Couñago, José Alberto e 8 máis 
 Sobre a demanda  do Goberno galego ao Concello de Vigo para que 

retorne ao consenso acadado para a modificación da Lei da área 
metropolitana de Vigo e ao cumprimento desta, así como do cumprimento 
do convenio asinado en materia de transporte metropolitano garantindo as 
mesmas tarifas para todas as persoas usuarias con independencia do seu 
lugar de procedencia 

 Publicación da iniciativa, BOPG n.º 83, do 15.03.2017 
  
4.2 42689 (10/PNP-003205) 
 Grupo Parlamentario dos Socialistas de Galicia 
 Torrado Quintela, Julio e Blanco Rodríguez, Noela 
 Sobre o impulso da Xunta de Galicia para convocar unha xuntanza da 

mesa sectorial que trate os problemas específicos dos colectivos de 
profesionais de PAC, servizos de urxencias e transporte sanitario urxente 

 Publicación da iniciativa, BOPG n.º 414, do 18.01.2019 
  
4.3 43460 (10/PNP-003247) 
 Grupo Parlamentario do Bloque Nacionalista Galego 
 Prado Cores, María Montserrat e 5 máis 
 Sobre as medidas que debe adoptar o Goberno galego para a mellora da 

situación da atención primaria 
 Publicación da iniciativa, BOPG n.º 417, do 23.01.2019 
  
4.4 44557 (10/PNP-003328) 
 Grupo Parlamentario Popular de Galicia 
 Novo Fariña, María Isabel e 6 máis 
 Sobre as demandas que debe realizar o Goberno galego ao Goberno central 

co fin de cubrir as vacantes na Unidade de Policía Adscrita a Galicia e de 
incrementar os seus efectivos ata un mínimo de catrocentos setenta e cinco 

 Publicación da iniciativa, BOPG n.º 423, do 31.01.2019 
  
4.5 44794 (10/PNP-003350) 
 Grupo Parlamentario de En Marea 
 Solla Fernández, Eva 
 Sobre a elaboración pola Xunta de Galicia dun plan de mellora da atención 

primaria, así como as actuacións que debe levar a cabo en relación coa 
dotación de persoal e horarios de traballo dos puntos de atención 
continuada 

 Publicación da iniciativa, BOPG n.º 427, do 06.02.2019 
  
4.6 45209 (10/PNP-003393) 
 Grupo Parlamentario dos Socialistas de Galicia 
 Fernández Leiceaga, Xoaquín María e 2 máis 
 Sobre as actuacións que debe levar a cabo a Xunta de Galicia en relación 

coa asunción de novas competencias pola Comunidade Autónoma 
 Publicación da iniciativa, BOPG n.º 430, do 13.02.2019 
  
4.7 45704 (10/PNP-003429) 
 Grupo Parlamentario do Bloque Nacionalista Galego 
 Presas Bergantiños, Noa e 5 máis 
 Sobre as actuacións que debe impulsar o Goberno galego para a 

incorporación de cláusulas de igualdade na contratación pública de Galicia 
 Publicación da iniciativa, BOPG n.º 430, do 13.02.2019 
  
4.8 46293 (10/PNP-003467) 
 Grupo Parlamentario de En Marea 
 Quinteiro Araújo, Paula e 2 máis 
 Sobre as actuacións que debe levar a cabo o Goberno galego e as 

demandas que debe realizar ao Goberno central en relación coa fenda 
salarial de xénero e as desigualdades existentes no mercado laboral, así 
como coa revalorización das pensións 

 Publicación da iniciativa, BOPG n.º 434, do 20.02.2019 
  
Punto 5. Interpelacións 
  
5.1 37279 (10/INT-001243) 
 Grupo Parlamentario dos Socialistas de Galicia 
 Álvarez Martínez, Luis Manuel e Burgo López, María de la Concepción 
 Sobre os criterios do Goberno acerca da normativa do galego 
 Publicación da iniciativa, BOPG n.º 362, do 26.09.2018 
  
5.2 41768 (10/INT-001396) 
 Grupo Parlamentario do Bloque Nacionalista Galego 

 Presas Bergantiños, Noa e 5 máis 
 Sobre a política da Xunta de Galicia en relación co sector da industria 

electrointensiva galega 
 Publicación da iniciativa, BOPG n.º 405, do 03.01.2019 
  
5.3 44325 (10/INT-001451) 
 Grupo Parlamentario de En Marea 
 Sánchez García, Antón e Cal Ogando, Marcos 
 Sobre a política do Goberno galego en materia de vivenda protexida 
 Publicación da iniciativa, BOPG n.º 423, do 31.01.2019 
  
Punto 6. Preguntas para resposta oral do Presidente da Xunta 
  
6.1 47245 (10/POPX-000133) 
 Grupo Parlamentario de En Marea 
 Villares Naveira, Luis 
 Sobre a incidencia que está a ter a xestión do Goberno galego en materia 

de política industrial 
  
6.2 47251 (10/POPX-000134) 
 Grupo Parlamentario do Bloque Nacionalista Galego 
 Pontón Mondelo, Ana Belén 
 Sobre a opinión do Goberno galego respecto da eliminación do 

coñecemento da lingua galega como requisito para acceder á función 
pública 

  
6.3 47252 (10/POPX-000135) 
 Grupo Parlamentario dos Socialistas de Galicia 
 Fernández Leiceaga, Xoaquín María 
 Sobre as actuacións previstas polo Goberno galego para afrontar os riscos 

para o autogoberno de Galicia derivados das ameazas de recentralización 
  
Punto 7. Preguntas ao Goberno 
  
7.1 44042 (10/POP-005264) 
 Grupo Parlamentario dos Socialistas de Galicia 
 Pierres López, María Luisa e 4 máis 
 Sobre a posta en marcha do I Plan de igualdade da Administración xeral da 

Xunta de Galicia 
 Publicación da iniciativa, BOPG n.º 417, do 23.01.2019 
  
7.2 47232 (10/PUP-000229) 
 Grupo Parlamentario dos Socialistas de Galicia 
 Díaz Villoslada, Juan Manuel e 2 máis 
 Sobre as medidas que vai adoptar o Goberno galego para garantir a 

conexión prioritaria da vía ártabra coa autovía A-6 co fin de darlle efectivo 

servizo á área metropolitana da Coruña 
  
7.3 47241 (10/PUP-000230) 
 Grupo Parlamentario Popular de Galicia 
 Rodríguez Barreira, María Julia e 6 máis 
 Sobre a opinión do Goberno galego respecto do Plan director para o 

corredor atlántico de mercadorías presentado recentemente polo Ministerio 
de Fomento 

  
7.4 46095 (10/POP-005490) 
 Grupo Parlamentario de En Marea 
 Chao Pérez, Luca e Cuña Bóveda, María de los Ángeles 
 Sobre os obxectivos da posta en marcha nos centros educativos dunha 

campaña de concienciación infantil e xuvenil a favor da minaría en Galicia 
 Publicación da iniciativa, BOPG n.º 434, do 20.02.2019 
  
7.5 47212 (10/PUP-000228) 
 Grupo Parlamentario do Bloque Nacionalista Galego 
 Rivas Cruz, José Luis e 5 máis 
 Sobre as actuacións levadas a cabo ou previstas polo Goberno galego para 

favorecer o mantemento da actividade produtiva da empresa Poligal en 
Narón 

  
7.6 47250 (10/PUP-000231) 
 Grupo Parlamentario de En Marea 
 Casal Vidal, Francisco e 2 máis 
 Sobre as actuacións de carácter político, administrativo e lexislativo que 

vai desenvolver o Goberno galego para evitar ou desincentivar a 
deslocalización de empresas moi rendibles e imprescindibles para o tecido 
industrial e produtivo de Galicia  

  
7.7 46380 (10/POP-005520) 
 Grupo Parlamentario Popular de Galicia 
 Fernández Gil, César Manuel e 8 máis 
 Sobre as liñas mestras que vai seguir a política do Goberno galego para 

continuar avanzando nos eidos da igualdade e da coeducación en Galicia 
nos vindeiros anos 

 Publicación da iniciativa, BOPG n.º 437, do 27.02.2019 
 
7.8 45580 (10/POP-005434) 
 Grupo Parlamentario dos Socialistas de Galicia 
 Vilán Lorenzo, Patricia e 2 máis 
 Sobre a opinión da Xunta de Galicia respecto da atención sanitaria que se 

está a prestar na comarca de Pontevedra 
 Publicación da iniciativa, BOPG n.º 430, do 13.02.2019 

7.9 45761 (10/POP-005457) 
 Grupo Parlamentario do Bloque Nacionalista Galego 
 Prado Cores, María Montserrat e 5 máis 
 Sobre a valoración do Goberno galego da atención pediátrica no concello 

de Zas 
 Publicación da iniciativa, BOPG n.º 430, do 13.02.2019 
 
Os grupos parlamentarios poderán presentar emendas ás mocións e ás proposicións non 
de lei ata seis horas antes do inicio da sesión, ao abeiro do disposto no artigo 161.2 do 
Regulamento. 
 
 
O que lle comunico para o seu coñecemento e a súa convocatoria á devandita reunión. 
 
Santiago de Compostela, 5 de marzo de 2019 

 
 
 

Miguel Ángel Santalices Vieira 
Presidente  

Miguel Ángel Santalices Vieira, Presidente na data 05/03/2019 16:47:52

Á Mesa do Parlamento 

O Grupo Parlamentar do Bloque Nacionalista Galego, ao abeiro do 

disposto no artigo 122 do Regulamento da Cámara, presenta a seguinte 

Proposición de lei de memoria histórica democrática de Galiza. 

 

EXPOSICIÓN DE MOTIVOS 

I 

Galiza experimentou nas primeiras décadas do século XX avances en 

materia social, económica, cultural e de afirmación da identidade nacional. A 

autoorganización do pobo galego en entidades de defensa da lingua e da cultura 

como as Irmandades da Fala, a loita en defensa da propiedade da terra e do 

progreso agrario, a creación do Seminario de Estudos Galegos, a fundación de 

editoriais e publicacións periódicas son algunhas das expresións desta andaina 

transformadora e de construción da identidade colectiva. 

O proceso político iniciado en 1931 coa proclamación da II República deu 

paso a un período de avances políticos e sociais que culminou en xuño de 1936 

coa aprobación en plebiscito do Estatuto de Autonomía de Galiza. Era un tempo 

de esperanza, de apertura e de consolidación de proxectos de transformación e 

progreso da nosa Terra. 

Mais este tempo de democracia, de incipiente autogoberno e de esperanza 

foi dramaticamente interrompido polo levantamento militar de xullo de 1936 que 

deu paso a unha cruenta e brutal represión ao longo dos anos da guerra e durante 

todo o período da Ditadura franquista. Unha persecución, illamento e eliminación 

de persoas por razóns políticas que para moitos xuristas e investigadores ten as 

características dun auténtico xenocidio. A represión foi especialmente violenta nos 

anos da guerra e materializouse en Galiza no asasinato de máis de 5.000 persoas e 

noutras múltiples formas de violencia física: encarceramentos masivos, torturas, 

violacións e rapado do cabelo. 

A represión exerceuse con caracteres especialmente violentos e machistas 

contra as mulleres, tanto por razóns políticas como de parentesco. Un proceso que 

hai que inserir nun marco xeral de represión de xénero que convertiu a todas as 

mulleres en vítimas da perda de dereitos e de liberdades que se conquistaran na II 

República. 

Nos anos da guerra e ao longo de toda a Ditadura franquista, a represión 

tivo outras múltiples manifestacións: depuración laboral, sancións económicas, 

expolio de bens, persecución ideolóxica, acoso psicolóxico, exclusión social, etc. 

A imposición violenta da ideoloxía, da moral, da educación e dos valores 

franquistas afectou a toda a sociedade e os seus efectos prolongáronse no tempo 

máis alá de 1975. 

As institucións públicas galegas deben ter un posicionamento claro de 

condena do golpe de Estado do 36, da ditadura franquista e da brutal represión que 

sufriron miles de galegos e galegas ao longo dese terribel período histórico. Esta 

condena debe ir acompañada do compromiso cos valores democráticos e a defensa 

dos dereitos humanos, nomeadamente o dereito á verdade, á xustiza, á reparación e 

de garantías de non repetición. E para facer realidade estes propósitos cómpre 

desenvolver un marco legal que lle dea amparo e impulso ás necesarias políticas 

públicas de memoria histórica democrática. 

II 

Até o momento, a lexislación vixente no estado español non permitiu 

encarar de maneira global o coñecemento, a análise dos efectos e a superación da 

Ditadura franquista.  Cando xa pasaron máis de 80 anos desde o inicio da 

represión, aínda está pendente o exercicio dunha verdadeira política da memoria 

histórica democrática que permita sacar á luz a verdade, facer xustiza e reparar as 

vítimas da violencia, do medo, do silencio e do esquecemento. 

As secuelas dese longo tempo de medo e silencio seguen aínda 

profundamente marcadas nas familias e na sociedade. As pervivencias do rexime 

ditatorial seguen profundamente enraizadas en todas as estruturas do Estado e 

constitúen un freo para a construción dunha democracia plena. E esta realidade é 

unha asignatura pendente para o presente e para o futuro colectivo. Porque unha 

democracia digna de tal nome non se pode construír sobre o esquecemento de 

quen loitou por valores  e ideais que hoxe celebramos. Unha democracia digna de 

tal nome non se pode erguer deixando sepultadas nas gavias, soterradas na foxa 

común do esquecemento, as persoas que foron perseguidas e asasinadas por 

defender a liberdade, a xustiza e os dereitos de Galiza. E unha verdadeira 

democracia non se pode entender tampouco desde a ocultación da verdade, desde a 

negación da completa reparación das vítimas e desde a prohibición de facer 

xustiza. 

Aínda que xa pasaron máis de oito décadas, non é tarde para a reparación e 

para a xustiza. E non é tarde para acompañar as vítimas e as familias co consolo de 

restaurar a verdade e a honra. No caso do Parlamento e do Goberno galego, existe 

ademais unha obriga clara a este respecto porque moitas persoas de ideoloxía 

republicana e galeguista que loitaron polo autogoberno e polo Estatuto foron 

obxecto de represión e persecución en forma de asasinato, cárcere, depuración e 

outras múltiples formas de violencia. 

A Lei 52/2007, de 26 de decembro, pola que se recoñecen e se amplían 

dereitos e se establecen medidas a favor de quen padeceron persecución ou 

violencia durante a guerra civil e a ditadura, coñecida como lei de memoria 

histórica, aínda que supuxo un avance con respecto ao marco legal anterior, non 

permitiu resolver moitas das obrigas dunha auténtica política da memoria histórica 

democrática. Unhas das que aínda fica pendente, e que non se pode adiar por máis 

tempo, é a da verdadeira reparación de todas as persoas que foron xulgadas e 

condenadas por tribunais ilegais, impostos polos militares que se levantaron en 

armas contra un rexime democrático e un goberno elixido nas urnas. 

Estamos nun tempo que require coraxe para encarar o pasado e sobre todo 

para construir un futuro baseado na defensa dos dereitos humanos, nos principios e 

valores da xurisprudencia internacional e nas esixencias dunha democracia 

verdadeira e plena. Unha democracia sen pexas do pasado, sen tabús, sen 

imposicións e sen medos. 

III 

A necesidade de políticas públicas de memoria histórica democrática 

emana dos principios e normas internacionais para a promoción e protección dos 

dereitos humanos mediante a loita contra a impunidade. 

O marco xurídico que ampara esta lei confórmano entre outras as seguintes 

normas do dereito internacional ratificadas polo Estado español: 

- Declaración Universal de Dereitos Humanos e tratados internacionais 

sobre a materia ratificados polo Estado español. 

- Pacto internacional de dereitos civís e políticos. 

- Convenio Europeo para a Protección dos Dereitos Humanos e as 

Liberdades Fundamentais. 

A Resolución 2004/72 da comisión de Dereitos Humanos das Nacións 

Unidas, “Conxunto de principios actualizado para a promoción e protección dos 

dereitos humanos mediante a loita contra a impunidade”, establece a obriga dos 

estados de adoptar medidas eficaces para loitar contra a impunidade e para garantir 

o dereito inalienábel á verdade, o dereito de lembrar e o dereito a saber. 

No principio 2 (Dereito á verdade), afírmase que “cada pobo ten o dereito 

inalienábel a coñecer a verdade sobre os acontecementos sucedidos no pasado en 

relación coa perpetración de crimes aberrantes e das circunstancias e os motivos 

que levaron, mediante violacións sistemáticas e masivas, a perpetración deses 

crimes”. 

O principio 3 (Deber de recordar) establece que “O coñecemento por un 

pobo da historia da súa opresión forma parte do seu patrimonio e, por iso, débese 

conservar adoptando medidas axeitadas en aras do deber de recordar que incumbe 

ao Estado, para preservar os arquivos e outras probas relativas a violacións dos 

dereitos humanos e o dereito humanitario e para facilitar o coñecemento de tales 

violacións. Estas medidas deben encamiñarse a preservar do esquecemento a 

memoria colectiva e, en particular, evitar que xurdan teses revisionistas e 

negacionistas”. 

Os crimes cometidos polo Estado franquista, condenado pola Asemblea 

Xeral das Nacións Unidas na Resolución 39 de 12 de decembro de 1946 como 

fascista, están claramente definidos polo Estatuto do Tribunal de Nuremberg de 8 

de agosto de 1945, como crimes contra a humanidade. Fica pois claro que se trata 

de crimes imprescritíbeis e debe asegurarse a súa persecución universal, polo que 

non pode aplicarselles a prescrición da acción penal ou da pena mediante o 

establecemento de leis de amnistía ou similares. 

Malia que o Estado español ratificou en xuño de 1977 (3 meses antes da 

aprobación da Lei de aministía) o Pacto Internacional de Dereitos Civís e 

Políticos, e en 1979 o Convenio Europeo para a Protección dos Dereitos Humanos 

e as Liberdades Fundamentais, a realidade é que se mantén a impunidade e non se 

fixo nada para investigar e levar a xuízo ás persoas responsábeis dos crimes que se 

produciron durante a guerra civil e a Ditadura franquista.  

A Asemblea Xeral da ONU, o 18 de decembro de 1992, aprobou a 

Declaración 47/133 sobre a Protección de todas as persoas contra as Desaparicións 

Forzadas, na que se sinala que estas desaparicións afectan aos valores máis 

profundos de toda sociedade, e que a súa práctica sistemática representa un crime 

de lesa humandade, establecendo a obriga de investigar os casos de persoas 

desaparecidas “sen que o tempo transcorrido desde que se produciu a desaparición 

supoña obstáculo ningún”. 

A Declaración sobre a protección de todas las persoas contra as 

desaparicións forzadas establece no seu Artigo 17.1. o seguinte: “Todo acto de 

desaparición forzada será considerado delito permanente mentres os seus autores 

continúen ocultando a sorte e o paradoiro da persoa desaparecida e mentres non se 

esclareceron os feitos”. 

A Resolución 1463 da asemblea parlamentaria do Consello de Europa de 3 

de outubro de 2005, no seu punto 10.3.3. califica as desaparicións de persoas como 

“un crime permanente mentres os autores continúen ocultando o paradoiro das 

persoas desaparecidas e os feitos permanezan sen aclarar” e, consecuentemente, 

declárase “a non aplicación da prescrición ás desaparicións forzadas”. 

Na resolución da Asemblea Xeral A/RES/60/147, do 24 de outubro de 

2005, “Principios e directrices básicos sobre o dereito das vítimas de violacións 

das normas internacionais de dereitos humanos e do dereito internacional 

humanitario a interpoñer recursos e obter reparacións”, recoñécese un acceso 

equitativo e efectivo á xustiza, a reparación axeitada, efectiva e rápida do dano 

sufrido; e o acceso a información pertinente sobre as violacións e mecanismos de 

reparación. 

Asemade, a asemblea parlamentaria do Consello de Europa, en sesión de 17 

de marzo de 2006, amosouse procupada polas probas existentes de violacións 

numerosas e graves dos dereitos humanos cometidas polo rexime franquista, e 

pola ausencia dunha avaliación seria dese rexime, que debería ir máis alá da 

retirada de simbolos da Ditadura presentes en espazos públicos e os 

pronunciamentos institucionais de condena do franquismo. 

Nas conclusións do Comité contra a Tortura da ONU do 19 de novembro 

de 2009 figura a esixencia ao Goberno de España para que as “desaparicións 

forzadas non sexan crimes suxeitos a amnistía”. E a Convención Internacional 

para a Protección de Todas as Persoas contra as Desaparicións Forzadas de 2007, 

ratificada por España o 24 de setembro de 2009, establece no seu artigo 5º que a 

práctica xeneralizada e sistemática deste delito constitúe un crime contra a 

humanidade e, consecuentemente, resulta xuridicamente imprescristíbel e non 

amnistiábel. 

En setembro de 2013, o grupo de traballo sobre Desaparicións Forzadas e 

Involuntarias da ONU emitiu un informe que expresaba preocupación polo 

desamparo das vítimas do franquismo e instaba ao Estado español a cumprir coa 

obriga de buscar as persoas desaparecidas durante a guerra civil e a ditadura 

franquista. O citado grupo presentou corenta e tres esixencias para reparar o que 

cualificou como “gravísimas neglixencias” nesta materia e instar ao Estado a 

adoptar as medidas “lexislativas e xudiciais” para asegurar que as desaparicións 

forzadas non sexan crimes suxeitos a amnistía, en particular privando de todo 

efecto a Lei de amnistía de 1977, como xa foi recomendado por diferentes 

organismos internacionais. Neste mesmo informe, remomendou ás diferentes 

administracións públicas que asignaran “os recursos de persoal, técnicos e 

financeiros suficientes”. 

En febreiro de 2014, as Nacións Unidas fixeron público o Informe do 

Relator Especial sobre a promoción da verdade, da xustiza, da reparación e 

garantías de non repetición, Pablo de Greiff, que inclúe unha severa crítica á 

actuación do Estado español e un amplo apartado de Conclusións e 

recomendacións. 

En agosto de 2015, o Comité de Dereitos Humanos das Nacións Unidas, 

nas observacións finais relativas ao sexto informe periódico presentado por España 

sobre o cumprimento do Pacto Internacional de Dereitos civís e políticos, expresa 

e reitera a súa preocupación polas dificultades de “investigación das violacións de 

dereitos humanos do pasado, en particular, os delitos de tortura, desaparicións 

forzadas e execucións sumarias”. Asemade “está preocupado polas lagoas e 

deficiencias na regulación dos procedementos de busca, exhumación e 

identificación de persoas desparecidas, en particular polo feito de que a 

localización e identificación das persoas desaparecidas se deixan a cargo da 

iniciativa dos familiares”. 

O dereito á verdade foi caracterizado como inalienábel e imprescritíbel 

tanto por instrumentos internacionais como pola xurisprudencia e a doutrina 

internacionais. Nesta materia, o Principio 4 do “Conxunto de principios 

actualizado para a protección e a promoción dos dereitos humanos mediante a loita 

contra a impunidade” estipula que “Independentemente das accións que poidan 

levar ante a Xustiza, as vítimas e as súas familias teñen o dereito imprescritíbel a 

coñecer a verdade en relación coas circunstancias en que se cometeron as 

violacións e, en caso de falecemento ou desaparición, sobre a sorte que correu a 

vítima”. 

Esta caracterización do dereito á verdade ten outras consecuencias, como o 

sinalou o Alto Comisionado das Nacións Unidas para os Dereitos Humanos: 

“Tendo en conta do seu carácter inalienábel e a súa estreita relación con outros 

dereitos que non admiten suspensión, como o dereito a non sufrir torturas e malos 

tratos, o dereito á verdade debe considerarse como un dereito que non se pode 

suspender. As amnistías e outras medidas análogas, e as restricións ao dereito a 

solicitar información nunca deben utilizarse para limitar, denegar ou prexudicar o 

dereito á verdade, que está estreitamente vinculado á obriga dos Estados de 

combater e erradicar a impunidade”. 

Pola súa parte, a Corte Interamericana de Dereitos Humanos dispuxo que 

“son inadmisíbeis as disposicións de amnistía, as disposicións de prescrición e o 

establecemento de excluíntes de responsabilidade que pretendan impedir a 

investigación e sanción dos responsábeis das violacións graves dos dereitos 

humanos, tales como a tortura, as execucións sumarias, extralegais ou arbitrarias e 

as desaparicións forzadas, todas elas prohibidas por contravir dereitos 

inderrogábeis recoñecidos polo Dereito Internacional dos Dereitos Humanos. As 

leis de autoamnistía conducen á indefensión das vítimas e á perpetuación da 

impunidade, polo que son manifestamente incompatíbeis cos tratados 

internacionais de Dereitos Humanos. Este tipo de leis impide a identificación dos 

individuos responsábeis de violacións a dereitos humanos, xa que se obstaculiza a 

investigación e o acceso á xustiza, e impide ás vítimas e aos seus familiares 

coñecer a verdade e recibir a reparación correspondente”.  

O dereito á verdade áchase estreitamente vinculado ao dereito á xustiza. En 

efecto, por definición, o dereito á verdade require da acción da xustiza, entraña o 

coñecemento das circunstancias en que se cometeron as graves violacións de 

dereitos humanos así como da identidade e o grado de participación e 

responsabilidade dos autores e demais implicados. Iso implica a determinación da 

responsabilidade penal individual por parte dun tribunal. Se o dereito á verdade se 

examinase no marco dos procedementos xudiciais ou trala determinación da 

responsabilidade penal por parte dun tribunal, non existe conflito ningún entre o 

dereito á verdade e o principio da presunción de inocencia.  

IV 

O exercicio da memoria democrática constitúe unha obriga ética e política 

de primeira orde. A acción institucional e social nesta materia só pode traer 

beneficios para a sociedade e para a democracia: para a sociedade porque a 

memoria do pasado e a pedagoxía social cara ao futuro son elementos de 

identidade, de cohesión social, de fortaleza institucional e de autoestima colectiva; 

para a democracia porque non podemos seguir vivindo nun rexime que oculta a 

verdade, que adía a reparación de todas as vítimas, que impide o dereito á xustiza e 

que non ofrece garantías de non repetición. 

Nas últimas décadas as institucións e a sociedade organizada deron pasos 

no desenvolvemento de políticas de memoria en Galiza. Cabe salientar a este 

respecto as iniciativas desenvolvidas polo Goberno galego no período 2005-2009 

como a programación 2006 Ano da Memoria, a creación do Consello da Memoria 

de Galiza, a declaración da Illa de San Simón como Illa da Memoria, o proxecto 

de investigación interuniversitario Nomes e Voces, o convenio sobre exhumacións 

asinado en 2008 polo Goberno galego co Instituto de Medicina Legal de Galiza e 

co Instituto de Medicina Legal da USC, o programa Mulleres con memoria, as 

convocatorias de axudas para asociacións, investigadores/as e para o ámbito 

artístico, a organización de congresos, xornadas, exposicións, etc. 

A partir do ano 2009, estas iniciativas foron eliminadas ou marxinadas. No 

caso do proxecto Nomes e Voces, reduciuse o apoio económico até tal punto que 

levou ao peche do programa de investigación e ao seu mantemento unicamente 

como web grazas a outras axudas. Na Illa de San Simón elimináronse case todos 

os contidos relacionados coa recuperación da memoria histórica e desapareceron 

as actividades que lle daban sentido á Illa da Memoria. Na actualidade só se 

desenvolve un acto anual que é organizado polas entidades sociais memorialistas 

reunidas na Iniciativa Galega da Memoria.  

A inexistencia de políticas públicas de memoria histórica democrática 

supón a conculcación de dereitos humanos universalmente recoñecidos e un 

obstáculo para a construción dunha sociedade verdadeiramente democrática. E 

máis alá destes feitos, constitúe unha afrenta e un agravio para a memoria das 

vítimas e das súas familias. 

V 

Contido da lei 

O obxecto desta lei é crear un marco xurídico estábel para desenvolver en 

Galiza unha Política pública sobre a memoria histórica democrática fundamentada 

na defensa dos dereitos humanos, e especificamente no exercicio do dereito á 

Verdade, á Xustiza, á Reparación e ás Garantías de non repetición. Esta política 

pública terá carácter transversal e dependerá organicamente da Presidencia ou da 

Vicepresidencia da Xunta de Galiza. 

O programa público da memoria histórica democrática galega 

fundaméntase nas declaracións e nas recomendacións das Nacións Unidas, que 

entenden a memoria colectiva como exercicio de dereitos fundamentais: o dereito 

a coñecer a Verdade, o dereito á Xustiza, e o dereito á Reparación. 

Estes dereitos corresponden as vítimas e en xeral a toda a sociedade porque 

en definitiva trátase de aproveitar a memoria histórica, especialmente referida ao 

período comprendido entre o golpe militar fascista de xullo de 1936 e 1978, para 

afortalar a cohesión social, reforzar a identidade colectiva e construir unha 

democracia digna de tal nome. 

A política pública de memoria histórica democrática galega, e a a presente 

lei, rexeranse polos seguintes  

Principios: 

- Transversalidade e Continuidade no tempo. O desmantelamento do 

discurso histórico imposto polo franquismo e que pervive en amplos sectores da 

sociedade require unha acción sostida no tempo, planificada, coherente e 

coordinada coa implicación de diferentes estamentos e departamentos 

administrativos (Goberno galego, gobernos municipais, deputacións, 

administración de xustiza, arquivos...). 

-Coñecemento da verdade. Cómpre fortalecer as liñas de investigación 

tanto no ámbito universitario como por parte de investigadoras e investigadores en 

xeral, promovendo liñas de axuda, favorecendo a publicación de textos e dándolle 

continuidade ao proxecto Nomes e Voces coa apertura do Arquivo Público da 

Memoria Histórica Democrática galega. A recollida da memoria oral e a apertura 

de arquivos oficiais aínda inaccesíbeis resulta de vital interese para a investigación 

e para garantir o dereito á Verdade. 

-Socialización e normalización. A extensión do coñecemento histórico é 

unha tarefa prioritaria e debe contar coa implicación decidida dos medios de 

comunicación e do sistema educativo público. Será obxectivo preferente a 

divulgación destes contidos entre a mocidade, empregando os medios e linguaxes 

máis eficaces.  

-Perspectiva de xénero. O terror tivo múltiples facianas e a súa onda 

expansiva atinxiu a amplos sectores da sociedade e golpeou con especial crudeza 

ás mulleres. Invisíbeis moitas delas nos rexistros oficiais, a pescuda da memoria 

oral resulta unha fonte imprescindíbel para coñecer os nomes da vítimas e as 

múltiples formas de represión (física, ideolóxica, psicolóxica, económica, moral) 

que sufriron. Há de recoñecerse o papel das mulleres como vítimas da represión,  

protagonistas da resistencia e da solidariedade así como transmisoras da memoria. 

- Espazos simbólicos. Crearase unha rede de espazos da memoria para facer 

presente no territorio galego a homenaxe permanente ás vítimas do franquismo e 

os ideiais polos que loitaron. O estudo, divulgación e recoñecemento da loita da 

guerrilla galega apoiarase na creación de Mapas, Itinerarios e o Centro de 

Interpretación da guerrila antifranquista galega. O Pazo de Meirás, recuperado 

para o patrimonio público galego, ha de converterse nun espazo referencial para o 

estudo e divulgación da represión franquista e da loita polas liberdades e polo 

autogoberno de Galiza. E a Illa de San Simón constituirase de novo en espazo 

simbólico central da memoria democrática de Galiza. 

-Perspectiva galega. Trátase de asumir a especificidade galega no tocante á 

inexistencia de fronte de batalla e as características propias da represión e da 

resistencia que se produciu no noso país. O labor de estudo e divulgación debe 

integrarse na análise do devir histórico da nación galega, tendo en conta os 

procesos de organización, mobilización político-social, desenvolvemento 

económico e modernización que se viñan producindo en Galiza desde comezos do 

século XX, así como as consecuencias devastadoras da represión e da Ditadura 

franquista na sociedade galega. 

Esta lei estrutúrase en cinco títulos, oito disposicións adicionais, e unha 

disposición final. 

O título preliminar fai referencia ao contido da lei, ámbito de aplicación, 

principios que a inspiran, dereitos que recoñece e definicións. 

O título I desenvolve o dereito á verdade que asiste ás vítimas e á sociedade 

en xeral, prevé a creación da Comisión da Verdade, da Oficina de Atención ás 

Vítimas e do Instituto da Memoria Histórica Democrática de Galiza. Ademais, 

determina a condición de vítima da represión franquista, o dereito ao 

recoñecemento e reparación, a creación do Censo de vítimas, o desenvolvemento 

do proceso de localización, exhumación e identificación de vítimas desaparecidas, 

e a denuncia e personación diante de órganos xudiciais. 

O título II desenvolve o relacionado co dereito á memoria colectiva e as 

garantías de non repetición, establece o procedemento para a identificación e 

protección dos bens e documentos da memoria histórica democrática galega, así 

como o procedemento para o estudo dos bens expoliados e para a devolución ao 

patrimonio público dos bens expoliados pola familia Franco. Asemade, prevé a 

creación de espazos e itinerarios da memoria histórica democrática antifascista 

galega; o recoñecemento e apoio ao movemento memorialista galego,; a 

prohibición de símbolos e actos contrarios á memoria histórica democrática; e a 

promoción da investigación, o ensino e a divulgación dos contidos relacionados 

coa represión franquista, a resistencia e a loita polas liberdades. 

O título III refírese á actuación e coordinación administrativa e prevé a 

creación do Instituto da Memoria Histórica Democrática de Galiza como órgano 

de desenvolvemento, impulso e coordinación das políticas públicas da memoria en 

Galiza. Ademais, establece a creación da Comisión Técnica de Memoria Histórica 

Democrática como órgano de coordinación administrativa de carácter transversal. 

Por outra parte, prevé a creación do Consello da Memoria Histórica Democrática 

como órgano de participación social no seguimento, avaliación e impulso das 

políticas pública da memoria. Neste título tamén se establece a obriga de aprobar o 

Plan Director da Memoria Histórica, de periodicidade cuatrienal, e os Plans anuais 

de actuación. E por último prevense os procedementos de coordinación e 

cooperación da administración galega con outras administracións. 

O título IV establece o rexime sancionador e determina quen son as persoas 

responsábeis, os tipos de infraccións (leves, graves e moi graves), as sancións 

económicas segundo o tipo de infracción, o procedemento e a competencia 

sancionadora. 

Polo que atinxe ás disposicións adicionais, a primeira refírese á ilegalidade 

e nulidade das sentenzas e resolucións ditadas por tribunais ou por calquera outro 

órgano administrativo da Ditadura por motivos ideolóxicos, políticos ou de 

crenzas. 

A segunda fai referencia ao impulso da reforma da Lei orgánica do Estatuto 

da Vítima do Delito para incluir nesta norma as vítimas da represión franquista. 

A terceira refírese á necesidade de anulación da Lei de amnistía por ser 

contraria ao ordenamento xurídico internacional e aos tratados internacionais 

ratificados polo Estado español. 

A cuarta incide na revisión das reformas da lei orgánica 6/1985, de 2009 e 

2014, que limitan significativamente a posibilidade de que os xulgados españois 

poidan exercer a súa xurisdicción sobre crimes internacionais graves, como o 

xenocidio, os crimes contra a humanidade e os crimes de guerra. 

A quinta refírese á necesidade de establecer un procedemento para facer 

constar as causas da morte nos certificados de defunción das vítimas da represión 

franquista. 

A sexta fai referencia á tipificación como delito da apoloxía e exhaltación 

do golpe militar, da Ditadura ou da represión franquista. 

A sétima prevé a colalaboración da administración galega coas instancias 

xudiciais do Estado ou internacionais na persecución dos crimes contra a 

humanidade. 

Por último, a oitava refírese á aprobación dun marco normativo que inclúa 

a reparación de todas as vítimas non incluídas na lexislación vixente, 

nomeadamente as persoas privadas de liberdade baixo reximes particulares, en 

campos de concentración e de traballos forzados, así como persoas detidas en 

aplicación da lei sobre vagos e maleantes de 1933; as persoas sometidas a sancións 

laborais, económicas e  de incautacións de bens; as mulleres vítimas de delitos 

sexistas e machistas como violacións e vexacións. 

TÍTULO PRELIMINAR 

Disposicións xerais 

Artigo 1. Obxecto. 

A presente lei ten por obxecto: 

1. O establecemento de políticas públicas de memoria democrática na 

Galiza. 

2. Velar polo coñecemento e a difusión da historia de Galiza nas primeiras 

décadas do século XX, durante a II República, a Guerra Civil, a Ditadura 

franquista e a transición. 

3. Recoñecer, honrar e reparar as persoas que foron perseguidas polo terror 

fascista, así como facer xustiza cos homes e mulleres que lle fixeron fronte á 

Ditadura coa xenerosidade, a solidariedade e a resistencia. 

4. Garantir a función da memoria histórica democrática como ferramenta de 

cohesión social, identidade colectiva, convivencia pacífica e progreso. 

5. Recoñecer o labor das entidades memorialistas para coñecer a verdade, 

restituir a memoria das vítimas e reclamar xustiza. 

Artigo 2. Ámbito de aplicación  

As disposicións contidas nesta lei serán de aplicación no territorio de 

Galiza polas administracións públicas no exercicio das súas competencias. 

Artigo 3. Principios 

1. A Lei de memoria histórica democrática de Galiza baséase no dereito 

internacional, na declaración universal de Dereitos Humanos e os tratados e 

acordos internacionais sobre a materia. 

2. Estabécense os seguintes principios reitores da política pública da 

memoria democrática: transversalidade, continuidade no tempo, socialización, 

normalización, perspectiva de xénero e perspectiva galega. 

Artigo 4. Dereitos. 

Na presente lei recoñécense os seguintes dereitos 

1. O dereito a coñecer a historia da loita e compromiso da sociedade galega 

en defensa das liberdades e a democracia no período comprendido entre 1936 e 

1978, así como as etapas históricas inmediatamente anteriores e posteriores. 

 

Este dereito inclúe: 

a) O estudo das mudanzas e avances sociais nas primeiras décadas do 

século XX, así como os procesos de organización social e política en defensa da 

identidade nacional de Galiza e de loita contra as inxustizas. 

b) O coñecemento dos cambios e avances que se produciron durante a II 

República (1931-1916), cn especial atención ao proceso de elaboración e 

aprobación do Estatuto galego en xuño de 1936. 

c) Coñecer a historia do proceso represivo desatado a raíz do golpe militar 

fascista de xullo de 1936 e que se prolongou durante unha longa e cruenta 

Ditadura. 

d) Estudar as características da transición política no Estado español, a 

pervivencia de estruturas e prixilexios de orixe franquista, e a armazón xurídico-

política do esquecemento e da impunidade. 

2. O dereito á xustiza por parte das vítimas e de quen foi obxecto de 

asasinato, violencia, persecución, cárcere ou calquera outra forma de coacción ou 

castigo inxusto como consecuencia do golpe de Estado de 1936 e a posterior 

Ditadura. 

3. O dereito de recoñecemento e reparación moral e económica de todas as 

persoas que foron obxecto de violencia e persecución. 

Artigo 5. Definicións 

Aos efectos desta lei enténdese por 

a) Memoria democrática de Galiza: a salvagarda, coñecemento e 

divulgación da historia da loita do pobo galego polos dereitos e liberdades 

democráticos no período comprendido entre 1931 e 1978. 

b) Vítimas: 

1. Son vítimas directas, conforme a Resolución 60/147 da Asemblea Xeral 

das Nacións Unidas de 16 de decembro de 2005, todas as persoas que, no territorio 

da actual comunidade autónoma de Galiza, sufriron danos individual ou 

colectivamente, mesmo lesións fisicas ou mentais, sufrimento emocional, perdas 

económicas ou menoscabo dos seus dereitos fundamentais e liberdades públicas, 

como consecuencia de accións ou omisións que violen as normas 

internacionalmente recoñecidas relativas aos dereitos humanos no período 

comprendido desde o golpe militar de xullo de 1936 até a entrada en vigor da 

Constitución de 1978. 

2. Asemade, considéranse vítimas directas os galegos e galegas que sufriran 

as mesmas circunstancias fóra do territorio de Galiza. 

3. De igual xeito, considerarase vítimas indirectas os familiares até o 

terceiro grao, cónxuxe ou persoa ligada por análoga relación de afectividade, e as 

persoas que sufriran danos ao intervir para prestar asistencia a vítimas en perigo ou 

para impedir a vitimización. 

c) Persoas desaparecidas: aquelas desaparecidas en operacións militares, 

como consecuencia de execucións sumarias, no exilio, nos campos de exterminio 

nazis ou en xeral de maneira forzada, e de quen non se coñece o paradoiro ou non 

se recuperou o corpo. Inclúense nesta categoría os nenos e nenas que foron 

roubados ás súas familias e entregados en adopción. 

d) Foxas: lugar de enterramento no que non se produciu o ritual funerario 

habitual porque foi resultado de execucións sumarias e arbitrarias, vencelladas con 

desaparicións forzadas, crimes de guerra e crimes contra a humanidade. Terán 

tamén a consideración de foxas as zonas das rías galegas nas que están 

documentadas desaparicións forzadas. 

e) Entidades memorialistas: as asociacións, fundacións, organizacións e 

entidades de carácter social que teñan entre os seus fins a memoria democrática de 

Galiza e a defensa dos dereitos das vítimas. 

f) Lugares da memoria democrática: os espazos de lembranza da represión 

e da resistencia antifranquista. 

 

TÍTULO I 

Capítulo I 

Sobre o dereito á verdade e a súa materialización 

Artigo 6. Recoñecemento do dereito á verdade 

Recoñécese o dereito á verdade como un dereito fundamental tanto das 

vítimas como da sociedade no seu conxunto, así como unha obriga das institucións 

públicas.  

Artigo 7. Da comisión da verdade e da Oficina de Atención ás vítimas 

1. Para garantir o dereito á Verdade, a Xunta de Galiza promoverá unha 

Comisión da Verdade independente, plural e de carácter oficial que permita 

coñecer todas as formas de represión e todos os tipos de vítimas galegas do 

franquismo, entendidas estas en sentido amplo e durante o período 1936-1978. 

Paralelamente á Comisión da Verdade, crearase unha Oficina de Atención ás 

Vítimas e ás súas familias. 

2. Como apoio á comisión da verdade, dotarase dos medios económicos, 

humanos e materiais necesarios o proxecto interuniversitario de investigación 

Nomes e Voces. 

3. Para favorecer os traballos de investigación e de coñecemento da 

verdade, adoptaranse as medidas legais e disporanse os medios necesarios para 

facilitar o acceso ás fontes escritas, e nomeadamente aos arquivos oficiais.  

Asemade, promoverase e priorizarase o estudo, investigación e rexistro da 

memoria oral, pola súa importancia para o coñecemento da verdade e porque por 

razóns cronolóxicas xa estamos nun momento límite para acceder a testemuñas 

directas dos feitos obxecto de investigación. 

Artigo 8. Instituto de Memoria Histórica Democrática de Galiza. 

No prazo máximo de un ano desde a entrada en vigor desta lei, o Goberno 

galego creará o Instituto da Memoria Histórica Democrática de Galiza, como 

centro público para a investigación, a documentación e a divulgación da memoria 

da represión franquista e da loita pola democracia e a liberdade. 

Capítulo II.  

Das vítimas da represión franquista 

Artigo 9. Da condición de vítima da represión franquista. 

Esta lei considera vítimas da represión franquista as persoas que sufriran 

violencia, danos físicos ou mentais, sufrimento emocional, perdas económicas ou 

restrición dos seus dereitos fundamentais como consecuencia de accións que 

constituisen unha violación manifesta das normas internacionais de dereitos 

humanos ou unha violación do dereito internacional humanitario. 

Artigo 10. Medidas en relación coas vítimas. 

1. A Xunta de Galiza adoptará as seguintes medidas en relación coas 

vítimas: 

- As que teñen como obxecto coñecer a verdade e preservar a memoria 

democrática á que teñen dereito todos os galegos e galegas. 

- As de reparación e recoñecemento das vítimas. 

- A posta a disposición de recursos e medios de asistencia e acceso á 

xustiza para as vítimas e as súas familias. 

- As de localización e identificación das vítimas, co obxecto de configurar o 

censo a que fai referencia o artigo 11. 

2. Nas actuacións previstas terán unha consideración específica as seguintes 

persoas e as súas familias: 

a) As persoas desaparecidas após o golpe de Estado de 1936, durante a 

Ditadura franquista e até o ano 1978. 

b) As persoas que foron condenadas a morte ou a prisión polos tribunais 

ilexítimos instaurados após o golpe militar de 1936. 

c) As persoas asasinadas en procedementos extraxudicais. 

d) As persoas que sufriron prisión, arresto domiliciario, detención 

gobernativa ou calqyera outra forma de illamento por razóns ideolóxicas ou de 

creanzas. 

e) As persoas que se mantiveron agochadas para evitar a morte ou do 

cárcere. 

f) As persoas que sufriron desterros ou confinamentos lonxe das súas casas 

polo seu compromiso político ou por relacións de parentesco con persoas 

perseguidas. 

g) As persoas que se viron obrigadas a marchar ao exilio por razóns 

políticas, ideolóxicas, de crenzas ou de orientación sexual. 

gh As persoas que combateron contra o fascismo durante a segunda guerra 

mundial e as que sufriron prisión e morte nos campos de exterminio nazis. 

i) As persoas que por defenderen os dereitos e liberdades foron obrigadas a 

realizar traballos forzados e que foron utilizados como man de obra sen o seu 

consentimento e baixo coacción. 

k) As persoas que participaron na guerrilla antifranquista, así como quen lle 

prestou apoio activo como colaboradores da mesma. 

 l) As mulleres que por razóns ideolóxicas e de parentesco sufriron castigos 

machistas e sexistas. 

m) As persoas que sufriron calquera forma de represión polas súas ideas 

políticas, crenzas relixiosas, orientación sexual, identidade de xénero, parentesco 

ou diversidade funcional. 

n) Os empregados públicos que mediante expediente ou pola vía de feito 

foron castigados, expedientados ou depurados por razóns ideolóxicas ou de 

crenzas 

ñ) As persoas que sufriron represión laboral e económica, extorsións, 

roubos... 

o) Os nenos e nenas recén nados roubados e que foron dados en adopción 

sen autorización dos seus proxenitores. 

p) As persoas represaliadas pola súa defensa, uso, promoción ou ensinanza 

da lingua galega. 

3. Nos mesmos termos do apartado anterior, terán unha consideración 

específica os seguintes colectivos: 

a) Os grupos e sectores sociais ou profesionais que sufriron unha específica 

represión colectiva. 

b) Os que padeceron represión por defender a lingua e a cultura galega. 

c) Os partidos políticos, sindicatos, loxias masónicas, organizacións 

feministas, sociedades agrarias, clubes, ateneos e agrupacións culturais 

perseguidos e represaliados polo franquismo. 

d) As minorías culturais, étnicas ou relixiosas perseguidas e represaliadas 

polo franquismo. 

Artigo 11. Censo de vítimas da represión franquista. 

1. O censo de vítimas da represión franquista será un rexistro oficial das 

persoas que teñan a condición de vítimas segundo os criterios establecidos no 

artigo 10. 

2. A consellaría competente en materia de Memoria Democrática 

confeccionará este censo, que terá formato electrónico e carácter público. 

3. O Censo de vítimas da represión franquista incluirá cando menos a 

seguinte información: 

- Os datos persoais das vítimas: nome, idade, actividade profesional, lugar 

de nacemento e de residencia. 

- O cargo, responsabilidade ou filiación política, de ser o caso. 

- Os feitos acontecidos e a tipoloxía da represión. 

- Outros datos de interese histórico. 

4. A Comisión Técnica de Memoria Democrática a que fai referencia o 

artigo 57 poderá determinar a inclusión doutra información, que en todo caso 

deberá atender ao disposto na normativa de protección de datos de carácter 

persoal. 

5. O Censo confórmase como un rexistro administrativo de carácter 

público, podendo aos efectos oportunos dar acceso ás compensacións e axudas que 

establece a lexislación española ou a doutros países. 

 

Capítulo III.  

Do proceso de investigación, localización, exhumación e identificación das 

vítimas desaparecidas 

Artigo 12. Identificación das vítimas desaparecidas. 

A Xunta de Galiza adoptará as medidas e actuacións necesarias para 

investigación, a localización, a exhumación e a  identificación das vítimas 

desaparecidas, de conformidade cos protocolos establecidos. Estas medidas 

desenvolveranse de acordo coas asociacións de memoria histórica e coas familias 

das vítimas, e terán como obxectivo último a entrega dos restos ás familias e o 

desenvolvemento de actos de enterramento digno. 

Artigo 13. Mapas de localización  

1. A Xunta de Galiza, en colaboración de ser o caso con outras 

administracións, institucións e entidades, elaborá mapas das zonas do territorio 

galego nos que se localicen ou se considere que poidan localizarse restos de 

vítimas da represión franquista. 

2. As zonas incluídas nos mapas de localización serán obxecto dunha 

preservación especial na forma que regulamentariamente se determine. 

Artigo 14. Localización, exhumación e identificación. 

1. A Xunta de Galiza levará a cabo as actuacións necesarias para recuperar 

e identificar os restos das vítimas desaparecidas como consecuencia da represión 

franquista. 

2. O Plan Director da memoria histórica democrática de Galiza, previsto no 

artigo 59, priorizará as medidas e actuacións para a investigación, a localización, a 

exhumación e identificación das persoas desaparecidas. 

3. As actividades dirixidas á investigación, localización, exhumación e, no 

seu caso, identificación de restos de vítimas desaparecidas deberán ser autorizadas 

pola Xunta de Galiza através do Instituto da Memoria Histórica Democrática, 

dacordo co establecido na normativa sobre patrimonio cultural, na normativa sobre 

policía sanitaria e nos protocolos previstos nesta lei, coas garantías e 

procedementos que no seu caso se establezan regulamentariamente. 

4. A remoción de terras ou construción sobre os terreos onde se localicen 

ou se presuma a existencia de restos de vítimas desaparecidas, conforme os mapas 

previstos no artigo 13, quedará supeditada á previa autorización da Xunta de 

Galiza, através do Instituto da Memoria Histórica Democrática, previo informe, no 

seu caso, da consellaría competente en materia de patrimonio cultural. 

Artigo 15. Procedemento de localización, exhumación e identificación. 

1. O procedemento para a localización e, no seu caso, exhumación e 

identificación iniciarase de oficio pola Xunta de Galiza, através do Instituto para a 

Memoria Histórica Democrática, ou por solicitude das entidades locais, ou por 

solicitude das seguintes persoas ou entidades: 

- Familiares da vítima até o terceiro grao. 

- Entidades memorialistas. 

- Persoas que formen parte da comunidade científica ou académica, para 

actividades de localización. 

2. O procedemento basearase nunha investigación por parte dun equipo 

multidisciplinar que teña en conta as fontes orais,  as probas documentais e a 

relación de indicios que a xustifiquen. 

3. A Xunta de Galiza, através do Instituto para a Memoria Histórica 

Democrática, ponderará a existencia de oposición por calquera dos descendentes 

directos até o terceiro grao, a cuxo efecto dará publicidade á solicitude presentada 

e resolverá con notificación, no seu caso, ás persoas e entidades que instaran o 

procedemento. A oposición da descendencia directa até o terceiro grao dunha 

vítima non poderá perxudicar o dereito doutros familiares doutras vítimas á 

intervención no mesmo lugar. 

Artigo 16. Protocolos de actuación para as localizacións, exhumacións e 

identificacións. 

1. A Xunta de Galiza, através do Instituto da Memoria Histórica 

Democrática e en colaboración con todas as administracións públicas, elaborará 

protocolos de actuación científica e multidisciplinar que aseguren a colaboración 

institucional e unha axeitada intervención nas actuacións de localización, 

exhumación e identificación. Para a elaboración e aprobación do protocolo, terase 

como referencia o utilizado pola policía xudicial e a medicina forense, así como os 

protocolos elaborados pola Organización das Nacións Unidas. 

2. Os achados de restos poranse inmediatamente en coñecemento das 

autoridades administrativas e xudiciais competentes. 

3. En todo caso, a actuación administrativa será subsidiaria ou accesoria 

respecto da actuación da autoridade xudicial. 

4. Por parte da admistración galega habilitaranse os instrumentos 

necesarios para realizar o acompamento psicolóxico a familiares durante o proceso 

de localización e exhumación dos restos das persoas desaparecidas. 

Artigo 17. Acceso aos espazos e terreos. 

1. Para a realización das actividades de localización, delimitación, 

exhumación, identificación ou traslado dos restos das vítimas, previamente deberá 

solicitarse o consentimento das persoas titulares de dereitos afectados sobre os 

terreos onde se achen os restos. Estas actuacións decláranse de utilidade pública e 

interese social ao efecto de permitir a ocupación temporal dos terreos onde deban 

realizarse de conformidade coa normativa sobre expropiación forzosa. 

2. De non obterse dito consentimento, poderase autorizar a ocupación 

temporal, previo o correspondente procedemento con audiencia das persoas 

titulares dos dereitos afectados. Para iso tomarase en consideración as súas 

alegacións e fixarase a correspondente indemnización. 

3. O procedemento para a ocupación temporal dos terreos deberá axustarse 

á lexislación de ocupación forzosa e, no seu caso, á lexislación sectorial que sexa 

de aplicación. 

4. Mediante acordo do Consello da Xunta, declararase, previa información 

pública e de maneira motivada, a necesidade de ocupación temporal dos terreos 

para realizar as actividades que o motivan. 

5. Na acta de ocupación establecerase a forma en que se recuperará o uso 

dos terreos, unha vez transcorrido o prazo da ocupación temporal. 

Artigo 18. Descubrimento casual de restos. 

1. No caso de que unha persoa descubra de maneira casual restos que 

poidan pertencer a persoas desaparecidas, deberá comunicalo de forma inmediata 

ás autoridades policiais ou xudiciais. Estas pola súa parte deberán informar, no 

tempo máis breve posíbel, ao Instituto para a Memoria Histórica Democrática. 

2. No marco da colaboración en materia de memoria democrática entre a 

Xunta de Galiza e as entidades locais, o concello no que aparecesen os restos, no 

ámbito das súas competencias, demilitará e preservará a zona. 

Artigo 19. Traslado de restos. 

1. O traslado de restos humanos como consecuencia dos procedementos de 

localización ou por achado casual requerirá autorización da Xunta de Galiza, 

através do Instituto para a Memoria Histórica Democrática, con informe da 

consellaría competente en materia de memoria histórica, sen perxuicio do que a 

autoridade xudicial puidese dispor a teor do establecido nas resolucións das 

Nacións Unidas a este respecto. 

2. Regulamentariamente establecerase o procedemento para que as persoas 

e entidades afectadas poidan recuperar os restos para a identificación e traslado. 

Os restos que non sexan trasladados e non sexan reclamados deberán ser 

inhumados no cemiterio correspondente ao termo municipal non que se 

encontraron. 

Artigo 20. Depósito de ADN e probas de identificación. 

1. A Xunta de Galiza establecerá o protocolo para recoller mostras de ADN 

procedentes tanto dos restos óseos de persoas procedentes das exhumacións como 

das persoas que soliciten a toma de mostras para secuenciar o seu ADN e poder 

comparalo coas mostras almacenadas.  

2. Este procedemento poderá aplicarse tamén na identificación de nenos 

recén nacidos roubados aos seus proxenitores e entregados en adopción sen o seu 

consentimento.  

 

Capítulo IV: Denuncia 

Artigo 21. Denuncia e personación ante os órganos xurisdicionais. 

1. A consellaría competente en materia de memoria democrática, 

directamente ou a través da asesoría xurídica da Xunta de Galiza, denunciará, 

cando proceda, ante os órganos de xustiza a existencia de indicios de comisión de 

delitos que se aprecien. Do mesmo xeito e nos mesmos supostos, a consellaría 

competente en materia de memoria democrática poderá instar, cando proceda, a 

personación da asesoría xurídica en representación da administración da Xunta de 

Galiza.  

2. Ademais dos estándares internacionais que establecen a 

imprescritibilidade dos delitos contra a humanidade, nos casos de desaparición 

forzada seguirase o criterio do dereito internacional que establece que os prazos de 

prescrición deben contarse a partir do momento en que cesa a desaparición 

forzada, é dicir, desde que a persoa aparece con vida ou aparecen os seus restos. 

Artigo 22. Protocolo de posta en coñecemento por indicios da comisión de 

delitos. 

A consellaría con competencias en materia de memoria democrática 

elaborará e difundirá un protocolo sobre a posta en coñecemento, ás forzas e 

corpos de seguridade, a fiscalía e os órganos xudiciais, dos achados e 

investigacións, cando proceda, pola existencia de indicios de comisión de delitos 

que se aprecien en relación coa achados aos que se refire esta lei.  

 

Capítulo V. Do dereito á reparación e recoñecemento ás vítimas. 

Artigo 23. Reparación ás vítimas 

1. A administración da Xunta de Galiza promoverá medidas de reparación 

ás vítimas, así como ás persoas e organizacións que contribuíron á defensa da 

democracia, das liberdades e do autogoberno. 

2. A Consellaría competente en materia de memoria histórica democrática 

colaborará e apoiará ás entidades locais, as universidades e as entidades 

memorialistas en accións de reparación e recoñecemento das vítimas. 

3. O Parlamento galego organizará anualmente un acto de recoñecemento e 

homenaxe ás vítimas da represión franquista e ás persoas que loitaron en defensa 

das liberdades e contra o fascismo. Esta homenaxe terá carácter temático e 

lembrará cada ano a un colectivo de vítimas da represión ou protagonistas da 

resistencia e da solidariedade. 

Artigo 24. Día da Galiza Mártir. 

1. Declárase o 17 de agosto, data do asasinato de Alexandre Bóveda na 

Caeira (Poio), Día da Galiza Mártir. 

2. As institucións públicas galegas promoverán nesta data actos de 

recoñecemento e homenaxe, coa finalidade de manter viva a memoria e reivindicar 

a defensa dos valores democráticos. 

Artigo 25. Foxas comúns. 

A Xunta de Galiza, por medio da consellaría competente en materia de 

memoria democrática e dacordo coas entidades locais, impulsará un protocolo de 

actuación para dignificar os lugares de enterramento colectivo coñecidos como 

foxas comúns. 

Artigo 26. Homenaxe ás vítimas fondeadas nas rías galegas 

A Xunta de Galiza, por medio da consellaría competente en materia de 

memoria democrática, renderá homenaxe ás vítimas fondeadas e desaparecidas nas 

rías galegas, convertidas en xigantescas foxas comúns. 

Artigo 27. Recoñecemento ás vítimas de traballos forzados. 

1. A Xunta de Galiza, por medio da consellaría competente en materia de 

memoria democrática, fará un recoñecemento expreso e promoverá a reparación 

das vítimas de traballos forzados. 

2. Neste sentido, impulsaranse actuacións para o coñecemento das 

institucións e empresas que se beneficiaron dos traballos forzados, e promoverase 

a súa participación nas medidas de recoñecemento e reparación. 

Artigo 28. Recoñecemento e homenaxe ás persoas que participaron na 

guerrilla antifranquista galega. 

A Xunta de Galiza, por medio da consellaría competente en materia de 

memoria democrática, promoverá o recoñecemento e homenaxe ás persoas que 

participaron através da guerrilla galega na loita armada contra o franquismo. 

Artigo 29. Recoñecemento do xenocidio cultural e lingüístico 

A Xunta de Galiza, por medio da consellaría competente en materia de 

memoria histórica, promoverá o recoñecemento do xenocidio que levou a cabo o 

franquismo contra a lingua e a cultura galega, e adoptará todas as medidas ao seu 

alcance para contrarrestar os efectos da persecución, discriminación e destrución 

da lingua e da cultura galega durante o franquismo. 

Artigo 30. Recoñecemento ás persoas exiladas e desterradas. 

A Xunta de Galiza, por medio da consellaría competente en materia de 

memoria histórica, promoverá o recoñecemento e homenaxe aos galegos e galegos 

que sufriron as consecuencias do exilio. Neste marco, realizarase un 

recoñecemento específico e diferenciado ás persoas que sufriron desterro e 

confinamento fóra de Galiza por razóns políticas ou de parentesco. 

Artigo 31. Recoñecemento das mulleres vítimas da represión. 

A Xunta de Galiza, por medio da consellaría competente en materia de 

memoria histórica, fará un recoñecemento expreso da represión sufrida polas 

mulleres tanto por motivos políticos como por razón de parentesco. E asemade 

renderá homenaxe ás mulleres que teceron redes solidarias e ás que partiparon na 

resistencia contra o fascismo. 

 

TÍTULO II 

DEREITO Á MEMORIA COLECTIVA E GARANTÍAS DE NON 

REPETICIÓN 

Capítulo I. Dereito á memoria colectiva 

Artigo 32. A memoria como dereito colectivo. 

Máis alá dos dereitos que asisten ás vítimas, enténdese a memoria como un 

dereito colectivo e unha obriga das institucións públicas, co obxecto de coñecer o 

pasado, afortalar os valores democráticos, promover a cohesión social e superar as 

consecuencias do terror, do medo, do silencio e do esquecemento impostos con 

violencia durante o franquismo e cuxos efectos se prolongaron até os nosos días. 

Artigo 33. Impulso de exercicio da memoria como dereito colectivo. 

As institucións galegas promoverán o exercicio da memoria histórica 

democrática –no marco da xurisdición sobre dereitos humanos- en todos os 

ámbitos: actividade asociativa, eido institucional, ensino, forzas e corpos de 

seguridade, sistema de saúde, e medios de comunicación. 

A consellaría competente en materia de memoria histórica democrática 

promoverá un plan formativo en materia de dereitos humanos e memoria 

democrática dirixido ao persoal das administracións públicas. Para o 

desenvolvemento deste plan contarase coa colaboración da Escola Galega da 

Administración Pública e da Academia Galega de Seguridade. 

 

Capítulo II 

Bens e documentos da memoria histórica democrática de Galiza 

Artigo 34. Documentos da memoria democrática de Galiza. 

1. Aos efectos desta lei, enténdense por documentos da memoria 

democrática de Galiza toda a información e documentación producida polas 

persoas físicas ou xurídicas como testemuño dos seus actos que faga referencia 

directa ou indirecta á historia da represión e da loita polas liberdades e contra a 

Ditadura franquista. 

2. Os documentos producidos durante o período que abarca desde o ano 

1931 ao 1978, conservados ou reunidos en exercicio das súas actividades polas 

entidades de carácter público, organizacións políticas, empresariais, sindicais ou 

relixiosas, e polas entidades, fundacións ou asociacións sociais, culturais ou 

educativas de carácter privado establecidas en Galiza, integran o patrimonio 

documental da memoria histórica democrática de Galiza. 

3. Os poderes públicos adoptarán as medidas necesarias para a protección, a 

integridade, a descrición, a identificación e a difusión dos documentos de memoria 

democrática de Galiza, protexéndoos especialmente do perigo de sustracción, 

destrución, deterioro ou ocultación. 

4. No marco do Plan Director de Memoria Democrática e dos plans anuais, 

contemplados no artigo 59 desta lei, a Xunta de Galiza promoverá a conservación, 

ampliación e acceso público do fondo documental do proxecto de investigación 

Nomes e Voces. Asemade, impulsará as medidas necesarias para a copia, 

dixitalización e conservación dos fondos documentais e dos testemuños orais 

relativos ao período histórico 1931-1978. Con este obxecto, estableceranse as 

fórmulas de colaboración necesarias coas organizacións políticas, sindicais, 

fundacións, asociacións memorialistas... 

Artigo 35. Dereito de acceso aos documentos. 

1. A Xunta de Galiza garante o dereito de acceso aos documentos 

constitutivos do patrimonio documental da memoria histórica democrática de 

Galiza, conforme o establecido na lexislación sectorial e atendendo ás disposicións 

en materia de arquivos vencellados a dereitos humanos que recolle a ONU, a 

UNESCO e o Consello de Europa. 

2. A Xunta de  Galiza actuará diante dos arquivos públicos e privados en 

caso de non facilitar a documentación pública ou dificultar a súa consulta. 

3. A Xunta de Galiza promoverá medidas de colaboración, cooperación e 

coordinación coa administración xeral do Estado para facilitar o acceso á 

documentación administrativa e dos arquivos militares. 

 

Capítulo III. Bens expoliados 

Artigo 36. Bens expoliados de natureza privada. 

1. A Xunta de Galiza por medio da Consellaría competente en materia de 

memoria histórica democrática, e en colaboración co Instituto para a Memoria 

Histórica Democrática de Galiza, elaborará un informe sobre os bens expoliados 

ou roubados pertencentes a persoas, empresas, sindicatos, partidos políticos, 

sociedades agrarias e outras asociacións. O informe incluirá tamén propostas para 

a devolución dos bens aos lexítimos propietarios ou ás persoas ou entidades 

herdeiras, ou outras fórmulas de compensación. 

2. No citado informe estudarase con detalle o enriquecemento de 

particulares e empresas que se beneciaran da coacción, a chantaxe, o roubo e o 

expolio. 

Artigo 37. Bens expoliados de natureza pública. 

A Xunta de Galiza por medio da Consellaría competente en materia de 

memoria histórica democrática, e en colaboración co Instituto para a Memoria 

Histórica Democrática de Galiza, elaborará un informe sobre os bens expoliados 

ou roubados de natureza pública ou pertencentes ao patrimonio público que poidan 

estar en posesión de particulares. 

Artigo 38. Bens expoliados pola familia Franco. 

1. Por medio desta lei declárase acreditado que o Ditador Francisco Franco 

e a súa familia apropiáronse de bens mobles e inmobles utilizando fondos 

económicos, medios e institucións públicas para o seu beneficio persoal.  

2. Por medio desta lei declárase que as Torres ou Pazo de Meirás (Sada), a 

Casa Cornide (A Coruña) e as esculturas de Abraham e Isaac son bens expoliados 

e que polo tanto deben formar parte do patrimonio público galego. 

Artigo 39. O Pazo da Meirás 

1. A Xunta de Galiza impulsará as accións legais, por si propia ou en 

colaboración coas institucións do Goberno do Estado, para que o Pazo de Meirás 

forme parte do patrimonio público galego. 

2. Atendendo á historia e simbolismo do lugar, a Xunta de Galiza 

promoverá uso público do Pazo de Meirás como espazo dedicado ao estudo e 

divulgación da historia contemporánea de Galiza, ao estudo da represión 

franquista, e á memoria da resistencia contra a Ditadura e da loita polas liberdades 

do pobo galego. 

 

Capítulo IV 

Espazos e itinerarios da memoria histórica democrática antifascista de 

Galiza 

Artigo 40. Espazo da memoria histórica de Galiza. 

1. Espazo da memoria histórica democrática de Galiza é aquel lugar, 

construción ou elemento inmóbel cuxo significado sexa relevante para explicar a 

historia de Galiza en relación coa represión e a loita do pobo galego contra a 

opresión e a inxustiza, e nomeadamente contra a Ditadura franquista. 

2. Terán a consideración de espazos da memoria histórica democrática de 

Galiza: 

a) Os lugares de encarceramento, detención e internamento. 

b) As foxas comúns. 

c) As obras realizadas con traballos forzados. 

d) Os espazos vencellados á resistencia antifranquista. 

e) Os espazos conmemorativos da loita do pobo galego contra a inxustiza e 

de resistencia antifascista. 

f) Os lugares e espazos conmemorativos da represión. 

Artigo 42. Declaración da Illa de San Simón como Illa da Memoria. 

Polo seu significado e o seu simbolismo, declarárase a Illa de San Simón 

como Illa da Memoria e espazo central da memoria histórica democrática e da 

loita pola liberdade en Galiza. En consonancia con esta función simbólica e 

referencial, desenvolveranse as seguintes liñas de actuación: 

a) Promoción da Illa como espazo para a realización de actividades 

relacionadas coa recuperación da memoria histórica, a represión, a resistencia e a 

solidariedade. Promoveranse especialmente as actividades destinadas ao público 

escolar e as visitas organizadas polas asociacións memorialistas. Nas visitas de 

carácter turístico farase referencia ampla á etapa histórica na que a illa foi lugar de 

represión, de cárcere e de execucións sumarias. Paralelamente, restrinxiranse as 

actividades que poidan ser consideradas ofensivas ou agresivas para a memoria 

das vítimas. 

b) Conservación e potenciación da sinalética, dos espazos expositivos e das 

expresións artísticas relacionadas coa historia da illa como lugar de represión, de 

resistencia e de solidariedade. 

c) Desenvolvemento do Memorial de San Simón coa dixitalización e 

divulgación de todo o material actualmente disperso sobre a historia do presidio, 

as persoas alí recluídas e as que foron sacadas da illa para seren asasinadas. 

d) Desenvolvemento na Illa dun programa anual de actividades 

relacionadas coa represión, a resistencia e a solidariedade, e colaboración coas 

asociacións memorialistas na organización da Homenaxe Nacional ás Vítimas do 

Franquismo. 

Artigo 43. Itinerario da memoria histórica democrática de Galiza. 

Considérase itinerario da memoria histórica democrática de Galiza o 

conxunto formado por dous ou máis espazos que se encontran próximos entre si, e 

cuxo significado está relacionado coa represión franquista e a loita polas 

liberdades e contra a Ditadura. 

Artigo 44. Inventario de espazos da memoria histórica democrática de 

Galiza. 

1. Créase o Inventario de espazos da memoria histórica democrática de 

Galiza como sección do Catálogo do patrimonio cultural de Galiza regulado na Lei 

5/2016  de patrimonio cultural de Galiza, co obxecto de incribir nel aqueles 

lugares, inmóbeis e sitios que reúnan as características descritas no artigo 40.  

2. Os espazos e itinerarios recibirán un nivel de protección xurídica 

idéntico ao dos Bens de Interese Cultural, segundo se recolle na Lei 5/2016  de 

patrimonio cultural de Galiza. 

Artigo 45. Procedemento de inscrición. 

O procedemento de inscrición de inmóbeis ou espazos no inventario de 

espazos de memoria histórica democrática de Galiza será iniciado polo 

departamento competente en materia de patrimonio cultural, que tamén será 

responsábel da súa protección e divulgación. 

Artigo 46. Medidas de fomento en relación co Inventario. 

1. O departamento competente en materia de patrimonio cultural 

establecerá a imaxe e identidade gráfica dos espazos e itinerarios de memoria 

histórica democrática para a súa sinalizacion e difusión oficial. 

2. Para cada espazo ou itinerario, o departamento competente en materia de 

patrimonio cultural establecerá medios de interpretación e difusión do acontecido. 

3. Os espazos e itinerarios da memoria histórica democrática incorpóranse 

aos contidos curriculares e ás actividades docentes nos niveis educativos de 

educación secundaria obrigatoria, formación profesional e educación permanente 

de adultos. 

 

Capítulo V 

Movemento memorialista 

Artigo 47. Recoñecemento do labor do movemento asociativo 

memorialista. 

1. Por medio desta lei, recoñécese que as entidades memorialistas 

desenvolveron un labor fundamental, previo ao institucional, para reivindicar a 

memoria das vítimas da represión e a necesidade de políticas públicas de memoria.  

2. As institucións públicas galegas expresan o seu recoñecemento e 

gratitude ás entidades memorialistas polo seu traballo perseverante e altruísta que 

permitiu salvar do esquecemento os nomes e vidas de numerosas vítimas e manter 

viva a chama da memoria colectiva. 

3. A participación social nas políticas públicas de memoria é un elemento 

central para conseguir a socialización e normalización da recuperación da 

memoria histórica democrática 

Artigo 48. Rexistro de entidades memorialistas. 

1. Crearase un rexistro público de entidades memorialistas de Galiza, que 

dependerá da consellaría competente en materia de memoria histórica 

democrática. 

2. Neste rexistro poderán inscribirse as entidades legalmente constituídas, 

que teñan a sede no territorio de Galiza, e que teñan entre os seus fins a defensa 

dos dereitos das vítimas da represión e a realización de actividades de 

investigación e divulgación sobre a memoria histórica democrática galega.  

3. O procedemento de inscrición no rexistro determinarase 

regulamentariamente. 

Artigo 49. Fomento da actividade das entidades memorialistas. 

1. A Xunta de Galiza, no marco dos plans de actuación previstos no artigo 

59, promoverá a participación das entidades memorialistas para a consecución dos 

obxectivos previstos nesta lei. 

2. A Xunta de Galiza apoiará a creación e mantemento das entidades 

memorialistas mediante convenios de colaboración ou subvencións. 

 

Capítulo VI.  

Símbolos e actos contrarios á memoria histórica democrática. 

Artigo 50. Censo de símbolos e expresións franquistas. 

1. No prazo máximo de 6 meses desde a entrada en vigor desta lei 

realizarase un censo símbolos, expresións e monumentos conmemorativos e de 

exhaltación do golpe de estado e a Ditadura franquista, coa finalidade de promover 

a súa eliminación. 

2. Para a realización deste censo contarase coa colaboración de entidades 

locais, entidades memorialistas e universidades. 

Artigo 51. Retirada de símbolos, expresións e mencións franquistas. 

1. As administracións públicas de Galiza, no ámbito das súas competencias, 

adoptarán as medidas necesarias para proceder á retirada ou eliminación dos 

símbolos, expresións e mencións contrarias a esta lei. 

2. A Xunta de Galiza desenvolverá as medidas oportunas para garantir a 

retirada ou eliminación dos citados elementos. 

3. As administracións públicas de Galiza procederán de igual xeito a 

revisar, anular ou revogar as distincións, mencións, títulos honoríficos, nomes de 

espazos, nomes de edificios públicos ou calquera outra forma de exhaltación de 

persoas vencelladas co levantamento militar franquista, a represión e a Ditadura. 

4. Non se considerá que concorren razóns artísticas ou arquitectónicas para 

o mantemento dos elementos de exhaltación da Ditadura. 

Artigo 52. Procedemento para a retirada da simboloxía. 

1. Cando os elementos estean colocados en edificios de carácter privado 

con exposición ao espazo público, a Xunta de Galiza adoptará as medidas 

oportunas para a retirada. 

2. Cando os elementos estean colocados en edificios de carácter público ou 

pertenzan a administracións públicas, estas serán responsábeis da retirada ou 

eliminación. 

3. No caso de que non se proceda á retirada voluntaria dos elementos aos 

que se refire este capítulo, o departamento competente en materia de memoria 

democrática incoará de oficio o procedemento para a retirada. 

Artigo 53. Axudas, subvencións e utilización dos espazos públicos. 

1. As administracións públicas non subvencionará nin concederá axudas 

públicas a aquelas persoas físicas ou xurídicas, públicas ou privadas, sancionadas 

por resolución administrativa firme por atentar ou alentar prácticas contrarias á 

memoria histórica de Galiza e ofensivas coas vítimas da represión franquista. 

2. As entidades locais e outras institucións que non eliminen dos seus 

edificios e espazos públicos símbolos franquistas, ou que non retiren honras e 

distincións, non terán dereito a axudas públicas da Xunta de Galiza. 

 

Capítulo VII 

Investigación, ensino e divulgación 

Artigo 54. Da investigación. 

Co obxecto de avanzar no estudo, investigación e coñecemento da memoria 

histórica democrática galega, a Xunta de Galiza promoverá proxectos de estudo e 

investigación nos que poderán participar as universidades públicas, os centros de 

ensino primario e secundario, as entidades memorialistas e as persoas dedicadas ao 

estudo e divulgación da memoria histórica democrática. 

Artigo 55. Do ensino. 

1. Co obxecto de fomentar a formación no respecto aos dereitos humanos e 

poñer en valor a defensa da democracia e as liberdades, a consellaría competente 

en materia de educación incluirá os contidos da memoria histórica democrática no 

currículum de educación primaria, educación secundaria obrigatoria, bacharelato e 

educación permanente de persoas adultas. 

2. O departamento con competencias en educación promoverá a 

organización de actividades extraescolares que complementen os contidos 

curriculares de memoria histórica democrática. Nestas actividades incluirase a 

visita a espazos e itinerarios da memoria histórica democrática. 

3. Co obxectivo de dotar o profesorado de ferramentas conceptuais e 

metodolóxicas apropiadas, incorporarase aos plans de formación do profesorado 

os coñecementos e procedementos pedagóxicos para o tratamento educativo da 

memoria histórica democrática de Galiza. 

4. Asemade, promoverase a colaboración coas universidades para a 

incorporación da memoria histórica democrática galega nos estudios universitarios 

que proceda. 

Artigo 56. Da divulgación. 

1. A Xunta de Galiza, por medio da consellaría competente en materia de 

memoria histórica, creará un portal web para a divulgación dos programas e 

actuacións relacionados con esta materia. 

2. Os medios de comunicación públicos colaborarán na divulgación e 

coñecemento da memoria histórica democrática galega. 

3. Nos plans a que fai referencia o artigo 59,  incluiránse medidas de 

divulgación como exposicións, publicacións, conferencias, itinerarios e 

audiovisuais. 

 

TÍTULO III 

ACTUACIÓN E ORGANIZACIÓN ADMINISTRATIVA 

Capítulo I 

Organización administrativa 

Artigo 57. Órganos de xestión. 

1. A consellaría competente en materia de memoria histórica democrática 

será o órgano responsábel das políticas públicas de memoria de Galiza. 

2. Para o desenvolvemento, coordinación e impulso das políticas públicas 

de memoria histórica democrática crearase o Instituto para a Memoria Histórica 

Democrática de Galiza. 

3. O Instituto é un organismo autónomo adscrito ao departamento 

competente en materia de memoria histórica democrática.  

4. A Xunta de Galiza aprobará mediante decreto os estatutos do Instituto 

para a memoria histórica democrática de Galiza no que se establecerá a súa 

estrutura administrativa, competencias e funcións, así como o rexime xurídico de 

funcionamento previsto nesta lei. 

5. Para o desenvolvemento da presente lei créase a Comisión Técnica de 

Memoria Histórica Democrática como órgano administrativo de coordinación e 

impulso de todas as actuacións de carácter transversal. A súa composición e 

funcións determinaranse regulamentariamente. 

Capítulo II.  

Órganos de participación. 

Artigo 58. Consello da Memoria histórica democrática de Galiza. 

1. O consello de memoria histórica democrática de Galiza é o órgano 

colexiado consultivo e de participación da Xunta de Galiza en materia de memoria 

histórica democrática. 

2. A súa presidencia corresponderá á persoa titular da consellaría 

competente en materia de memoria hstórica democrática.  

3. Formarán parte do consello representantes de: 

- Xunta de Galiza (departamentos con competencias en materia de xustiza, 

educación, cultura, igualdade e investigación) 

- Entidades locais 

- Universidades públicas. 

- Entidades memorialistas. 

- Persoas de recoñecida traxectoria investigadora e de divulgación. 

4. A composición do consello respectará a paridade entre homes e mulleres. 

5. Serán funcións do Consello: 

a) Informar sobre o Proxecto de Plan Director e as programacións anuais. 

b) Coñecer os informes anuais de seguimento e avaliación. 

c) Informar sobre os proxectos de desenvolvemento normativo desta lei. 

d) Elaborar, por iniciativa propia, informes e recomendacions sobre a 

política pública de memoria histórica democrática. 

e) Aquelas outras funcións que regulamentariamente se lle asignen. 

6. O Consello contituirase no prazo máximo de seis meses desde a entrada 

en vigor desta lei. 

 

Capítulo III.  

Planificación, seguimento e avaliación. 

Artigo 59. Plan Director e programacións anuais da memoria histórica 

democrática de Galiza. 

1. As actuacións da Xunta de Galiza en materia de memoria histórica 

democrática organizaranse mediante o Plan Director e as programacións anuais. 

2. O Plan Director terá unha vixencia máxima de catro anos e incluirá os 

obxectivos e prioridades que deben rexir durante este período. Asemade, 

determinará os recursos económicos previstos para o seu desenvolvemento. 

3. As programacións anuais desenvolverán os obxectivos, prioridades, 

medidas e recursos para o exercicio correspondente. 

4. O Plan Director será presentado no parlamento e aprobado polo consello 

da Xunta de Galiza, previa consulta e informe do Consello da Memoria.  

5. Elaborarase un informe anual de seguimento do Plan Director e das 

programacións anuais, que será presentado no parlamento. 

 

Capítulo IV.  

Coordinación, colaboración e cooperación administrativa. 

Artigo 60. Coordinación e cooperación coa administración local. 

A Xunta de Galiza e as entidades locais cooperarán no desenvolvemento 

das políticas públicas de memoria e no desenvolmento e cumprimento desa lei. 

Artigo 61. Relacións con outras comunidades autónomas e coa 

administración xeral do Estado. 

A Xunta de Galiza, por medio da consellaría competente en materia de 

memoria histórica democrática e do Instituto para a Memoria Histórica 

Democrática, manterá relacións de colaboración e cooperación coa administración 

xeral do Estado e coas demais comunidades autónomas. 

Artigo 62. Relacións con organismos internacionais 

A Xunta de Galiza cooperará e colaborará con organismos internacionais a 

respecto do desenvolvemento de políticas públicas de memoria e de respecto aos 

dereitos humanos. 

 

TÍTULO IV.  

REXIME SANCIONADOR 

Artigo 63. Rexime xurídico. 

1. As accións ou omisións que supoñan incumprimento das obrigas 

establecidas nesta lei serán sancionadas conforme o previsto neste título, sen 

perxuicio doutras responsabilidades que puidesen concorrer. 

2. A potestade sancionadora respecto das infraccións tipificadas nesta lei 

exercerase de conformidade con disposto nela e na normativa en materia de 

rexime xurídico das administracións públicas. 

Artigo 64. Responsábeis. 

1. Serán responsábeis como autores as persoas físicas ou xurídicas que 

dolosamente ou imprudentemente realicen accións contrarias a esta lei. 

2. No seu caso, serán responsábeis solidarios quen ordenasen a realización 

das accións ou omisións. 

Artigo 65. Infraccións 

As infraccións clasifícanse en leves, graves e moi graves. 

1. Son infraccións leves: 

a) Impedir a visita pública aos Espazos e Itinerarios da Memoria. 

b) Os danos a espazos ou mobiliario dos espazos ou itinerarios da memoria 

histórica democrática. 

c) Os actos contrarios ou ofensivos cara ás vítimas da represión franquista. 

2. Son infraccións graves: 

a) O incumprimento dos deberes de conservación dun espazo u itinerario da 

memoria, cando non constitúa infracción moi grave. 

b) A realización de calquera obra ou intervención nun Espazo ou Itinerario 

da Memoria que afecte a foxas de vítimas sen a autorización correspondente, e non 

constitúa infracción moi grave. 

c) O traslado de restos humanos sen a autorización prevista no artigo 19. 

d) O incumprimento da obriga de comunicar o achado casual conforme o 

artigo 19. 

e) O incumprimento da resolución pola que se acorda a retirada de 

elementos contrarios á memoria histórica democrática, conforme o artigo 52. 

3. Son infraccións moi graves: 

a) A realización de excavacións sen a autorización prevista no artigo 16. 

b) A construcción ou remoción do terreo, sen a autorización a que se refire 

o artigo 16, onde haxa certeza de restos de vítimas desaparecidas. 

c) A destrucción de foxas de vítimas que estean localizadas e rexistradas. 

d) A omisión do deber de conservación, conforme o previsto no artigo 34, 

cando teña como consecuencia a perda, destrucción ou deterioro de bens inscritos. 

Artigo 66. Agravamento da cualificación. 

1. En caso de reincidencia, as infraccións cualificadas inicialmente como 

leves pasarán a cualificarse como graves, e as cualificadas inicialmente como 

graves pasarán a cualificarse como moi graves. 

2. Existirá reincidencia cando se produza a comisión durante o prazo 

máximo de dous anos dunha infracción da mesma natureza, cando así se declare 

por resolución administrativa firme. 

Artigo 67. Sancións. 

1. As infraccións tipificadas nesta lei poderán sancionarse con sancións 

pecuniarias e non pecuniarias. 

2. As sancións pecuniarias consistirán en multas de contías comprendidas 

entre os seguintes importes en función da gravidade da infracción: 

a) Para as infraccións leves: multa de 300 a 3.000 euros. 

b) Para as infraccións graves, multas de 3.001 a 9.000 euros. 

c) Para as infraccións moi graves, multas de 9.001 a 150.000 euros. 

3. As non pecuniarias serán sancións accesorias e consistirán na perda do 

dereito a obter subvencións, bonificacións ou axudas públicas por un período 

máximo de dous, tres ou cinco anos en caso de infraccións leves, graves ou moi 

graves, respectivamente. 

Para a imposición e gradación destas sancións accesorias terase en conta a 

gravidade dos feitos e a súa repercusión, de acordo co principio de 

proporcionalidade. 

Artigo 68. Procedemento. 

1. A incoación do procedemento farase por acordo da persoa competente en 

materia de memoria histórica democrática de oficio, ben por propia iniciativa ou 

como consecuencia de orde superior, petición razoada doutos órganos ou 

entidades, ou por denuncia cidadá. 

2. Para a imposición das sancións establecidas neste título, seguiranse as 

disposicións de procedemento previstas na normativa en materia de rexime 

xurídico das administracións públicas e do procedemento administrativo 

sancionador. 

Artigo 69. Competencia sancionadora. 

Son competentes para a resolución dos expedientes sancionadores: 

a) Para as infraccións moi graves, a persoa titular da consellaría competente 

en materia de memoria histórica democrática. 

b) Para as infraccións leves e graves, a persoa titular do Instituto para a 

memoria histórica democrática. 

DISPOSICIÓNS ADICIONAIS 

Disposición adicional primeira 

De conformidade co ordenamento internacional, declárase a ilegalidade das 

sentenzas e resolucións das causas instruídas de carácter penal, civil ou 

administrativo, dictadas por razóns políticas en Galiza polo rexime franquista, 

incluíndo as sentenzas dos consellos de guerra, Tribunais de responsabilidades 

políticas, Tribunal Especial de Represión da Masonaría e do Comunismo e 

Tribunal de Orde Público, así como os expedientes de depuración do 

funcionariado. 

Como consecuencia da ilegalidade declarada no apartado anterior, dedúcese 

a nulidade de pleno dereito de todas as sentenzas e resolucións das causas 

instruidas e que foron ditadas por motivos políticos, ideolóxicos ou de crenzas. 

Esta anulación permite superar o marco legal actual, fixado na Lei 52/2007 de 

Memoria histórica, que establece o carácter “radicalmente inxusto” e a 

ilexitimidade das condenas e sancións ditadas polas xurisdiccións especiais 

durante a guerra civil e por calquera órgano penal ou administrativo durante a 

Ditadura. 

En consecuencia, ínstase ao Goberno do Estado a promover a anulación de 

sentenzas de tribunais creados durante a guerra civil e o franquismo e ditadas por 

motivos políticos, ideolóxicos ou de crenzas.  

Disposición adicional segunda 

Instar ao Goberno do Estado a promover a reforma da Lei Orgánica do 

Estatuto da Vítima do Delito para incluír nela as vítimas da represión franquista. 

Disposición adicional terceira 

Instar ao Goberno do Estado a promover a derrogación da lei 46/1977 (Lei 

de amnistía) por ser o principal obstáculo para a apertura de investigacións e 

procedementos penais sobre violacións graves dos dereitos humanos e do dereito 

humanitario. Esta derrogación xustifícase pola incompatibilidade dos efectos da lei 

de amnistía coas obrigas internacionais adquiridas polo estado español, 

nomeadamente o Pacto Internacional de Dereitos Civís e Políticos, ratificado o 27 

de abril de 1977, isto é, antes da entrada en vigor da Lei de Amnistía. 

Disposición adicional cuarta 

Instar ao Goberno do Estado a promover a revisión das reformas da lei 

orgánica 6/1985, de 2009 e 2014, que limitan significativamente a posibilidade de 

que os xulgados españois poidan exercer a súa xurisdicción sobre crimes 

internacionais graves, como o xenocidio, os crimes contra a humanidade e os 

crimes de guerra. 

Disposición adicional quinta 

En relación coas causas da morte das persoas vítimas de represión, a 

Comisión da Verdade e o Instituto da Memoria Histórica Democrática velarán 

porque se faga constar a verdadeira causa da morte, mais alá da que figure no 

78



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

certificado médico ou no rexistro civil. Neste sentido, promoveranse as reformas 

legais necesarias para que nas inscricións rexistrais de falecemento se engada a 

referencia ás circunstancias da morte. 

Disposición adicional sexta 

Instar ao Goberno do Estado a que promova a tipificación como delito a 

apoloxía ou calquera forma de exhaltación ou propaganda do golpe militar e da 

Ditadura franquista. E que se prohiban as entidades que realicen actividades de 

exhaltación franquista. 

Disposición adicional sétima 

A Xunta de Galiza colaborará coas instancias xudiciais do Estado ou 

internacionais na persecución dos crimes contra a humanidade. Neste sentido, 

personarase diante das instancias xudiciais cando teña coñecemento de violacions 

dos dereitos humanos, desaparicións forzadas ou crimes de lesa humanidade que 

tivesen lugar en Galiza ou que sufrisen cidadáns e cidadás galegas como 

consecuencia da represión franquista.  

Disposición adicional oitava 

Instar ao Goberno do Estado para que promova a modificacións legais 

necesarias para facilitar o acceso aos arquivos oficiais,  removendo as dificultades 

e restriccións que afectan a documentos históricos, a fondos militares, policiais e 

administrativos que permanecen clasificados sen criterios claros que permitan a 

súa desclasificación. Estas modificacións legais deben establecer criterios 

aplicables en materia de privacidade e confidencialidade, de conformidade cos 

estándares internacionais, incluíndo o dereito á verdade. 

Disposición adicional novena 

A Xunta de Galiza promoverá o desenvolvemento dun marco normativo 

que inclúa: 

- a reparación a todas as vítimas non incluídas na lexislación vixente, 

especialmente persoas privadas de liberdade baixo reximes particulares, en 

campos de concentración e de traballos forzados, así como persoas detidas en 

aplicación da Lei sobre vagos e maleantes de 1933; 

- a reparación das persoas sometidas a sancións laborais, económicas e  de 

incautacións de bens; 

- a reparacións ás mulleres vítimas de delitos sexistas e machistas como 

violacións e vexacións. 

 

DISPOSICIÓN FINAL 

A presente lei entrará en vigor o día seguinte ao da publicación no Diario 

Oficial de Galiza. 

ANTECEDENTES LEXISLATIVOS DA PROPOSICIÓN DE LEI DE 

MEMORIA HISTÓRICA DEMOCRÁTIVA DE GALIZA 

-Lei 52/2007, de 26 de decembro, pola que se recoñecen e se amplían 

dereitos e se establecen medidas a favor de quen padeceron persecución ou 

violencia durante a guerra civil e a ditadura. 

- Declaración Universal de Dereitos Humanos e tratados internacionais 

sobre a materia ratificados polo Estado español. 

- Pacto internacional de dereitos civís e políticos. 

- Convenio Europeo para a Protección dos Dereitos Humanos e as 

Liberdades Fundamentais. 

 

Santiago de Compostela, 17 de outubro de 2018 

 

Asdo.: Luis Bará Torres 

Noa Presas Bergantiños 

Olalla Rodil Fernández  

Montserrat Prado Cores 

Xosé Luis Rivas Cruz 

Deputadas e deputados do G.P. do BNG  

Ana Pontón Mondelo 

Portavoz do G.P. do BNG 

Asinado dixitalmente por: 

 

Xosé Luis Bará Torres na data 17/10/2018 11:16:18 

 

Noa Presas Bergantiños na data 17/10/2018 11:16:27 

 

Olalla Rodil Fernández na data 17/10/2018 11:16:33 

 

María Montserrat Prado Cores na data 17/10/2018 11:16:36 

 

Xose Luis Rivas Cruz na data 17/10/2018 11:16:38 

 

Ana Pontón Mondelo na data 17/10/2018 11:16:41 

2.1 46813(10/CPP-000094)

Dirección Xeral de Relacións Institucionais e Parlamentarias

Do Sr. conselleiro de Sanidade, por petición propia, para

informar do novo modelo de atención primaria

Publicación da iniciativa, 437, 27.02.2019

84



/LAMENÇO DE GAUCA 
25/02 2019 11:21 FAX 00981541211 

	
REXISTRO XERAL ENTRADA 

XUNTA DE GAUCIA 

AbMINŠTRACIÓNS PUBLICAS E 	A 

Dir,œón X1 	$j16$ lfllithónJ 

Lj 0001/0001 

vIici 
EPREIW€HcJÅE COLLER1A DF PRESIDENCIA. 

ADIFNISThACIONS PUFUCAS E*uSTðA 
IIRECDÕNW*LOF 

5FER. 2019 

Num. 
S 	A 

SolicítoVe, consonte o disposto no arligo 144 do Regulamento da Cámara, a 

comparecencia a petición propia -ante o Pleno- do Conselleiro de San,dade 

para informar 'do novo modelo de Atención Primaria' 

Santiago de Compostela, 

A directora xeral de Relacións Institucionais e Parlamentarias 

1 

	 (ASINADO DIXÍTALMENTE) 

z 

ši,  

u' 

Sr. presidente do Parlamento de Galicia 

di 

a 

L 
Xqcobeo 2021 

2.2 46741(10/CPP-000093)

Grupo Parlamentario de En Marea

Grupo Parlamentario dos Socialistas de Galicia

Grupo Parlamentario do Bloque Nacionalista Galego

Do Sr. conselleiro de Sanidade, por petición do Grupo

Parlamentario de En Marea, do Grupo Parlamentario dos

Socialistas de Galicia e do Grupo Parlamentario do Bloque

Nacionalista Galego para dar conta do novo modelo de atención

primaria

Publicación da iniciativa, 437, 27.02.2019

Á MESA DO PARLAMENTO 

 

Os Grupos Parlamentarios de En Marea, dos Socialistas de Galicia e do 

Bloque Nacionalista Galego, ao abeiro do disposto nos artigos 98 e 144 do 

Regulamento da Cámara, solicitan á Mesa do Parlamento que se proceda á 

tramitación da comparecencia urxente en Pleno do conselleiro de Sanidade, 

para dar conta do novo modelo de Atención Primaria. 

Santiago de Compostela, 22 de febreiro de 2019. 

 

Asdo.: Luís Villares Naveira 

Portavoz do G.P. de En Marea 

 

Asdo.: Xoaquín Fernández Leiceaga  

Portavoz do G.P. dos Socialistas de Galicia 

 

Asdo.: Ana Pontón Mondelo 

Portavoz do G.P. do Bloque Nacionalista Galego 

 

 

 

Asinado dixitalmente por: 

 

Luis Villares Naveira na data 22/02/2019 13:41:16 

 

Xoaquín María Fernández Leiceaga na data 22/02/2019 13:44:49 

Ana Pontón Mondelo na data 22/02/2019 13:48:35 

 

C
S

V
: k

B
Jl

9m
I9

S
0

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

88



 

 

Reunión do Pleno do Parlamento

Día: 12.03.2019        Hora: 10:00

Orde do día

 

 

2.3 47234(10/CPP-000095)

Dirección Xeral de Relacións Institucionais e Parlamentarias

Do Sr. conselleiro de Cultura e Turismo, por petición propia,

para informar da posta en marcha dos novos plans e medidas en

materia de turismo

SolicFtolle, consonte o disposto no artigo 144 do Regulamento da Cgmara, a 

comparecencia a petición propia -ante o Pleno- do conselleiro de Cultura e 

Turismo para informar Ida  posta en marcha dos novos plans e medidas en 

matrria de turismo' 

Santiago de Compostela, 

A directora xeral de Relacióris lnstituciorìais e Parlamentarias 

(ASINADO DIXITALMENTE) 

Sr. presidente do Parlamento de Galicia 
di 

ir 	r1 

Xocobeo 2021 

3. Mocións

3.1 47155(10/MOC-000129)

Grupo Parlamentario de En Marea

Quinteiro Araújo, Paula

Sobre as actuacións que debe levar a cabo o Goberno galego en

relación co tratamento das informacións en materia de

igualdade. (Moción consecuencia da Interpelación n.º 44014,

publicada no BOPG n.º 417, do 23.01.2019, e debatida na

sesión plenaria do 26.02.2019)

Á MESA DO PARLAMENTO 

O Grupo Parlamentario de En Marea por inciativa da súa deputada Paula 

Quinteiro Araujo e a través do seu voceiro Luís Villares Naveira, ao abeiro do 

disposto no artigo 151.2 do Regulamento da Cámara, presenta a seguinte Moción 

para substanciar a Interpelación 44014 (10/INT-001442) debatida na sesión 

plenaria  do 26 de febreiro de 2019 sobre o tratamento das informacións en 

materia de igualdade. 

 

MOCIÓN: 

 

“O Parlamento galego insta á Xunta de Galicia a adoptar as seguintes medidas: 

1. Desenvolver regulamentariamente e garantir a aplicación da Lei 11/2007 

galega, do 27 de xullo, para a prevención e tratamento integral da violencia de 

xénero, especialmente os seus artigos 9, 10 e 11 en canto ao tratamento da 

información sobre violencias machistas, así como avaliar o grao de cumprimento 

desta.  

 

2. Impulsar mecanismos para verificar a aplicación do Código Deontolóxico do 

Xornalismo galego e a Declaración de Compostela e iniciar unha campaña de 

difusión acerca destes. 

 

3. Creación, antes do remate do 2020, dun Observatorio de igualdade nos medios 

de comunicación coa participación dos colectivos de xornalistas e feministas. 

 

4. Iniciar un plan de formación público en materia de igualdade para os 

profesionais dos medios de comunicación, tanto públicos como privados.  

5. Iniciar a elaboración de indicadores sobre o cumprimento da lexislación en 

canto á non reprodución de contidos machistas ou sexistas para condicionar a 

percepción de subvencións por parte dos medios de comunicación a este 

cumprimento.” 

Santiago de Compostela, 1 de marzo de 2019. 

 

Asdo.: Paula Quinteiro Araujo 

Deputada do G.P. de En Marea 

Luís Villares Naveira 

Voceiro do G.P. de En Marea 

 

 

 
Asinado dixitalmente por: 

 
Paula Quinteiro Araújo na data 01/03/2019 12:07:58 

 
Luis Villares Naveira na data 01/03/2019 12:08:07 

3.2 47158(10/MOC-000130)

Grupo Parlamentario dos Socialistas de Galicia

Pierres López, María Luisa

Sobre as melloras que debe implementar e impulsar a Xunta de

Galicia en relación coa rede de centros de información á

muller. (Moción consecuencia da Interpelación n.º 44310,

publicada no BOPG n.º 423, do 31.01.2019, e debatida na

sesión plenaria do 26.02.2019)

Á Mesa do Parlamento 

 

O Grupo Parlamentario dos Socialistas de Galicia, por iniciativa da súa 

deputada, María Luisa Pierres López, a través do seu portavoz e ao abeiro do 

disposto no artigo 151.2 do Regulamento da Cámara, presenta a seguinte moción 

para substanciar a Interpelación debatida na Sesión plenaria celebrada o día 26 e 

27 de febreiro de 2019, sobre as medidas que debe executar e impulsar a Xunta 

de Galicia para a mellora da formación continuada do persoal dos centros de 

información ás mulleres (10/INT-001449, doc. núm. 44310) 

 

Moción 

 

O Parlamento galego insta a Xunta de Galicia a implementar e impulsar as 

seguintes melloras na Rede CIM de Galicia e que permitan garantir o servicio 

integral e de calidade para todas as mulleres galegas,  independentemente da súa 

localización no territorio,  mellorando a accesibilidade ós servizos: 

 

1. Consolidación da Rede integral de CIM en todo o territorio, especialmente no 

rural galego, impulsando en colaboración cos diferentes concellos a apertura de 

máis centros, independentes ou mancomunados, e que permitan cubrir a 

totalidade do territorio galego no horizonte do ano 2020. 
 

2. Fomento da  cooperación institucional e entre os propios CIM, así como de 

maior cooperación interautonómica, co fin de intercambiar experiencias e crear 

protocolos que permitan coordinar e optiminizar as actuacións en materia de 

violencia de xénero. 
 

3. Mellora do funcionamento da plataforma Xestión CIM, e revisión e estudio de 

melloras  no sistema de implementación de datos para a xustificación das 

actuacións dos CIM, para velar pola confidencialidade na atención ás usuarias. 

 
4. Garantir a inserción laboral de mulleres Vítimas de Violencia de Xénero por 

parte da Consellería de Vicepresidencia e Consellería de Presidencia, 

Administracións Públicas e Xustiza, equiparando na partida orzamentaria 

existente de apoio á inserción laboral das mulleres vítimas de violencia de xénero 

a aportación dos fondos autonómicos ós recibidos este ano do Estado, e que 

permitan o acceso ó mercado laboral de todas as vítimas de violencia de xénero 

en risco de exclusión social e alta vulnerabilidade durante o ano 2019, xa sexa 

mediante convenios con empresas ou coas administracións locais. 

5. Asegurar a financiación autonómica da Rede CIM incorporando nos 

orzamentos do ano 2020 unha nova partida con fondos propios libres que permita, 

por un lado a subsistencia da Rede e por outro a mellora dos seus medios técnicos 

e así como de persoal: 

 

 Impulso da incorporación dos perfís profesionais do ámbito do traballo 

social, a orientación e/ou intermediación laboral, e axentes de igualdade en 

todos os centros da Rede, con prioridade naqueles centros que atendan a 

unha poboación de máis de 20.000 habitantes. 

 Mellora dos medios técnicos axeitados para o diagnóstico-avaliación das 

psicólogas, co fin de elaborar os informes para o xulgado. 

 Aumento de recursos de acollemento, económicos e sociais, que permitan 

romper con situacións persoais de violencia en mulleres de alta 

vulnerabilidade. 

 
6. Implementar desde o vindeiro ano 2020, a presentación durante o mes de 

xaneiro, do programa e axenda anual de formación dos e das profesionais dos 

CIM, atendendo ás realidades dos colectivos atendidos nestes centros (LGTBI, 

inmigrantes, mulleres e menores vítimas de violencia de xénero...) e as súas 

problemáticas (traumas, dependencia emocional, apego, adiccións e traumas) así 

como outras formacións suxeridas nos informes das memorias anuais dos CIM de 

toda Galicia. 

 

     Pazo do Parlamento, 01 de marzo de 2019 

     Asdo.: María Luisa Pierres López 

     Deputada do G.P. dos Socialistas de Galicia 

 

     Asdo.: Xoaquín Fernández Leiceaga 

     Poratovoz do G.P. dos Socialistas de Galicia 

 

 
Asinado dixitalmente por: 

 
María Luisa Pierres López na data 01/03/2019 12:57:04 

Xoaquín María Fernández Leiceaga na data 01/03/2019 12:57:09 

Orde do día

 

 

3.3 47162(10/MOC-000131)

Grupo Parlamentario dos Socialistas de Galicia

Otero Rodríguez, Patricia

Sobre as actuacións que debe levar a cabo o Goberno galego

para a igualdade entre mulleres e homes. (Moción consecuencia

da Interpelación n.º 25183, publicada no BOPG n.º 260, do

14.02.2018, e debatida na sesión plenaria do 26.02.2019)

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

 

O Grupo Parlamentario dos Socialistas de Galicia, por iniciativa da súa deputada, 

Patricia Otero Rodríguez, a través do portavoz e ao abeiro do disposto no artigo 

151.2 do Regulamento da Cámara, presenta ante esa mesa a seguinte Moción 

para substanciar a interpelación debatida na sesión plenaria do día 26 de febreiro 

de 2019, sobre a política da Xunta de Galicia para a igualdade laboral e salarial 

entre mulleres e homes (doc. núm. 25183). 

 

 

Moción 

 

 

O Parlamento de Galicia insta o Goberno galego a: 

 

1º) Que na contratación pública da Xunta de Galicia se apliquen as medidas 

contidas no artigo 34 da Lei orgánica 3/2007, do 22 de marzo, para a igualdade 

efectiva de homes e mulleres. 

2º) Que no relativo ás subvencións autonómicas se aplique o artigo 35 da Lei 

orgánica 3 /2007, do 22 de marzo, para a igualdade efectiva de homes e mulleres. 

3º) Crear un instintivo autonómico para as empresas en materia de igualdade, 

similar ao previsto no artigo 50 da Lei orgánica 3/2007, do 22 de marzo, para a 

igualdade efectiva de homes e mulleres. 

4º) Crear unha mesa de traballo con patronal e sindicatos para a conciliación 

horaria e a organización de horarios. 

5º) Pedirlle un informe ao Consello Galego de Relacións Laborais sobre as 

medidas a introducir na negociación colectiva para favorecer a igualdade e a 

redución da fenda salarial. 

6º) Realizar unha composición equilibrada dos consellos de administración das 

empresa públicas da Xunta de Galicia. 

7º) Presentar anualmente un informe con motivo da conmemoración do Día 

Internacional pola Igualdade Salarial, para dar conta da execución e avaliación 

das medidas adoptadas, facilitando estatísticas salariais desagregadas por sexos. 

Pazo do Parlamento, 1 de marzo de 2019 

 

 
Asinado dixitalmente por: 

 
Patricia Otero Rodríguez na data 01/03/2019 13:17:19 

 
Xoaquín María Fernández Leiceaga na data 01/03/2019 13:17:33 

4. Proposicións non de lei

4.1 6062(10/PNP-000523)

Grupo Parlamentario Popular de Galicia

Pazos Couñago, José Alberto e 8 máis

Sobre a demanda  do Goberno galego ao Concello de Vigo para

que retorne ao consenso acadado para a modificación da Lei da

área metropolitana de Vigo e ao cumprimento desta, así como

do cumprimento do convenio asinado en materia de transporte

metropolitano garantindo as mesmas tarifas para todas as

persoas usuarias con independencia do seu lugar de

procedencia

Publicación da iniciativa, 83, 15.03.2017

Á Mesa do Parlamento 

O Grupo Parlamentario Popular de Galicia, a través do seu Portavoz, e por iniciativa 
das deputadas e deputados, Alberto Pazos Couñago, Teresa Egerique Mosquera, 
Maria Ángeles García Miguez, Paula Prado del Río, César Fernández Gil, Aurelio 
Núñez Centeno, María Antón Vilasánchez, Julia Rodríguez Barreira e Isabel Novo 
Fariña, ao abeiro do disposto no artigo 160 e concordantes do Regulamento da 
Cámara, presenta ante esa Mesa, a seguinte Proposición non de Lei para o seu 
debate en Pleno. 
 

Exposición de motivos 
 
O pasado 22 de febreiro cumpríase o primeiro aniversario da xuntanza celebrada na 
Delegación Territorial da Xunta de Galicia en Vigo na que, a Xunta de Galicia, 
representada polo seu Vicepresidente, Don Alfonso Rueda Valenzuela, e os Alcaldes e 
Alcaldesas dos catorce concellos que compoñen a Área Metropolitana de Vigo, 
alcanzaron un acordo para impulsar a efectiva posta en marcha da entidade 
metropolitana. 
 
O acordo establecía que unha vez presentado o texto que recollía o acordo sobre os 
termos da modificación da Lei 4/2012, da Área Metropolitana de Vigo, debían cumprirse 
dúas condicións para a súa tramitación : 
 
1.- Ratificación do texto reformado polo órgano municipal competente de cada un dos 
catorce concellos. 
 
2.- Completo acordo dos catorce concellos sobre a incorporación do Concello de Vigo 
ao Plan de Transporte Metropolitano de Galicia, sen que esta incorporación signifique 
ningún incremento na aportación prevista no mesmo, para a Xunta de galicia ou para 
os outros concellos, nin limitación algunha ao número de persoas usuarias. 
 
O documento tamén recollía que unha vez cumpridas estas dúas condicións, a Xunta 
de Galicia debería iniciar o procedemento de modificación do devandito texto legal para 
a súa aprobación en Consello da Xunta de Galicia e posterior remisión ao Parlamento 
de Galicia.  
 
  
Transcurrido mais dun ano da sinatura deste acordo podemos constatar que os catorce 
concellos metropolitanos ratificaron o mesmo, e que a Xunta de Galicia, a pesares dos 
continuos e reiterados retrasos do Concello de Vigo no cumprimento da súa 
incorporación ao plan de transporte metropolitano, aludindo dificultades técnicas, 
iniciou a tramitación da modificación da lei da Área Metropolitana de Vigo e a 

completou, sendo esta remitida ao Parlamento de galicia trala súa aprobación no 
Consello da Xunta de Galicia celebrado en data 12 de maio de 2016.   
 
Trala pertinente tramitación parlamentaria, a Lei 14/2016, do 27 de xullo, pola que se 
modifica a Lei 4/2012, do 12 de abril, da Área Metropolitana de Vigo, foi aprobada por 
unanimidade do Parlamento de Galicia na sesión celebrada o12 de xullo de 2016. 
 
En consecuencia, solo resta unha condición para que se complete o acordo alcanzado 
o 23 de febreiro de 2016, a incorporación efectiva do transporte urbano de Vigo ao Plan 
de Transporte Metropolitano de Galicia. 
 
Lamentablemente, transcurridos mais de doce meses dende que o Alcalde da cidade 
olívica suscribira ese compromiso, nin un só usuario da tarxeta de transporte 
metropolitano foi que de acceder a autobus urbano de Vigo, e impedindo así a 
consumación dos acordo para a posta en marcha efectiva da Área Metropolitana de 
Vigo. 
 
A fin de poñer fin a esta inxustificable situación de bloqueo dun ente creado para 
beneficio de todos os cidadans da Área Metropolitana de Vigo, O Grupo Parlamentario 
Popular de Galicia, presenta a seguinte Proposición non de Lei en Pleno: 
 
 
“O Parlamento de Galicia insta á Xunta de Galicia para: 
 
1.- Dirixirse ao Concello de Vigo para solicitarlle o retorno ao consenso entre os 
concellos e o goberno galego que permitiu a modificación da lei da Área Metropolitana 
de Vigo e a súa aprobación por unanimidade no Parlamento de Galicia, así como a 
exisirlle o seu cumprimento. 
 
2.- Demandar ao Concello de Vigo que cumpra o convenio asinado en materia de 

transporte metropolitano, garantindo as mesmas tarefas para tódalas persoa usuarias, 

con independencia do seu lugar de procedencia”. 

 

Santiago de Compostela,  3 de  marzo 2.017. 
 
 
Asinado dixitalmente por: 

Pedro Puy Fraga na data 03/03/2017 14:43:23 

 
Alberto Pazos Couñago na data 03/03/2017 14:43:43 

 
Teresa Egerique Mosquera na data 03/03/2017 14:46:38 

 
María Ángeles Garcia Míguez na data 03/03/2017 14:46:54 

 
Paula Prado Del Río na data 03/03/2017 14:47:07 

 
César Manuel Fernández Gil na data 03/03/2017 14:47:34 

 
Aurelio Alfonso Núñez Centeno na data 03/03/2017 14:48:07 

 
Maria Antón Vilasánchez na data 03/03/2017 14:48:27 

 
María Julia Rodriguez Barreira na data 03/03/2017 14:48:47 

 
María Isabel Novo Fariña na data 03/03/2017 14:49:43 

4.2 42689(10/PNP-003205)

Grupo Parlamentario dos Socialistas de Galicia

Torrado Quintela, Julio e Blanco Rodríguez, Noela

Sobre o impulso da Xunta de Galicia para convocar unha

xuntanza da mesa sectorial que trate os problemas específicos

dos colectivos de profesionais de PAC, servizos de urxencias

e transporte sanitario urxente

Publicación da iniciativa, 414, 18.01.2019

Á Mesa do Parlamento 

 

O Grupo Parlamentario dos Socialistas de Galicia, por iniciativa do seu 

deputado e da súa deputada Julio Torrado Quintela e Noela Blanco 

Rodríguez, a través do seu portavoz, e ao abeiro do disposto no artigo 160 do 

Regulamento da Cámara, presenta a seguinte proposición non de lei para o seu 

debate en Pleno. 

Exposición de motivos 

A situación da atención de urxencias no sistema galego de saúde pasa por 

momentos difíciles debido á política de recortes implantada nos últimos anos polo 

goberno da Xunta de Galicia, especialmente no plano dos recursos humanos. 

 

A situación do persoal dos PAC de Galicia, con folgas nos últimos meses e 

reivindicacións non atendidas pola Consellería de Sanidade, vén de resultar nunha 

convocatoria de folga indefinida que amosa o compromiso do persoal sanitario 

que traballa nos PAC por defender as reclamacións dunhas condicións laborais 

máis xustas e equitativas. 

 

A esta situación engádense escenarios como os paros mantidos durante moitas 

semanas polo persoal de urxencias do Centro Hospitalario Universitario de 

Santiago de Compostela, que levan moito tempo reclamando un necesario 

incremento do cadro de persoal e mellor dotación de material para poder exercer 

correctamente o seu traballo. 

 

Tamén o sector da atención urxente a través de ambulancias e 061 vén 

presentando problemas, coa decisión forzosa do traslado de instalacións de 

Santiago de Compostela á Estrada e os problemas de aplicación do convenio 

laboral e de abandonos do servizo por parte das empresas concesionarias. 

 

Este escenario apunta a unha perda de capacidade asistencial, so atenuada polo 

sobreesforzo que realizan os profesionais, pero non resolta pola Consellería de 

Sanidade que evita afrontar a situación. 

Por todo o exposto, o Grupo Parlamentario dos Socialistas de Galicia presenta a 

seguinte proposición non de lei para o seu debate en Pleno: 

 

  O Parlamento galego insta a Xunta de Galicia a: 

1. Convocar, de maneira inmediata para celebrar este mes de xaneiro, unha 

xuntanza da mesa sectorial que trate os problemas específicos dos colectivos de 

profesionais de PAC, servizos de urxencias e transporte sanitario urxente, na 

procura de melloras que permitan aos profesionais retomar a súa actividade 

normal con melloras na asistencia sanitaria. 
 

2. Abrir á maior brevidade canles de diálogo específicos cos representantes dos 

colectivos en conflito coa Consellería de Sanidade referidos aos servizos de 

asistencia sanitaria urxente e atender ás súas reivindicacións para negociar 

acordos que permitan mellorar o servizo e retomar a dinámica habitual de 

traballo. 
 

 

Pazo do Parlamento, 8 de xaneiro de 2019 

 

Asdo.: Julio Torrado Quintela 

   Noela Blanco Rodríguez 

Deputado e deputada do G.P. dos Socialistas de Galicia 

 

Asdo.: Xoaquín Fernández Leiceaga 

Portavoz do G.P. dos Socialistas de Galicia 

 

 

 

 

 

 
Asinado dixitalmente por: 

 
Julio Torrado Quintela na data 08/01/2019 13:00:30 

 
Noela Blanco Rodríguez na data 08/01/2019 13:00:35 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Xoaquín María Fernández Leiceaga na data 08/01/2019 13:00:40 

Reunión do Pleno do Parlamento

Día: 12.03.2019        Hora: 10:00

Orde do día

 

 

4.3 43460(10/PNP-003247)

Grupo Parlamentario do Bloque Nacionalista Galego

Prado Cores, María Montserrat e 5 máis

Sobre as medidas que debe adoptar o Goberno galego para a

mellora da situación da atención primaria

Publicación da iniciativa, 417, 23.01.2019

Á Mesa do Parlamento 

O Grupo Parlamentar do Bloque Nacionalista Galego (BNG), a 

iniciativa das deputadas e deputados Montserrat Prado Cores, Luis Bará 

Torres, Ana Pontón Mondelo, Xosé Luis Rivas Cruz, Olalla Rodil Fernández 

e Noa Presas Bergantiños, ao abeiro do disposto no Regulamento da Cámara, 

presenta a seguinte Proposición non de lei para o seu debate en Pleno, relativa 

ás medidas a tomar para reverter a situación de deterioro da Atención Primaria. 

 

EXPOSICIÓN DE MOTIVOS 

Todos os camiños da política sanitaria do PP tiveron como fin a 

privatización e o desmantelamento da sanidade pública galega, a base de recortes 

continuos e de pór os recursos da sanidade pública ao servizo de intereses 

privados para poder facer negocio coa enfermidade das persoas. Durante os 

últimos nove anos, o PP, con Nuñez Feixóo á cabeza, impulsou todo tipo de 

medidas que afondaron no desmantelamento da sanidade pública: Redución de 

orzamentos, de centos de profesionais, de máis de 700 camas, privatización 

masiva de servizos, derivacións de doentes a centros privados... 

A Atención Primaria foi o ámbito da sanidade pública galega que con 

máis intensidade sufriu os recortes, destínanse nos orzamentos da Xunta para 

2019 188 millóns de euros menos que os que había en 2009, cun recorte 

acumulado de arredor de 2.188 millóns de euros. 

C
S

V
: R

E
X

IS
TR

O
-3

N
U

IT
tq

9z
-2

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

112



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

2 

 

As consecuencias son tremendas: Masificación de consultas, cupos 

desbordados, redución de profesionais, non substitución, as listas de espera 

dunha semana, 10 días para o médico de familia, peche de axendas, saturacións, 

profesionais que ao ter que acudir a algunha urxencia teñen que deixar as súas 

consultas abandonadas durante horas, PACs ao limite... 

 

Polas razóns expostas, o Grupo Parlamentar do Bloque Nacionalista 

Galego presenta a seguinte proposición non de lei para o seu tratamento en 

Pleno: 

“O Parlamento de Galiza insta ao Goberno galego poñer en marcha un 

Plan de Mellora de Atención Primaria que contemple como mínimo as seguintes 

medidas: 

-Aumentar o investimento até chegar como mínimo ao 20% do 

orzamento, no inmediato proceder a un aumento de 200 millóns de euros. 

-Incrementar o número de profesionais en todas as categorías tanto nos 

centros de saúde como nos PACs. 

-Convocar a totalidade das prazas vacantes. 

-Substituír aos profesionais nas súas ausencias. 

-Mellorar os equipamentos nos centros de saúde e PACs 

-Recuperación das Xerencias de Atención Primaria con capacidade 

resolutiva e orzamentaria 

-Incrementar as prazas de especialistas en pediatría e medicina familiar e 

comunitaria.” 

 

Santiago de Compostela, 15 de xaneiro de 2019 

 

Asdo.: Montserrat Prado Cores 

Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Deputadas e deputados do G.P. do BNG 

Ana Pontón Mondelo  

Portavoz do G.P. do BNG 

 

 

 

Asinado dixitalmente por: 

 

María Montserrat Prado Cores na data 15/01/2019 10:25:15 

Ana Pontón Mondelo na data 15/01/2019 10:25:20 

 

Xose Luis Rivas Cruz na data 15/01/2019 10:25:21 

 

Olalla Rodil Fernández na data 15/01/2019 10:25:22 

 

Noa Presas Bergantiños na data 15/01/2019 10:25:24 

 

Xosé Luis Bará Torres na data 15/01/2019 10:25:26 

 

C
S

V
: R

E
X

IS
TR

O
-3

N
U

IT
tq

9z
-2

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

115



 

 

Reunión do Pleno do Parlamento

Día: 12.03.2019        Hora: 10:00

Orde do día

 

 

4.4 44557(10/PNP-003328)

Grupo Parlamentario Popular de Galicia

Novo Fariña, María Isabel e 6 máis

Sobre as demandas que debe realizar o Goberno galego ao

Goberno central co fin de cubrir as vacantes na Unidade de

Policía Adscrita a Galicia e de incrementar os seus efectivos

ata un mínimo de catrocentos setenta e cinco

Publicación da iniciativa, 423, 31.01.2019

116



 

 

Á Mesa do Parlamento 

O Grupo Parlamentario Popular de Galicia, a través do seu Portavoz, e por iniciativa 
das deputadas e deputados María Isabel Novo Fariña, Paula Prado del Río, Alberto 

Pazos Couñago, Jacobo Moreira Ferro, Antonio Mouriño Villar, María Julia 

Rodríguez Barreira e César Manuel Fernández Gil, ao abeiro do disposto nos artigos 
160 e concordantes do Regulamento da Cámara, presenta ante esa Mesa, a seguinte 
Proposición non de Lei para o seu debate en Pleno. 

 

EXPOSICIÓN DE MOTIVOS: 

Mediante unha Orde do Ministerio do Interior de xuño de 1991, se adscribe unha 
Unidade do Corpo Nacional de Policía á Comunidade Autónoma de Galicia, en 
cumprimento do previsto no Real Decreto 221/1991, do 10 de febreiro, e tamén en 
base ao acordo de colaboración entre o Ministerio do Interior e a Consellería de 
Presidencia da Xunta de Galicia, formalizado en outubro de 1990. 

Na prórroga deste Acordo, de outubro de 2005, estando o Partido Socialista tanto no 
Goberno de Galicia coma no Goberno do Estado, se determinaba o número de 
efectivos do cadro de persoal desta Unidade de Policía Adscrita (UPA), fixándoo en 
500 efectivos. 

Sen embargo, desde o ano 2008 e posteriores se producira na UPA unha incesante 
perda de persoal, ata baixar aos 348 efectivos no ano 2011, sen que o Goberno 
socialista do Estado fixese nada por remediar esta situación.  

Tivo que ser o novo Goberno do PP en Madrid, o que, practicamente desde o comezo, 
en xaneiro de 2012 adoptase a decisión de fortalecer o persoal da UPA, convocando 
nos anos 2012 e 2013 sendos concursos para a provisión de prazas na Unidade, que 
chegou ao seu teito histórico a mediados de 2013 con 474 efectivos, o que supón o 
95% do seu cadro de persoal. 

Deste xeito a UPA desde o ano 2013 fora incrementando competencias, especialmente 
ás referidas á protección de mulleres vítimas de violencia de xénero, pero tamén 
fortalecendo a loita contra os incendios forestais e contra furtivismo e marisqueo ilegal. 

Pero agora de novo, motivado por varios factores como xubilacións, ascensos e pases 
á segunda actividade, a UPA perdeu demasiados efectivos. 

Nese sentido, no programa electoral co que nos presentamos ás eleccións 
autonómicas do ano 2016, comprometimos que “Propiciaremos a mellora dos medios 

humanos e materiais da Unidade do Corpo Nacional de Policía adscrita á Comunidade 

Autónoma de Galicia (UPA), de xeito que permita a creación de novos equipos 

operativos, cumprindo máis eficaz e eficientemente as súas funcións, dando así mellor 

resposta ás demandas da sociedade galega. Neste sentido, manteremos as liñas de 

colaboración co Ministerio de Interior, semellantes ás que permitiron incrementar nos 

anos 2012 e 2013 o número de efectivos da UPA, e asinar en 2014 e 2015 sendos 

protocolos de colaboración”. 

Polo anteriomente exposto, o Grupo Parlamentario Popular presenta a seguinte 
Proposición non de Lei para o debate en Pleno:  

“O Parlamento de Galicia insta á Xunta de Galicia a solicitar ao Goberno do Estado que 
por parte do Ministerio do Interior, a través da Dirección General de la Policía se 
articule un concurso de méritos na Policía Nacional que permita cubrir vacantes na 
Unidade de Policía Adscrita para incrementar canto menos ata 475 os seus efectivos, 
de xeito que esta Unidade poida cumprir coas funcións que actualmente está 
prestando” 

 

Santiago de Compostela, 24 de xaneiro de 2019. 

 

 
 
 
Asinado dixitalmente por: 

 
Pedro Puy Fraga na data 24/01/2019 14:01:03 

 
María Isabel Novo Fariña na data 24/01/2019 14:01:39 

Paula Prado Del Río na data 24/01/2019 14:02:05 

 
Jacobo Moreira Ferro na data 24/01/2019 14:02:19 

 
Antonio Mouriño Villar na data 24/01/2019 14:02:48 

 
María Julia Rodriguez Barreira na data 24/01/2019 14:04:31 

 
César Manuel Fernández Gil na data 24/01/2019 14:05:02 

 

C
S

V
: R

E
X

IS
TR

O
-H

R
LU

U
fR

5P
-6

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

119



 

 

Reunión do Pleno do Parlamento

Día: 12.03.2019        Hora: 10:00

Orde do día

 

 

4.5 44794(10/PNP-003350)

Grupo Parlamentario de En Marea

Solla Fernández, Eva

Sobre a elaboración pola Xunta de Galicia dun plan de mellora

da atención primaria, así como as actuacións que debe levar a

cabo en relación coa dotación de persoal e horarios de

traballo dos puntos de atención continuada

Publicación da iniciativa, 427, 06.02.2019

120



 
 

 
 

   Á MESA DO PARLAMENTO 

O Grupo Parlamentario de En Marea, a iniciativa da súa deputada Eva Solla 

Fernández, ao abeiro do disposto no artigo 160 do Regulamento da Cámara, 

presenta a seguinte Proposición non de lei para o seu debate en Pleno. 

Exposición de motivos: 

A Atención Primaria está orientada á promoción da saúde e a prevención da 

enfermidade, o que supón un eixo fundamental no sistema sanitario que funciona 

como o elemento coordinador e como porta de entrada do sistema. A Lei Xeral 

de Sanidade, asigna a AP unha función de xestión e coordinación dos procesos 

asistencias así como a atención dos pacientes no sistema, orientada a prestar unha 

atención integral e facilitar a accesibilidade dos servizos. 

Apostar por unha AP de calidade, suporía unha mellora para o conxunto da 

sanidade pública que se fai totalmente necesaria nunha sociedade, na que as 

condicións sociais e de saúde están mudando de xeito acelerado, influídas polo 

envellecemento da poboación que provoca a cronicidade de moitas patoloxías, 

polo que as melloras no primeiro nivel da cadea asistencial resultan totalmente 

necesarias. 

Con todo, coas políticas levadas a cabo nestes últimos anos, a AP na sanidade 

pública de Galicia está a sufrir un dos deterioros máis agudos do Servizo Galego 

de Saúde.  

Coa escusa da crise, a perda de recursos económicos, humanos e tecnolóxicos, 

masifica e precariza a AP perpetuando a falta de tempo de consulta, a baixa 

calidade da atención e unha escasa capacidade resolutiva, producindo unha 

descapitalización do primeiro nivel asistencial. 

C
S

V
: R

E
X

IS
TR

O
-5

R
Y

rY
Fk

E
4-

6
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

121



 
 

 
Os recortes orzamentarios así como a suspensión do Plan de Mellora da Atención 

Primaria para o que estaba previsto a construción de novos Centros de Saúde e a 

creación de prazas de medicina de familia, pediatría ou enfermería, son exemplos 

do desmantelamento que se está a producir.  

A política que está levando a cabo o goberno galego coa sanidade pública e 

concretamente coa AP, utiliza como modelo as xestións privatizadoras 

empregadas por outras autonomías como por exemplo Madrid.  

A posta en marcha das xerencias integradas e a eliminación das xerencias de AP, 

xunto con todos os recortes enumerados, anularon a capacidade de xestión e 

influencia deste nivel asistencial, deixando de contemplar a AP como eixo 

fundamental do sistema, favorecendo a creación de entidades empresariais e 

novas formas de xestión privada como consecuencia do desmantelamento da 

calidade na sanidade pública para facilitar a entrada do sector privado no Sistema 

Sanitario Público. 

Por todo o anterior, o Grupo Parlamentario de En Marea presenta a seguinte 

Proposición non de lei.  

O Parlamento de Galicia insta á Xunta de Galicia a: 

- Elaborar un Plan de mellora da Atención Primaria, dotándoa de persoal, 

equipamento e acceso aos recursos orzamentarios necesarios para garantir 

políticas de promoción e prevención da saúde, así como unha asistencia de 

calidade, recuperando as xerencias de Atención Primaria para unha 

mellora da capacidade decisoria e de xestión. 

- Dotar os Puntos de Atención Continuada de equipos completos 

(Profesional de enfermería e medicina). 

- Dar cumprimento ás Directivas Europeas en materia de tempos de traballo 

do persoal dos Puntos de Atención Continuada. 

- Dotar os Puntos de Atención Continuada de persoal suficiente en función 

de criterios obxectivos baseados na carga asistencia, dispersión, 

distribución etaria, distancia ao hospital e número de mobilizacións polo 

061. 

- Mudar o actual cómputo horario do persoal dos Puntos de Atención 

Continuada de maneira que non se contabilicen as incapacidades 

temporais e permisos retribuídos como tempo non traballado.  

- Elaborar un plan de continxencias que permita manter persoal dispoñible 

en todo o momento para poder cubrir as ausencias.  

Santiago de Compostela, 28 de xaneiro de 2019. 

 

Asdo.: Eva Solla Fernández 

Deputada do G.P. de En Marea. 

Luís Villares Naveira 

Voceiro do G.P. de En Marea. 

 

 

 
Asinado dixitalmente por: 

 
Eva Solla Fernández na data 28/01/2019 19:04:07 

 
Luis Villares Naveira na data 28/01/2019 19:04:15 

Reunión do Pleno do Parlamento

Orde do día

 

 

4.6 45209(10/PNP-003393)

Grupo Parlamentario dos Socialistas de Galicia

Fernández Leiceaga, Xoaquín María e 2 máis

Sobre as actuacións que debe levar a cabo a Xunta de Galicia

en relación coa asunción de novas competencias pola

Comunidade Autónoma

Publicación da iniciativa, 430, 13.02.2019

124



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

O Grupo Parlamentario dos Socialistas de Galicia, a iniciativa do deputado-

portavoz, Xoaquín Fernández Leiceaga, da deputada Patricia Vilán Lorenzo 

e do deputado Juan Manuel Díaz Villoslada, ao abeiro do disposto no artigo 

160 do Regulamento, presentan ante esa Mesa a seguinte Proposición non de 

lei en Pleno. 

 

Exposición de motivos 

 

Os diversos gobernos baixo a presidencia do Sr. Feijóo caracterízanse polo 

completo abandono sobre as demandas de máis competencias para a 

Comunidade Autónoma Galicia. Así nos últimos dez anos non foi solicitada 

ningunha nova cuestión que supuxera a ampliación das funcións do autogoberno 

galego, nin se activou con este cometido a Comisión Mixta de Transferencias.  

 

Incluso os anuncios realizados dende o Partido Popular parecen ir en dirección 

contraria, ao defender dende a súa máxima representación que a Administración 

xeral do Estado recupere competencias que hoxe corresponden a nosa 

Comunidade Autónoma, en cuestións como, por exemplo, a educación, a xustiza 

ou sanidade. Ou cando se afirma que  o Estado das Autonomías chegou o seu 

límite e non se realizara ningunha competencia máis cara ás comunidades 

autónomas. 

 

Esta posición política coincide e resulta congruente co balance de cero 

transferencias nos últimos dez anos para Galicia, onde maioritariamente 

gobernou no Goberno central o Partido Popular, e vén a contrastar a nivel galego 

co dinamismo de anos precedentes dos anteriores gobernos autonómicos, aínda 

de diverso signo político.  

 

É preciso recordar a este respecto que a última actuación do Goberno galego foi 

realizado polo Goberno presidido por Emilio Pérez Touriño. En concreto o 

consello da Xunta de Galicia celebrado o 3 de novembro de 2005, aproba un 

completo informe ao respecto das competencias que poderían ser asumidas pola 

nosa Comunidade Autónoma. Tal documento  resulta na actualidade un informe 

xeral válido que poder servir de base para a asunción de novas competencias e 

de ampliación do autogoberno para Galicia. 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Polo exposto, o Grupo Parlamentario dos Socialistas de Galicia, presenta a 

seguinte Proposición non de lei: 

 

 “O Parlamento de Galicia insta a Xunta de Galicia a levar a cabo as actuacións 

necesarias para avanzar na asunción de novas competencias pola Comunidade 

Autónoma, asumindo a este respecto o Informe realizado polo Goberno galego 

para a Comisión Mixta de transferencias de data 3 de novembro de 2005, dando 

prioridade ás seguintes materias: 

 

1. Arquivos históricos e os seus fondos 

2. Funcionarios de habilitación nacional de administración local 

3. Expedición de títulos de Xestor administrativo 

4. Formación continua na administración local 

5. Xestión do dominio público marítimo terrestre e ordenación de usos e 

actividades 

6. Outorgamento de concesións e autorizacións para a utilización do 

dominio público marítimo- terrestre 

7. Obras de conservación e mellora do dominio público marítimo-terrestre 

8. Delegación das funcións de inspección sobre embarcacións marítimas 

9. Policía Autonómica Galega 

10. Tráfico e Seguridade viaria 

11.  Demarcación xudicial 

12.  Execución das normas de Seguridade privada 

13.  Funcións e servizos relacionados coa agricultura e desenvolvemento rural 

aínda non traspasados 

14.  Seguros agrarios 

15.  Política forestal aínda non traspasada 

16.  Xestión conveniada do Catastro 

17.  Canón sobre concesións da Comunidade no dominio público portuario. 

18. Espazos pesqueiros e deportivos integrados nos portos de interese xeral do 

Estado 

19. Instalacións previstas no artigo 110.b da lei de costas 

20. Servizos de proximidade ferroviaria. 

21.  AP- 53 

22. Transporte fluvial 

23. Actividade administrativa en materia de Propiedade industrial 

24. Actividade administrativa en materia de Propiedade intelectual 

25. Formación profesional náutico pesqueira 

26. Inspección de traballo e Seguridade Social 

27. Seguro escolar 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

28. Paradores de Turismo 

29.  Expedición e homologación de Títulos e estudos estranxeiros de ensino 

universitario 

30. Sanidade penitenciaria" 

 

Pazo do Parlamento, 04 de febreiro de 2019  

 

  Asdo.: Xoaquín Fernández Leiceaga 

  Deptado-portavoz do G.P. dos Socialistas de Galicia 

  Asdo.: Patricia Vilán Lorenzo 

    Juan Manuel Díaz Villoslada 

  Deputada e deputado do G.P. dos Socialistas de Galicia 

 

 
Asinado dixitalmente por: 

 
Xoaquín María Fernández Leiceaga na data 04/02/2019 10:30:05 

 
Patricia Vilán Lorenzo na data 04/02/2019 10:30:17 

 
Juan Manuel Díaz Villoslada na data 04/02/2019 10:30:24 

4.7 45704(10/PNP-003429)

Grupo Parlamentario do Bloque Nacionalista Galego

Presas Bergantiños, Noa e 5 máis

Sobre as actuacións que debe impulsar o Goberno galego para a

incorporación de cláusulas de igualdade na contratación

pública de Galicia

Publicación da iniciativa, 430, 13.02.2019

1 

 

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa das 

deputadas e deputados Noa Presas Bergantiños, Montserrat Prado Cores, Ana 

Pontón Mondelo, Xosé Luis Rivas Cruz, Olalla Rodil Fernández e Luis Bará 

Torres, ao abeiro do disposto no Regulamento da Cámara, presenta a seguinte 

Proposición non de lei para o seu debate en Pleno, relativa ás accións que debe 

impulsar a Xunta de Galiza para a incorporación cláusulas de igualdade na contratación 

pública galega. 

 

EXPOSICIÓN DE MOTIVOS 

As administracións son unha pata fundamental dos procesos de contratación e 

impulso económico e, polo tanto, teñen ou deberían ter unha responsabilidade respecto 

do modelo económico, laboral e social que fomentan cos recursos que, en suma, saen 

dos petos de todos e todas. Neste camiño, deberan cumprir un papel salientábel no eido 

da igualdade de mulleres e homes que vaia alén dos principios declarativos de igualdade 

e da presunción de non discriminación. Porén, as indicacións normativas emanadas da 

lexislación específica de igualdade son aínda cativas e máis cativa é a súa translación á 

realidade, de forma que esta dificilmente pode ser transformada á velocidade que está a 

esixir a sociedade.  

Cómpre, polo tanto repensar e reorientar a contratación pública de forma que 

serva para facer realidade o camiño cara a igualdade e non discriminación das mulleres 

do noso país.  

É necesario lembrar que a O 9 de marzo de 2018 entrou en vigor a Lei 9/2017, 

de 8 de novembro, de Contratos do Sector Público pola que se traspoñen ao 

ordenamento xurídico as Directivas do Parlamento Europeo e do Consello 2014/23/UE 

e 2014/24/UE, de 26 de febreiro de 2014. Xa na súa exposición de motivos sinala os 

obxectivos desta nova regulación que son incrementar a eficiencia do gasto público e 

facilitar, en particular, a participación das pequenas e medianas empresas (PEMES) na 

contratación pública, así como permitir que os poderes públicos empreguen a 

contratación en apoio de obxectivos sociais comúns.  

Sinala tamén que se inclúen nos contratos públicos consideracións de tipo social, 

medioambiental e de innovación e desenvolvemento. Estas consideracións poderán 

incluírse tanto ao deseñarse os criterios de adxudicación, como criterios cualitativos 

para avaliar a mellor relación calidade-prezo, ou como condicións especiais de 

execución, se ben a súa introdución está supeditada a que se relacionen co obxecto do 

contrato a celebrar. En particular, no caso das condicións especiais de execución, a Lei 

impón a obrigación ao órgano de contratación de establecer no prego polo menos unha 

das condicións especiais de execución de tipo medioambiental, social ou relativas ao 

emprego que se listan no artigo 202. 

Neste sentido, é pertinente sinalar que o informe da Xunta Consultiva de 

Contratación de Aragón 1/2006, de 14 de decembro xa sinalaba que “a contratación 

pública non pode ser considerada como un fin en si mesmo, senón que debe ser 

visualizada como unha potestade ou ferramenta xurídica ao servizo dos poderes 

públicos para o cumprimento efectivo dos seus fins ou as súas políticas públicas. É 

dicir, a contratación pode e debería ser unha técnica que permitise conseguir obxectivos 

sociais, ambientais ou de investigación, na convicción de que os mesmos comportan 

unha axeitada comprensión de como deben canalizarse os fondos públicos”.  

Desde o Grupo Parlamentar do Bloque Nacionalista Galego entendemos que 

neste contexto legal, político e social hai marxe para desenvolver a implantación de 

cláusulas de igualdade ambiciosas que contribúan a integrar a perspectiva de xénero na 

3 

 

contratación pública. Desta forma, poderemos desenvolver un mecanismo máis para 

tratar de paliar a situación de discriminación e desequilibrio histórico das mulleres 

contribuíndo desde a administración a unha contratación socialmente responsable e 

utilizar a contratación pública para promover a igualdade das mulleres e dos homes. 

Como obxectivos débense fixar o cumprimento por parte das empresas das 

obrigacións legais en materia de xénero, como estar dotados de plans de igualdade 

cando é obrigatorio por Lei e impulsar a súa consecución mesmo cando non o é; tamén 

incorporar requirimentos básicos en materia de igualdade como a utilización non sexista 

da linguaxe, a existencia de medidas de corresponsabilidade, a non discriminación 

salarial, fomentar a presenza de mulleres, combater o paro que afecta máis ás mulleres e 

un longo etcétera.  

Para este camiño cómpre vontade política, concienciación social, asesoramento 

técnico e consenso político arredor do que nun futuro será unha realidade cuxa ausencia 

non se concibiría na formulación de contratos públicos.  

 

Por eses motivos, o Grupo Parlamentar do BNG presenta a seguinte proposición 

non de lei para debate en Pleno: 

“O Parlamento galego insta á Xunta de Galiza a impulsar as seguintes accións 

para a incorporación cláusulas de igualdade na contratación pública galega: 

1. Definir e aprobar, en colaboración coas forzas políticas, sindicais e axentes 

sociais e económicos, no prazo de 6 meses o proceso metodolóxico para a implantación 

de cláusulas de igualdade onde se contemple: diagnose, planificación para a posta en 

marcha e mecanismos de avaliación. 

2. Designar unha comisión responsábel do seguimento do proceso e da 

avaliación periódica na que obrigatoriamente estea incorporada unha persoa 

representante da Secretaría Xeral de Igualdade.  

3. Garantir un grupo técnico multidisciplinar para fornecer a asistencia técnica 

especializada que precisen as áreas de goberno. 

4. Elaborar e remitir á Cámara Galega un informe anual da implantación 

progresiva das cláusulas de igualdade que incorpore información tanto estatística como 

cualitativa e a difusión de experiencias e boas prácticas 

5. Impulsar as modificacións legais oportunas para blindar legalmente a 

obrigatoriedade da inclusión deste tipo de cláusulas na contratación pública galega.” 

 

Santiago de Compostela, 7 de febreiro de 2019 

 

Asdo.: Noa Presas Bergantiños 

Luis Bará Torres 

Montserrat Prado Cores 

Olalla Rodil Fernández 

Xosé Luis Rivas Cruz 

Deputadas e deputados do G.P. do BNG 

Ana Pontón Mondelo  

Portavoz do G.P. do BNG 

Asinado dixitalmente por: 

 

Noa Presas Bergantiños na data 07/02/2019 16:43:16 

 

María Montserrat Prado Cores na data 07/02/2019 16:43:21 

 

Ana Pontón Mondelo na data 07/02/2019 16:43:23 

 

Xose Luis Rivas Cruz na data 07/02/2019 16:43:24 

 

Olalla Rodil Fernández na data 07/02/2019 16:43:26 

 

Xosé Luis Bará Torres na data 07/02/2019 16:43:27 

4.8 46293(10/PNP-003467)

Grupo Parlamentario de En Marea

Quinteiro Araújo, Paula e 2 máis

Sobre as actuacións que debe levar a cabo o Goberno galego e

as demandas que debe realizar ao Goberno central en relación

coa fenda salarial de xénero e as desigualdades existentes no

mercado laboral, así como coa revalorización das pensións

Publicación da iniciativa, 434, 20.02.2019

Á MESA DO PARLAMENTO 

O Grupo Parlamentario de En Marea, a iniciativa da súa deputada Paula 

Quinteiro Araujo e Julia Torregrosa Sañudo e do seu deputado Manuel Lago 

Peñas, ao abeiro do disposto no artigo 160 do Regulamento da Cámara, presenta 

a seguinte Proposición non de lei para o seu debate en Pleno. 

 

EXPOSICIÓN DE MOTIVOS: 

As desigualdades de xénero están presentes en todos os espazos da vida, o 

mercado laboral non é unha excepción, de feito, as formas que adoptan estas 

neste ámbito son múltiples, sendo un problema permanente e estrutural que 

afecta ao conxunto das mulleres. 

 

A pesar de existir lexislación específica para evitar estas, os datos amosan que 

aínda queda moito por avanzar para poder afirmar que existe igualdade neste 

ámbito. 

  

Se analizamos os datos do INE, comprobamos como, a diferenza salarial entre os 

homes e mulleres de Galicia ascende ata os 5.480 euros de media. 

  

A evolución da fenda salarial nos últimos anos ademais é moi negativa, pasouse 

dun 26,5% no ano 2014, ata un 30% na actualidade. 

  

As razóns deste mantemento da desigualdade son múltiples. Por unha banda, os 

traballos asignados historicamente as mulleres, continúan a ser peor retribuídos 

fronte a empregos moi similares onde o emprego masculino é maioritario. 

  

Se comparamos, por exemplo, o sector téxtil co metal, observamos como por 

traballos e con categorías similares unha persoa que traballa na primeira, 

mulleres a maioría, como oficial especialista ten un salario bruto anual de 13.588 

euros mentres que no metal, onde son homes maioritariamente, cobrarían 20.741 

euros. 

 

Por iso, compre facer unha comparación por sectores, analizando, por exemplo, a 

existencia de complementos salariais e a súa xustificación.  

 

A maioría das medidas tomadas na actualidade van encamiñadas a resolver as 

diferenzas existentes nunha mesma empresa, isto é importante, xa que continúan 

existindo, pero debemos ter presente que esta é máis fácil de detectar e solventar, 

e atender a que o verdadeiro reto son as solucións sectoriais máis amplas. Polo 

que hai que avanzar propostas lexislativas que eviten que se negocien os 

convenios de sectores feminizados a baixa. 

 

A situación é especialmente preocupante nos tramos salariais máis baixos, xa que 

nestes, a fenda salarial é moito máis acusada. As mulleres somos as que temos 

empregos máis precarios con moita diferenza. Do conxunto das persoas 

traballando a tempo parcial, un 77% son mulleres. 

  

O Parlamento Galego aprobou o 28 de decembro de 2016, a apertura dunha mesa  

de diálogo entre patronal e sindicatos, coa mediación do Consello Galego de 

Relacións Laborais, para adoptar acordos que permitan iniciar a recuperación dos 

salarios galegos ata acadar a media estatal e incluír lograr a igualdade salarial 

efectiva entre homes e mulleres no ano 2020. Pero, a día de hoxe, non se coñecen 

avances nesta cuestión. 

 

 

Por outra banda, unha das razóns de que persista a segregación vertical así como 

a feminización da precariedade e do traballo parcial, é a distribución desigual do 

traballo de coidados. Mentres este non se reparta de maneira equitativa, as 

mulleres continuaran sendo discriminadas.  

 

Somos as que coidamos de maneira moi maioritaria, pero esta realidade 

permanece oculta da maioría de enquisas. 

 

Segundo datos do IGE do ano 2018, fronte as 26.200 mulleres con redución de 

xornada por coidados, había 1.500 homes. É evidente que as actuais políticas de 

fomento da conciliación e da corresponsabilidade non están sendo efectivas. 

  

Estas desigualdades conlevan que a fenda de xénero se manteña nas pensións. 

Existe unha diferenza de 358 euros de media entre o que cobran os homes e as 

mulleres. Unha diferencia que condena a moitas pensionistas a ter unha 

retribución de miseria. 

  

Por todo o exposto o Grupo Parlamentario de En Marea presenta a seguinte 

Proposición non de lei para o seu debate en Pleno. 

O Parlamento de Galicia insta a Xunta de Galicia a: 

 

1. Dar cumprimento do acordo parlamentario tomado o 28 de decembro do 2016 

para lograr a igualdade salarial efectiva entre homes e mulleres no ano 2020. 

 

2. Elaborar unha estratexia galega para a eliminación da fenda salarial que teña 

como primeiro paso realizar un estudo cualitativo e cuantitativo sobre esta, 

que analice as diferencias entre traballos e categorías similares, contando para 

a súa elaboración coas organizacións feministas e coas centrais sindicais. 

3. Implementar mecanismos, de maneira permanente, para mellorar os 

indicadores que forman parte das estatísticas acerca do emprego, superando a 

mera segregación por sexos, e incorporar os datos referidos ao tempo de 

traballo de maneira non remunerada, para avaliar a incidencia do traballo 

reprodutivo e categorizar o seu valor.  

 

4. Levar adiante un plan para fomentar a implantación e cumprimento dos Plans 

de Igualdade no conxunto das empresas antes do ano 2020.  

 

5. Implementar, no marco das súas competencias, os permisos de maternidade e 

paternidade iguais, intransferibles e remunerados ao 100%. 

 

6. Presentar, no primeiro semestre do ano 2020,  un plan, acompañado de plan 

orzamentario, que permita garantir a gratuidade total do ensino de 0 a 3 anos, 

de xeito progresivo. 

 

7. A instar ao  Goberno do Estado Español para que: 

 
a) Leven adiante un cambio na regulación do  traballo a tempo parcial para 

facela máis garantista, derrogando as últimas reformas laborais, que 

aumentan o grado de desprotección da clase traballadora, especialmente 

dás mulleres. 

b) Aumentar o número de inspeccións de traballo, levando adiante plans 

específicos de control das irregularidades en contra das mulleres. 

c) Impulsar a transparencia na información que deben dar as empresas 

sobre o soldo dos seus empregados e empregadas, as cales han de publicar 

as retribucións completas (salario base e todo tipo de complementos) de 

mulleres e homes. 

d) Demandar que se estableza un mecanismo de revalorización das 

pensións que asegure, cando menos, que se manteña o poder adquisitivo, 

facendo que medren cada ano o mesmo que o IPC. 

 

Santiago de Compostela, 13 de febreiro de 2019 

 

Asdo.: Paula Quinteiro Araujo 

Julia Torregrosa Sañudo 

Manuel Lago Peñas 

Deputadas e deputado do G.P. de En Marea 

Luís Villares Naveira 

Voceiro do G.P. de En Marea 

 

 

 
Asinado dixitalmente por: 

 
Paula Quinteiro Araújo na data 13/02/2019 19:05:19 

 
Julia Torregrosa Sañudo na data 13/02/2019 19:05:28 

 
José Manuel Lago Peñas na data 13/02/2019 19:05:36 

 
Luis Villares Naveira na data 13/02/2019 19:05:43 

5.1 37279(10/INT-001243)

Grupo Parlamentario dos Socialistas de Galicia

Álvarez Martínez, Luis Manuel e Burgo López, María de la

Concepción

Sobre os criterios do Goberno acerca da normativa do galego

Publicación da iniciativa, 362, 26.09.2018

Grupo Parlamentario 

Rúa do Hórreo, s/n Parlamento de Galicia. Tfno: 981 551 530 – Fax: 981 551 418 · 15702 SANTIAGO DE COMPOSTELA gp-socialista@parlamentodegalicia.es 

Á Mesa do Parlamento 

 

 

Luís Manuel Álvarez Martínez e María Concepción Burgo López, deputado e 

deputada pertencentes ao Grupo Parlamentario dos Socialistas de Galicia, ao 

abeiro do disposto no artigo 147 do Regulamento da Cámara, presentan ante esa 

mesa a seguinte interpelación. 

 

 

O Estatuto de autonomía de Galicia, no seu artigo 31, determina que é de 

competencia plena da Comunidade Autónoma de Galicia o regulamento e a 

administración do ensino en toda a súa extensión, niveis e graos, modalidades e 

especialidades, no ámbito das súas competencias, sen prexuízo do disposto no 

artigo 27 da Constitución e nas leis orgánicas que, conforme a alínea primeira do 

seu artigo 81, o desenvolvan, das facultades que lle atribúe ao Estado o número 

30 do punto 1 do artigo 149 da Constitución, e da alta inspección precisa para o 

seu cumprimento e a súa garantía. 

 

 

Recentemente, o presidente do PP, o señor Pablo Casado, adiantou os cinco 

alicerces do proxecto reformista que presentará na próxima Convención Nacional 

do seu partido, entre os que se inclúe que o Estado recupere as competencias en 

Educación se as comunidades non actúan con lealdade nesta materia. 

 

 

Entre outras afirmacións dixo que “Non podemos vivir coa endogamia de que 

unha autonomía seleccione a profesores polo seu idioma porque é apoiar un 

sistema de adoutrinamento que vai en contra do propio futuro dos nosos fillos”. 

Afirmacións como a anterior poñen en cuestión non só a capacidade dos distintos 

gobernos autónomos para xestionar adecuadamente as súas competencias en 

materia de educación si non que, ademais, introducen a lingua propia daquelas 

comunidades autónomas que, como a nosa, a posúen como un elemento de 

ruptura social. 

 

 

Ademais, a Comunidade Autónoma de Galicia introduce o coñecemento da 

lingua galega como un elemento máis no sistema de acceso á función docente, 

como se acredita (por citar a última convocatoria) na Orde do 14 de marzo de 

2018 pola que se convocan procedementos selectivos de ingreso e acceso ao 

corpo de profesores de ensino secundario, de acceso ao corpo de profesores de 

escolas oficiais de idiomas e de ingreso ao corpo de profesores técnicos de 

formación profesional, ao corpo de mestres, e procedemento de adquisición de 

novas especialidades polo persoal funcionario de carreira dos corpos de 

profesores de ensino secundario, profesores técnicos de formación profesional e 

mestres da Comunidade Autónoma de Galicia, que establece que os aspirantes 

deben estar en posesión do Celga IV, validación do certificado de coñecemento 

de lingua galega (Celga 4), curso de perfeccionamento da lingua galega, 

validación do curso de perfeccionamento en lingua galega feita polo órgano 

competente, o título de licenciatura en Filoloxía Galego-Portuguesa, certificado 

de aptitude ou nivel avanzado da escola oficial de idiomas ou certificado de ter o 

curso de especialización en lingua galega, así como una proba para as persoas 

que non poidan acreditar o coñecemento do galego de acordo co establecido. 

 

 

Como vemos, as declaracións de quen lidera o Partido Popular supoñen unha 

ameaza sen precedentes para as comunidades autónomas no ámbito educativo 

entre outros. 

 

 

Ante esta situación e considerando que o partido político que sustenta ao 

Goberno galego é o mesmo que o do señor Pablo Casado, o deputado e a 

deputada que asinan interpelan o Goberno galego nos seguintes termos: 

 

 

1ª) Considera o Goberno galego aceptables as declaracións que propoñen a 

recuperación por parte do Estado das competencias en Educación no suposto, 

sempre subxectivo, de falta de lealdade? 

 

 

2ª) Pensa o Goberno galego que as condicións existentes sobre o coñecemento da 

lingua galega nos sistemas de acceso á función docente son prescindibles? 

 

 

3ª) Se a resposta á pregunta anterior é negativa, considera o Goberno galego que 

as ditas condicións supoñen un risco dalgún tipo de adoutrinamento na poboación 

escolar? 

 

 

4ª) Se no é así, pensa tomar algún tipo de iniciativa para defender a necesidade de 

que o profesorado da comunidade autónoma coñeza a lingua galega? 

 

 

Pazo do Parlamento, 20 de setembro de 2018 

Asinado dixitalmente por: 

 
Luis Manuel Álvarez Martínez na data 20/09/2018 16:29:34 

 
Maria de la Concepción Burgo López na data 20/09/2018 16:29:40 

Á Mesa do Parlamento 

Noa Presas Bergantiños, Luis Bará Torres, Montserrat Prado Cores, 

Ana Pontón Mondelo, Xosé Luis Rivas Cruz e Olalla Rodil Fernández, 

deputadas e deputados do Grupo Parlamentar do Bloque Nacionalista Galego 

(BNG), ao abeiro do disposto no Regulamento da Cámara, presentan a seguinte 

Interpelación. 

 

Ferroatlántica é unha das industrias electrointensivas existentes en Galiza. 

A día de hoxe este tipo de industria ten unha parte moi relevante dos seus custos 

de produción no consumo enerxético, o que está a xerar unha grande 

inestabilidade marcada non só polo alto prezo da enerxía, senón polas mudanzas 

que se veñen posto en práctica no sistema de interrumpibilidade no último ano e 

medio, que veu a engadir máis incerteza aínda da que xa caracterizaba o 

mecanismo.  

A xestión da interrompibilidade está recollida na lei 24/2013, do 26 de 

decembro, do sector eléctrico, que introduce no seu artigo 49 sobre a xestión da 

demanda a potestade da Administración para adoptar medidas, entre as que se 

recolle a prestación do servizo de interrompibilidade xestionado polo operador 

del sistema que incentiven a mellora do servizo e a eficiencia e aforro 

enerxéticos, podendo dar o cumprimento dos obxectivos previstos en ditas 

medidas ao recoñecemento dos custos para a posta en práctica. Recentemente, no 

BOE do 14 de novembro de 2018 publicábase a “Resolución de 6 de noviembre 

de 2018, de la Secretaría de Estado de Energía, por la que se aprueba el 

2 

 

calendario y las características del procedimiento competitivo de subastas para 

la asignación del servicio de gestión de la demanda de interrumpibilidad 

regulado en la Orden IET/2013/2013, de 31 de octubre, para el periodo de 

entrega comprendido entre el 1 de enero y el 30 de junio de 2019.” 

En Galiza hai varias empresas electrointensivas nunha situación crítica 

despois desta poxa. Cómpre recordar que os incentivos sufriron un drástico 

descenso. Por exemplo, se o prezo medio para o 1º semestre 2018 foi de 143.393 

euros /MW para o 1º semestre 2019 a resultante é a metade, 77.807 euros/MW. 

Alén do delicado caso de Alcoa, coa ameaza de peche da factoría da 

Coruña, mais tamén polas derivadas que poida ter a respecto das unidades da 

Mariña. Outra das máis importantes é Ferroatlántica, que vén de anunciarlle ao 

seu cadro de persoal en Sabón un ERE polo malo resultado da poxa. Máis aínda, 

cómpre recordar que estamos a falar dunha empresa que obtén parte dos seus 

importantes beneficios anuais grazas á explotación dos nosos recursos naturais, 

por exemplo na mina de Serrabal onde obtén unha materia prima excepcional ou 

no centro de Cee mediante a explotación hidráulica.  

Desde o Grupo Parlamentar do Bloque Nacionalista Galego consideramos 

que estamos diante dunha situación excepcional que require dunha forte 

intermediación por parte das administracións para evitar que o modelo de 

industria colonial que se ten aplicado, sumado ao irracional sistema de xestión 

eléctrica supoñan novas perdas en materia de emprego e tecido industrial.  

 

Por todo isto formúlase a seguinte interpelación: 

-Coñece o goberno galego os anuncios de ERE de Ferroatlántica en 

Sabón? Cal é a súa valoración? Que actuacións vai impulsar ao respecto?  

-Coñece o goberno galego se isto afecta aos demais centros de 

Ferroatlántica? 

-Cal é a valoración do goberno galego sobre como sitúa á industria 

electrointensiva galega esta nova poxa de interrompibilidade? 

-Ten coñecemento o goberno galego dalgún tipo de segregación ou 

escisión do centro de Sabón respecto da matriz de Ferroatlántica? De que tipo? 

Cal é a súa valoración? Considera que contradí os termos de cesión de 

explotación dos recursos hidroeléctricos do Xallas? 

-Ten impulsado ou vai impulsar o goberno galego algún tipo de mesa de 

negociación que inclúa a parte social e empresarial? 

-Valora o goberno galego que existen motivos para a reversión dalgunha 

das concesións públicas a esta empresa? 

 

Santiago de Compostela, 17 de decembro de 2018 

 

Asdo.: Noa Presas Bergantiños 

Luis Bará Torres 

Montserrat Prado Cores 

Olalla Rodil Fernández 

Xosé Luis Rivas Cruz 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Noa Presas Bergantiños na data 17/12/2018 11:26:10 

 

María Montserrat Prado Cores na data 17/12/2018 11:26:18 

 

Ana Pontón Mondelo na data 17/12/2018 11:26:20 

 

Xose Luis Rivas Cruz na data 17/12/2018 11:26:22 

 

Olalla Rodil Fernández na data 17/12/2018 11:26:23 

 

Xosé Luis Bará Torres na data 17/12/2018 11:26:25 

5.3 44325(10/INT-001451)

Sánchez García, Antón e Cal Ogando, Marcos

Sobre a política do Goberno galego en materia de vivenda

protexida

Publicación da iniciativa, 423, 31.01.2019

   Á MESA DO PARLAMENTO 

 

Antón Sánchez García e Marcos Cal Ogando, deputados do Grupo 

Parlamentar de En Marea, ao abeiro do disposto no artigo 147 do Regulamento 

da Cámara, presenta a seguinte INTERPELACIÓN. 

 

Os datos achegados polo INE sobre transmisións de dereitos de propiedade, nos 

que se recollen os datos acumulados do primeiro semestre de 2018, que reflicten 

a porcentaxe de transmisións correspondentes á vivenda protexida, deixan en 

evidencia os efectos altamente negativos da política nos últimos anos sobre a 

vivenda e, singularmente, sobre a vivenda de protección. Galiza é a comunidade 

do Estado, agás as CCAA insulares, que presenta unha menor porcentaxe de 

vivenda protexida. 

 

Táboa 1. 

A política liberalizadora do mercado do solo e da vivenda, a rebaixa na 

porcentaxe de edificabilidade destinada a Vivenda Protexida, plasmada na Lei 

8/2012 de vivenda de Galiza, o abandono do IGVS das políticas de construción 

de vivenda protexida e a baixísima execución, ano tras ano, dos orzamentos 

destinados a vivenda, tradúcense nun mercado no que pouco máis do 4% do total 

de vivendas son protexidas, menos da metade da media estatal. 

E isto non é algo accidental, casual ou puntual, senón que a evolución estatística 

demostra e evidencia a decisión da Xunta e do Partido Popular de acabar coa 

vivenda protexida. Os datos relativos ao número de vivendas iniciadas e a súa 

porcentaxe sobre o total, no período de goberno de Feijóo son dabondo 

elocuentes. 

Táboa 2 

En 2015 e 2016 iniciáronse en Galiza 5 e 4 vivendas respectivamente, que 

representaron o 0,30% e 0,19 % do total das iniciadas, entre 35 e 50 veces menos 

que na media do Estado, onde se iniciou neses mesmos anos un 10,49 % e un 

10,48% de vivenda protexida sobre o total. 

Son unhas cifras escandalosas que se suman a unha paupérrima construción de 

vivenda de promoción pública por parte da Xunta de Galicia, unha política de 

abandono que  se fixo efectiva durante os peores anos da crise, onde houbo miles 

de desafiuzamentos e cando a xente expulsada dos seus fogares que non tivo o 

apoio da Xunta e dun solvente parque público de vivenda. 

Hai que lembrar que, en 2017, volveron incrementarse, segundo os datos do 

CXPX, os desafiuzamentos en Galiza e segue habendo grandes dificultade de 

acceso a unha vivenda para amplas capas da poboación. Unha situación de 

desprotección dun dereito básico «que non se solucionará si non se mudan as 

políticas que vén mantendo a Xunta de Galicia. 

Por todo o exposto, o Grupo Parlamentario de En Marea presenta a seguinte 

INTERPELACIÓN: 

1) Como valora o Goberno galego a estatística sobre vivenda protexida en Galiza 

dende o ano 2009? 

2) Contempla algún cambio substancial nas políticas de vivenda protexida en 

Galiza? 

3) Considera que a rebaixa da reserva de solo que permitiu a Lei 8/2012, de 

Vivenda de Galiza tivo efectos positivos? 

4) Pensa modificar este aspecto para cumprir cando menos coas porcentaxes 

establecidas na Lei estatal de vivenda , RDL 7/2015 polo que se aproba o texto 

refundido da Lei do Solo e Rehabilitación Urbana, do 30% como mínimo? 

 Santiago de Compostela, 22 de xaneiro de 2019. 

 

  Asdo.: Antón Sánchez García 

   Marcos Cal Ogando 

   Deputados do G.P. de En Marea. 

 

 

 

 

Asinado dixitalmente por: 

 

Antón Sánchez García na data 22/01/2019 14:20:44 

 

Marcos Cal Ogando na data 22/01/2019 14:20:53 

6. Preguntas para resposta oral do Presidente da Xunta

6.1 47245(10/POPX-000133)

Grupo Parlamentario de En Marea

Villares Naveira, Luis

Sobre a incidencia que está a ter a xestión do Goberno galego

en materia de política industrial

156



 
 

 
 

Á MESA DO PARLAMENTO 

Luís Villares Naveira, Voceiro do Grupo Parlamentario de En Marea, ao 

abeiro do disposto no artigo 152.2 do Regulamento da Cámara, presenta a 

seguinte PREGUNTA, para a súa resposta oral en Pleno, dirixida ao Presidente 

da Xunta de Galicia. 

 

Sr. Presidente, é consciente do dano que fai a súa desidia en materia de política 

industrial? 

Santiago de Compostela, 4 de marzo de 2019. 

 

Asdo.: Luís Villares Naveira 

Voceiro do G.P. de En Marea. 

 

 

 
Asinado dixitalmente por: 

 
Luis Villares Naveira na data 04/03/2019 16:48:07 

6.2 47251(10/POPX-000134)

Grupo Parlamentario do Bloque Nacionalista Galego

Pontón Mondelo, Ana Belén

Sobre a opinión do Goberno galego respecto da eliminación do

coñecemento da lingua galega como requisito para acceder á

función pública

Á Mesa do Parlamento 

Ana Pontón Mondelo, portavoz do Grupo Parlamentar do Bloque 

Nacionalista Galego (BNG), ao abeiro do disposto no artigo 152.2 do 

Regulamento da Cámara e das normas supletorias do 17 de marzo de 2015, 

formula a seguinte PREGUNTA dirixida ao Presidente do Goberno, para a súa 

resposta oral en Pleno. 

 

PREGUNTA AO PRESIDENTE: 

Sr. Feijóo, está dacordo con que se elimine o coñecemento do galego 

como requisito para acceder á función pública? 

 

Santiago de Compostela, 4 de marzo de 2019 

 

Asdo.: Ana Pontón Mondelo 

Portavoz do G.P. do BNG 

 

 

 
Asinado dixitalmente por: 

 
Ana Pontón Mondelo na data 04/03/2019 18:20:13 

6.3 47252(10/POPX-000135)

Grupo Parlamentario dos Socialistas de Galicia

Fernández Leiceaga, Xoaquín María

Sobre as actuacións previstas polo Goberno galego para

afrontar os riscos para o autogoberno de Galicia derivados

das ameazas de recentralización

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

Xoaquín Fernández Leiceaga, portavoz do Grupo Parlamentario dos 

Socialistas de Galicia, ao abeiro do disposto no artigo 152.2, presenta ante esa 

Mesa a seguinte pregunta para a súa resposta oral en Pleno, dirixida ao Sr. 

presidente da Xunta de Galicia. 

 

 Sr. presidente, como pensa afrontar os riscos para o autogoberno de 

Galicia derivados das ameazas de recentralización? 

 

 

Pazo do Parlamento,  4 de marzo de 2019 

 

 

 

 Asdo.: Xoaquín Fernández Leiceaga 

 Portavoz G.P. dos Socialistas de Galicia 

 

 

 

 
Asinado dixitalmente por: 

 
Xoaquín María Fernández Leiceaga na data 04/03/2019 17:21:41 

7. Preguntas ao Goberno

7.1 44042(10/POP-005264)

Grupo Parlamentario dos Socialistas de Galicia

Pierres López, María Luisa e 4 máis

Sobre a posta en marcha do I Plan de igualdade da

Administración xeral da Xunta de Galicia

Publicación da iniciativa, 417, 23.01.2019

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

María Luisa Pierres López, María Dolores Toja Suárez, Patricia Vilán 

Lorenzo, Juan Manuel Díaz Villoslada e Matilde Begoña Rodríguez Rumbo, 

deputadas e deputado pertencentes ao Grupo Parlamentario dos Socialistas de 

Galicia, ao abeiro do disposto no artigo 152 do Regulamento da Cámara, 

presentan ante esa Mesa a seguinte pregunta para a súa resposta oral en Pleno. 

 

O día 25 de abril do 2017 foi presentada a debate do Pleno da Cámara unha 

proposición non de lei por parte do Grupo Parlamentario  Socialista para solicitar 

a posta en marcha urxente dende a Xunta da Galicia do I Plan de igualdade da 

Administración xeral da Xunta de Galicia. 

 

A iniciativa non acadou o apoio do grupo de goberno, por non estar disposto á 

redacción dun informe que puxera de manifesto o feito ata o momento, que era 

nada. 

 

A día de hoxe, xaneiro de 2019, a realidade é que o Plan de igualdade segue sen 

ser unha realidade. 

 

Un plan de obrigada implantación dende o 3 de maio de 2007, coa Lei 2/2007, do 

28 de marzo, do traballo en igualdade das mulleres de Galicia.  

 

Esta obriga recollíase no seu artigo 11 (Voluntariedade e obrigatoriedade dos 

plans de igualdade), que di así: “Os plans de igualdade serán obrigatorios para a 

Administración autonómica, os seus organismos autónomos, as sociedades 

públicas, as fundacións do sector público autonómico, as entidades de dereito 

público vinculadas ou dependentes da comunidade autónoma e os organismos 

con dotación diferenciada nos orzamentos da comunidade autónoma que, ao 

careceren de personalidade xurídica, non estean formalmente integrados na 

Administración da comunidade autónoma”. 

 

Este mesmo artigo mantense no Decreto lexislativo 2/2015, do 12 de febreiro, 

polo que se aproba o texto refundido das disposicións legais da Comunidade 

Autónoma de Galicia en materia de igualdade. 

 

Levamos polo tanto xa case 12 anos agardando por unha medida que permita 

conquerir o obxectivo de igualdade entre mulleres e homes e a eliminación da 

discriminación por razón de sexo. 

O 4 de xullo do 2017 a Comisión Interdepartamental de Igualdade acordou 

elaborar o I Plan de igualdade da Administración xeral da Xunta de Galicia. Máis 

de 18 meses despois seguimos agardando pola súa aprobación e posta en marcha, 

sen ningún tipo de noticia ao respecto. 

 

Que tras 12 anos da aprobación da lei este plan non se teña posto en marcha 

choca moito coas boas intencións que este Goberno manifesta antes os medios, 

pero que pouco se reflicten nos feitos.  

 

 

Por todo o exposto, pola urxencia que  entendemos segue a merecer este asunto, 

as deputadas e o deputado que asinan formulan a seguinte pregunta para o seu 

debate en Pleno: 

 

Canto máis tempo pensa o Goberno galego demorar a posta en marcha do I Plan 

de igualdade da Administración xeral da Xunta de Galicia? 

 

 

Pazo do Parlamento, 17 de xaneiro de 2019 

 

 

 

 
Asinado dixitalmente por: 

 
María Luisa Pierres López na data 17/01/2019 17:39:39 

 
María Dolores Toja Suárez na data 17/01/2019 17:39:44 

 
Patricia Vilán Lorenzo na data 17/01/2019 17:39:51 

 
Juan Manuel Díaz Villoslada na data 17/01/2019 17:39:56 

 
Matilde Begoña Rodríguez Rumbo na data 17/01/2019 17:40:02 

Reunión do Pleno do Parlamento

Día: 12.03.2019        Hora: 10:00

Orde do día

 

 

7.2 47232(10/PUP-000229)

Grupo Parlamentario dos Socialistas de Galicia

Díaz Villoslada, Juan Manuel e 2 máis

Sobre as medidas que vai adoptar o Goberno galego para

garantir a conexión prioritaria da vía ártabra coa autovía A-

6 co fin de darlle efectivo servizo á área metropolitana da

Coruña

Á Mesa do Parlamento 

 

 

Juan Manuel Díaz Villoslada, Luís Manuel Álvarez Martínez e María Luisa 

Pierres López, deputados e deputada pertencentes ao Grupo Parlamentario dos 

Socialistas de Galicia, ao abeiro do disposto no artigo 155.5 do Regulamento da 

Cámara, presentan ante esa mesa a seguinte pregunta urxente para a súa resposta 

oral en Pleno. 

 

Xustificación da urxencia. A urxencia vén motivada pola necesidade de aclarar  

informacións ante a inminente licitación por parte do Goberno galego das obras 

de conexión da vía Ártabra, unicamente coa AP-9. 

 

O Consello da Xunta do pasado 21 de febreiro de 2019 autorizou a licitación das 

obras para iniciar a 1ª fase de prolongación da Vía Ártabra ata a autoestrada AP-

9, entre o enlace da N-VI e a estrada autonómica AC-221,  San Pedro de Nós- 

Mabegondo, cun orzamento superior a 29,6 millóns de euros.  

 

A referencia do Consello sinala que a licitación inclúe unha modificación do 

contrato para executar a segunda fase da obra de entronque coa AP-9 en canto o 

Ministerio de Fomento autorice esta conexión, cun investimento total de 35 

millóns de euros.  

 

Remata o nota do Consello indicando que a Vía Ártabra é unha vía estratéxica 

para a Xunta de Galicia definida no Plan sectorial da rede viaria da Coruña, 

Arteixo, Culleredo, Cambre e Oleiros, cuxos obxectivos son lograr mellorar as 

comunicacións na área da Coruña e articular unha vía transversal para facilitar os 

tráficos de entrada á cidade a través da N-VI, AP-9 e A-6. 

 

Débese de lembrar que o dito Plan sectorial, aprobado en 2004, naceu coa 

premisa de ser algo máis que un plan de infraestruturas de rede viaria, por iso 

define determinacións de política de intervención territorial que comprometen os 

documentos que desenvolvan o plan; entre estas determinacións destacan a 

potenciación da actividade comercial, o maior equilibrio territorial e cohesión 

social e a liberalización das peaxes. 

 

Unha visión ampla das infraestruturas viarias de toda a contorna metropolitana da 

Coruña non pode circunscribirse á conexión da Vía Ártabra coa AP-9, 

incrementando a densidade de tráfico de saída e entrada á cidade pola avenida de 

Alfonso Molina, no canto de buscar alternativas a esta vía urbana saturada; ao 

tempo que unha verdadeira conexión dos concellos afectados, do conxunto de 

polígonos industriais do cinto metropolitano da Coruña e das instalacións 

portuarias esixe priorizar a conexión da Vía Ártabra coa A-6. Esta conexión debe 

de ser a verdadeira circunvalación de toda a comarca, xunto coa propia A-6 e a 

Terceira Rolda, sen custos de peaxes. Levar o remate da Vía Ártabra á A-6 era e 

segue a ser unha necesidade, coa AP-9 é unicamente unha opción parcial e 

cautiva para todo o entorno metropolitano; iso si, incluso nos tres escenarios 

analizados polo Ministerio de Fomento a sociedade concesionaria Autopistas del 

Atlántico sería favorecida. 

 

Non obstante, o Plan MOVE 2009-2015 aínda en execución eliminou da súa 

programación económica para a Vía Ártabra o treito AP-9 – A-6 de 5,4 km., 

cando ademais existía un estudo de trazado ata a A-6 que se podería ter 

desenvolto como proxecto construtivo.  

 

Polo exposto, os deputados e a deputada que asinan preguntan: 

 

Que medidas ten previsto adoptar o Goberno galego para asegurar a conexión 

prioritaria da Vía Ártabra coa A-6 para dar efectivo servizo á área metropolitana 

da Coruña? 

 

 

Pazo do Parlamento, 4 de marzo de 2019 

 

 

 

 

 

Asinado dixitalmente por: 

 

Juan Manuel Díaz Villoslada na data 04/03/2019 16:28:06 

 

Luis Manuel Álvarez Martínez na data 04/03/2019 16:28:18 

 

María Luisa Pierres López na data 04/03/2019 16:28:26 

Día: 12.03.2019        Hora: 10:00

Orde do día

 

 

7.3 47241(10/PUP-000230)

Grupo Parlamentario Popular de Galicia

Rodríguez Barreira, María Julia e 6 máis

Sobre a opinión do Goberno galego respecto do Plan director

para o corredor atlántico de mercadorías presentado

recentemente polo Ministerio de Fomento

Á Mesa do Parlamento 

 

Julia Rodríguez Barreira, Jaime Castiñeira Broz, Martín Fernandez Prado, Jacobo 
Moreira Ferro, Marta Nóvoa Iglesias, Gonzalo Trénor López, Daniel Varela Suanzes-
Carpegna e Teresa Egerique Mosquera, deputados e deputadas pertencentes ao 
Grupo Parlamentario Popular, ao abeiro do disposto no artigo 155.5 e concordantes  do 
Regulamento da Cámara, presenta ante esa Mesa a seguinte Pregunta Oral Urxente 
en Pleno. 

 

XUSTIFICACIÓN DA URXENCIA 

A urxencia vén motivada polas dúbidas que xera o Plan director para o Corredor 
Atlántico que ten presentado recentemente o Ministerio de Fomento. 

 

EXPOSICIÓN DE MOTIVOS  

O pasado día 20 de febreiro tiña lugar o acto de presentación do Plan director para o 
Corredor Atlántico na sede do Ministerio de Fomento, en Madrid.  

Este Plan director para o Corredor Atlántico presentado polo Ministerio de Fomento ten 
espertado dúbidas e inquedanzas no Goberno galego pola ausencia de actuacións que 
se entenden imprescindibles para garantir a competitividade da liña ferroviaria do 
noroeste peninsular.  

Así, a Xunta de Galicia xa ten manifestado a súa vontade de solicitar aclaracións sobre 
o plan de investimentos do Ministerio de Fomento no Corredor Atlántico de 
Mercadorías.  

Na mesma liña, o Goberno galego tamén ten trasladado a necesidade de que desde a  
Administración xeral do Estado se manteña unha liña de colaboración e diálogo coas 
comunidades autónomas implicadas en relación coas actuacións necesarias para 
reforzar a competitividade do ferrocarril de mercadorías nestes territorios.  

Máis, se se ten en conta que os Gobernos autonómicos de Galicia, Asturias e Castela e 
León xa viñan traballando conxunta e coordinadamente nesta materia desde hai moito 

tempo e xa lle tiñan trasladado con anterioridade ao Ministerio un estudo conxunto de 
deficiencias e necesidades da rede ferroviaria para que o tivera en conta na súa 
planificación.  

Por todo o exposto, e ante as dúbidas que xera o Plan director para o Corredor 
Atlántico presentado polo Ministerio de Fomento, desde este Grupo Parlamentario 
presentamos a seguinte pregunta para a súa resposta oral en Pleno, polo trámite de 
Urxencia:  

 

Que opinión lle merece ao Goberno galego o Plan director para o Corredor Atlántico de 
mercadorías presentado recentemente  polo Ministerio de Fomento? 

 

Santiago de Compostela, 4 de marzo de 2019 

 
 
 
Asinado dixitalmente por: 

 
María Julia Rodriguez Barreira na data 04/03/2019 17:14:37 

 
Jaime Castiñeira Broz na data 04/03/2019 17:14:54 

 
Martín Fernández Prado na data 04/03/2019 17:15:02 

 
Jacobo Moreira Ferro na data 04/03/2019 17:15:19 

 
Marta Novoa Iglesias na data 04/03/2019 17:15:35 

 
Gonzalo Trenor López na data 04/03/2019 17:15:46 

 
Daniel Luis Varela Suanzes-Carpegna na data 04/03/2019 17:16:05 

 
Teresa Egerique Mosquera na data 04/03/2019 17:16:26 

Reunión do Pleno do Parlamento

Día: 12.03.2019        Hora: 10:00

Orde do día

 

 

7.4 46095(10/POP-005490)

Grupo Parlamentario de En Marea

Chao Pérez, Luca e Cuña Bóveda, María de los Ángeles

Sobre os obxectivos da posta en marcha nos centros educativos

dunha campaña de concienciación infantil e xuvenil a favor da

minaría en Galicia

Publicación da iniciativa, 434, 20.02.2019

   Á MESA DO PARLAMENTO 

 

Luca Chao Pérez e Ánxeles Cuña Bóveda, deputadas do Grupo Parlamentario 

de En Marea, ao abeiro do artigo 155 do Regulamento da Cámara, presentan a 

seguinte Pregunta para a súa resposta oral en Pleno, relativa á campaña de 

concienciación infantil e xuvenil a favor da minaría en Galicia.                                                            

 

Tal e como denuncia a Rede contra a Minaría Destrutiva na Galiza, o día 12 de 

febreiro realizarase na Cidade da Cultura un acto do 'lobby' da minaría no que se 

presentará un 'kit' de materiais supostamente educativos destinados a nenas e 

nenos de infantil, primaria e secundaria. Trátase dun evento para presentar 

unha campaña máis coa que tratar de lavar a cara da minaría nos colexios de 

Galicia. 

 

A Rede ContraMINAcción denuncia que "mentres a Administración dedica 

grandes esforzos e recursos públicos a estas campañas de enxeñaría social, ducias 

de explotacións mineiras continúan sen restaurar ou, o que é peor, se converten 

en focos agravados de contaminación como ilustran as minas-vertedoiro de 

Miramontes, Casalonga ou Touro, na contorna da capital galega".  

 

É, cando menos curioso que a Xunta de Galicia dea cabida a este tipo de accións 

nos centros educativos que nada teñen a ver coas necesidades educativas das 

nenas e nenos de Galicia. E que, ademais, ocultan a realidade depredatoria e a 

degradación medioambiental, patrimonial e paisaxística de moitos destes 

proxectos. 

 

Por estes motivos En Marea presenta a seguinte Pregunta para a súa resposta oral 

en Pleno: 

- Con que obxectivo se van divulgar estes contidos nos centros educativos de 

Galicia? 

 

 Santiago de Compostela, 12 de febreiro de 2019. 

 

   Asdo.: Luca Chao Pérez 

    Ánxeles Cuña Bóveda 

    Deputadas do G.P. de En Marea. 

 

 

 

 

Asinado dixitalmente por: 

 

Luca Chao Pérez na data 12/02/2019 16:48:13 

 

María de los Ángeles Cuña Bóveda na data 12/02/2019 16:48:22 

Reunión do Pleno do Parlamento

Día: 12.03.2019        Hora: 10:00

Orde do día

 

 

7.5 47212(10/PUP-000228)

Grupo Parlamentario do Bloque Nacionalista Galego

Rivas Cruz, José Luis e 5 máis

Sobre as actuacións levadas a cabo ou previstas polo Goberno

galego para favorecer o mantemento da actividade produtiva da

empresa Poligal en Narón

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

 

Á Mesa do Parlamento 

Xosé Luis Rivas Cruz, Montserrat Prado Cores, Noa Presas Bergantiños, 

Olalla Rodil Fernández, Luis Bará Torres e Ana Pontón Mondelo, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no artigo 155.5 do Regulamento da Cámara, presentan a seguinte Pregunta 

para resposta oral en Pleno, polo trámite de urxencia. 

 

Xustificación da urxencia 

A urxencia vén motivada pola alarma social xerada polo anuncio da 

presentación de concurso de acredores e posíbel peche da planta de Poligal en Narón. 

 

Exposición de motivos 

O Grupo Parlamentar do Bloque Nacionalista Galego vén de coñecer o anuncio 

da presentación de concurso de acredores e posíbel peche da planta de Poligal en Narón, 

situada no Poligono das Gándaras. Esta é unha moi mala nova para unha comarca 

castigada polo impacto continuos peches e ERES e pola perda de músculo industrial que 

ten impulsado o modelo económico do Partido Popular conducindo Galiza a un deserto 

industrial.  

Cómpre recordar que Poligal é un dos principais fabricantes europeos de film de 

polipropileno biorientado (BOPP) e polipropileno cast (CPP). É polo tanto unha 

empresa estratéxica do punto de vista da fabricación de envases, laminación, etiquetas e 

unha ampla variedade de aplicacións industriais que pode desenvolver un papel 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

 

estratéxico e de valor engadido. Esta empresa ten unha fábrica en Narón ademais de en 

Arcos (Portugal) e Skarbimierz (Polonia). Esta última posta en funcionamento aínda no 

ano 2018.  

Recentemente celebráronse as eleccións sindicais nesta fábrica e o día 22 de 

febreiro, ao irse celebrar a primeira reunión coa empresa, foron informados de que por 

mor dunhas presuntas débedas, a empresa entraría en concurso de acredores na procura 

dun administrador. Así mesmo, informóuselles de que esta situación sería exclusiva 

para Narón. 

Desde o Grupo Parlamentar do Bloque Nacionalista Galego consideramos que a 

Xunta de Galiza debe comprometerse co cadro de persoal na procura dunha solución 

que permita o mantemento da actividade produtiva e dos postos de traballo.  

Así mesmo, cómpre recordar que en Galiza, dende o 2009, ano no que comeza a 

gobernar Feijóo, a ocupación na industria galega reduciuse en 13.700 persoas, 

representando unha cuarta parte da redución total da ocupación en Galiza. Así, a 

ocupación na industria reduciuse a un ritmo de case o dobre do que o fixo o total da 

poboación ocupada (un -7,47% fronte a un -4,74%). Diante desta situación, é necesario 

evitar a desertización industrial do noso país, xa que é insostíbel unha economía 

exclusivamente de servizos; detrás ten que haber necesariamente un sector industrial 

que aposte polo valor engadido e por crear empregos de calidade. 

 

Polas razóns expostas, o Grupo Parlamentar do Bloque Nacionalista Galego, a 

través das deputadas e deputados asinantes, formula a seguinte pregunta para a súa 

resposta oral ante o Pleno, polo trámite de urxencia: 

Que actuacións levou, ou vai levar, a cabo o goberno galego para favorecer o 

mantemento da actividade produtiva da empresa Poligal en Narón? 

 

Santiago de Compostela, 4 de marzo de 2019 

 

Asdo.: Xosé Luis Rivas Cruz 

Montserrat Prado Cores  

Noa Presas Bergantiños 

Olalla Rodil Fernández 

Luis Bará Torres 

Ana Pontón Mondelo 

Deputadas e deputados do G.P. do BNG 

 

 

 

Asinado dixitalmente por: 

 

Xose Luis Rivas Cruz na data 04/03/2019 13:38:35 

 

María Montserrat Prado Cores na data 04/03/2019 13:38:40 

 

Ana Pontón Mondelo na data 04/03/2019 13:38:41 

 

Olalla Rodil Fernández na data 04/03/2019 13:38:42 

Noa Presas Bergantiños na data 04/03/2019 13:38:44 

 

Xosé Luis Bará Torres na data 04/03/2019 13:38:46 

Reunión do Pleno do Parlamento

Día: 12.03.2019        Hora: 10:00

Orde do día

 

 

7.6 47250(10/PUP-000231)

Grupo Parlamentario de En Marea

Casal Vidal, Francisco e 2 máis

Sobre as actuacións de carácter político, administrativo e

lexislativo que vai desenvolver o Goberno galego para evitar

ou desincentivar a deslocalización de empresas moi rendibles

e imprescindibles para o tecido industrial e produtivo de

Galicia

Á MESA DO PARLAMENTO 

 

Francisco Casal Vidal, Manuel Lago Peñas e Luís Villares Naveira  

deputados pertencentes ao Grupo Parlamentario de En Marea, ao abeiro do 

disposto no artigo 155.5 do Regulamento da Cámara, presentan a seguinte 

PREGUNTA para a súa resposta oral en Pleno, con carácter urxente. 

 

Xustificación da Urxencia. 

 

A empresa Poligal (que se dedica á fabricación de plástico para a industria 

alimentaria e laminación) foi o buque insignia das subvencións e dos famosos 

plans de reindustrialización para a comarca de Ferrolterra, ao abeiro das que 

recibiu suculentas axudas para mercar solo industrial, montar as naves e contratar 

persoal. E foi dende Narón, cos resultados obtidos e as patentes desenvoltas, 

dende onde expandiu a súa actividade levantando fábricas en Portugal e Polonia, 

coas que agora ten que competir. A pesar diso o pasado venres 22 de febreiro 

presentou un concurso voluntario de acredores con proposta de liquidación, 

posteriormente presentou un ERE extintivo para os seus preto de 120 

traballadores, que afectará ademais aos máis de 50 postos indirectos que 

dependes desta factoría. 

 

Ademais a empresa Bosch Vigo ven de presentar un Expediente de Regulación 

Temporal de Emprego, ata o 31 de xullo, que afectará finalmente a unhas 600 

persoas, con suspensións de entre 10 días ata un máximo de dous meses, 

dependendo do servizo e das tarefas que realicen. Un expediente que non se 

xustifica, entre outras cousas,  ante a existencia de vacantes na propia empresa, 

naqueles postos de traballo que realizan tarefas para empresas que non son para o 

seu cliente principal (Vodafone). 

 

Ante o enorme impacto que para o emprego en Galicia teñen ambas situacións, o 

Grupo Parlamentario de En Marea formula a seguinte Pregunta para a súa 

resposta Oral no Pleno, con carácter Urxente: 

 

Que actuacións de tipo político, administrativo e lexislativo pensa desenvolver a 

Xunta de Galicia, para evitar ou desincentivar que empresas moi rendibles e 

imprescindibles para o tecido industrial e produtivo galego sexan deslocalizadas 

ca perda de miles de postos de traballo? 

 

Santiago de Compostela, 4 de marzo de 2019. 

 

Asdo.: Francisco Casal Vidal 

Manuel Lago Peñas 

Luís Villares Naveira 

Deputados do G.P. de En Marea. 

 

 

 

 

 

Asinado dixitalmente por: 

 

Francisco Casal Vidal na data 04/03/2019 18:06:53 

 

José Manuel Lago Peñas na data 04/03/2019 18:07:07 

Luis Villares Naveira na data 04/03/2019 18:07:13 

7.7 46380(10/POP-005520)

Grupo Parlamentario Popular de Galicia

Fernández Gil, César Manuel e 8 máis

Sobre as liñas mestras que vai seguir a política do Goberno

galego para continuar avanzando nos eidos da igualdade e da

coeducación en Galicia nos vindeiros anos

Publicación da iniciativa, 437, 27.02.2019

A Mesa do Parlamento 
 
César Fernández Gil, Marián García Míguez, Martín Fernández Prado, María Antón 
Vilasánchez, Teresa Egerique Mosquera, Carlos Gómez Salgado, Isabel Novo 
Fariña, Antonio Mouriño Villar e Encarna Amigo Díaz, deputados e deputadas do 
Grupo Parlamentario Popular de Galicia, ao abeiro do disposto no artigo 152 e 
concordantes do Regulamento da Cámara, presentan ante esa Mesa, a seguinte 
pregunta para a súa resposta oral en Pleno. 
 
Educar é proporcionar unha formación integral que lles permita a nenos e nenas, 
mozos e mozas unha formación plena e que axude a configurar a súa identidade, así 
como construír unha concepción da realidade que integre á súa vez o coñecemento e a 
súa valoración ética e moral. Coeducar implica educar sen diferenciar as mensaxes en 
función do sexo.  
 
A educación debe levarse a cabo dende unha perspectiva integral e de xénero, que 
contribúa a previr todo tipo de situacións de violencia, e en particular a de xénero. Nos 
últimos anos tense observado un aumento das condutas discriminatorias e dos 
estereotipos sexistas entre o alumnado dos centros educativos que inflúen no 
desenvolvemento da súa identidade e en como se manifesta a violencia escolar, o que 
orixina un aumento dos conflitos e das situacións de violencia entre os rapaces e as 
rapazas.  
 
Co obxectivo de inverter esta tendencia a coeducación preséntase como unha das 
ferramentas máis útiles e potentes para poder acabar coa desigualdade, e a escola 
constitúe unha plataforma excelente para a superación dos prexuízos sexistas e para 
acadar un cambio en profundidade das estruturas e das prácticas sociais non 
desexables, posto que non cabe dúbida de que todo o que ocorre nos colexios e nas 
universidades é un reflexo do que ocorre na sociedade, nun principio como espello e 
despois como reflexión de volta cara á sociedade de novo.   
 
Por todo o exposto, os deputados asinantes, formulan a seguinte pregunta oral en 
Pleno: 
 
 
 
 
 
Cales serán as liñas mestras da política do Goberno galego para continuar avanzando 
nos eidos da igualdade e a coeducación en Galicia nos vindeiros anos?  

Santiago de Compostela, 15 de febreiro de 2019 
 
 
Asinado dixitalmente por: 

 
César Manuel Fernández Gil na data 15/02/2019 10:34:14 

 
María Ángeles Garcia Míguez na data 15/02/2019 10:34:21 

 
Martín Fernández Prado na data 15/02/2019 10:34:28 

 
Maria Antón Vilasánchez na data 15/02/2019 10:34:48 

 
Teresa Egerique Mosquera na data 15/02/2019 10:34:57 

 
Carlos Gómez Salgado na data 15/02/2019 10:35:06 

 
María Isabel Novo Fariña na data 15/02/2019 10:35:13 

 
Antonio Mouriño Villar na data 15/02/2019 10:35:22 

 
María Encarnación Amigo Díaz na data 15/02/2019 10:35:43 

7.8 45580(10/POP-005434)

Grupo Parlamentario dos Socialistas de Galicia

Vilán Lorenzo, Patricia e 2 máis

Sobre a opinión da Xunta de Galicia respecto da atención

sanitaria que se está a prestar na comarca de Pontevedra

Publicación da iniciativa, 430, 13.02.2019

Á Mesa do Parlamento 

 

Patricia Vilán Lorenzo, Julio Torrado Quintela e Noela Blanco Rodríguez, 

deputadas e deputado pertencentes ao Grupo Parlamentario dos Socialistas de 

Galicia, ao abeiro do disposto no artigo 152 do Regulamento da Cámara, 

presentan ante esa Mesa a seguinte pregunta para a súa resposta oral en Pleno. 

 

A situación sanitaria da comarca de Pontevedra está a sufrir unha importante 

perda de capacidade asistencial como resultado dunha política de recortes moi 

estrita aplicada polo Goberno galego nos últimos anos. As persoas profesionais 

do sistema sanitario redobran esforzos e tratan de manter o maior nivel de 

calidade posible, mais a situación está a sobrepasar o aceptable e estanse a perder 

servizos que empeoran a situación. 

 

As condicións xeográficas e demográficas da comarca de Pontevedra son de 

dobre condición: por un lado, as propias dunha Galicia urbana; polo outro, unha 

Galicia rural, con poboación dispersa e envellecida, cuxos membros máis activos 

das familias están desprazados aos grandes núcleos de poboación, con 

dificultades de comunicación polas condicións persoais e polas deficiencias de 

transporte público e de comunicacións para a mobilidade por medios propios. 

Nesta comarca existe un claro déficit tanto de infraestruturas como de persoal en 

todos os centros de saúde.  

 

− Desa Galicia rural son exemplos: 

 

1. O Concello de Forcarei, no que hai tempo que o Goberno galego está na 

idea de suprimir un dos médicos adscrito ao Centro de Saúde de Soutelo de 

Montes co fin de facer “un modelo máis proactivo”. O certo é que vai ser 

ben difícil que en Soutelo se dea unha resposta axeitada ás necesidades 

asistenciais e ás propias persoas usuarias do sistema sanitario público con 

esta decisión, que só vai causar un grave prexuízo aos veciños e veciñas da 

zona, onde hai moitas atencións domiciliarias a xente maior que carece de 

vehículo particular e sen transporte público. O Centro de Saúde de Soutelo 

de Montes atende a persoas maiores de moitos lugares da zona (Pardesoa, 

Trasdomonte, Presqueiras, Sanguñedo, Ventoxo, Vilariño ou Millerada), 

que xa se teñen que desprazar a Soutelo en taxi, non se lles pode pedir que 

paguen a maiores ir ata Forcarei con pensións tan pequenas e idades 

elevadas. Iso sen contar con que un dos médicos de Soutelo suma 800 

cartillas e outro unhas 600 e que esta decisión de peche podería supoñer 

que moitos dos veciños da zona de Presqueiras, Ventoxo e Soutelo de 

Montes marchasen ao concello veciño de Cerdedo-Cotobade por ter alí 

mellores comunicacións. Esta medida vai producir efectos negativos na 

calidade asistencial e vai prexudicar a fixación de poboación no rural. O 

malestar veciñal é moi profundo.  

2. No que atinxe aos centros de saúde de Soutomaior, a situación non é moi 

diferente. No concello hai dous centros (un en Soutomaior e outro en 

Arcade), que suman tres médicos de familia, un pediatra e tres persoas 

encargadas de enfermería. O consultorio de Arcade atende a cupos de 1800 

e 1700 cartillas, respectivamente e, como ocorre en multitude de centros de 

saúde do rural galego, as substitucións non se cobren, fundamentalmente 

no verán e no Nadal; o médico de familia que está en Soutomaior traballa 

menos horas pola súa situación administrativa e, en máis ocasións das 

desexadas, o único pediatra non está, o que obriga ás familias a se trasladar 

á veciña Vilaboa, a uns 10 quilómetros de distancia. Como consecuencia, o 

malestar cidadán vai tamén en aumento. 

 

 −E na comarca de Pontevedra hai tamén exemplos de Galicia urbana: 

 

1. No Concello de Poio, hai problemas en varios dos Centros de Saúde: 

No de Combarro non se repoñen médicos (non se cubriu a baixa por 

xubilación dun dos titulares) e só se fan substitucións por horas, co que a 

masificación en ocasións é moi preocupante.  

No Centro de Anafáns, hai os mesmos problemas coa reposición, polo que os 

traslados ao Centro de Saúde de Combarro (xa saturado, como se acaba de 

explicar) son habituais. Ademais, o servizo de pediatría non está cuberto a 

meirande das veces. E logo están as malas condicións do centro en si. Ao 

pouco de tomar posesión o novo xerente da área sanitaria do CHOP, este 

manifestou que era mellor construír un novo centro con todos os servizos, polo 

que pediu ao Concello un terreo cunhas determinadas condicións; en tempo 

récord, tivo 3 situacións e elixiu unha delas, momento no que mudou de idea e 

recuperou ampliar o centro de Anafáns xa existente. Unha situación máis que 

lamentable. 

 

2. Na propia cidade de Pontevedra hai moito tempo que é un clamor a creación 

dun hospital único para unificar todos os recursos nun só edificio e dotar ao 

complexo dos servizos que lle corresponden en función da súa poboación e 

dos que carece na actualidade por falta de espazo. Así, haberá uns 10 anos que 

o goberno de Emilio Pérez Touriño aprobara a ampliación do Hospital de 

Montecelo aproveitando a existencia de espazo suficiente, accesos adecuados 

e servizos de auga, enerxía eléctrica e sumidoiros, mais en febreiro de 2010 a 

ex conselleira de Sanidade anunciaba un modelo para Pontevedra como o de 

Vigo, situado en Monte Carrasco e con maqueta incluída. Curiosamente, 

pouco antes das últimas eleccións autonómicas, Feijóo mudaba de opinión e 

comezaba a falar de ampliación do Hospital de Montecelo. Mais existen 

numerosas dúbidas sobre varios aspectos do novo Montecelo, que son 

sistematicamente ninguneadas pola Xunta de Galicia sen ofrecer respostas 

concretas no Plan funcional, dende que tipo de xestión se prevé para o 

aparcadoiro, así como cales van ser os tempos de construción, pois existe unha 

vontade de non concreción por parte da Xunta de Galicia, o que evidencia que 

aínda falta un compromiso concreto de acción. Tampouco se coñece moita 

información sobre os plans da Xunta de Galicia sobre o Hospital Provincial e 

o seu futuro uso unha vez que o novo Montecelo poida estar a pleno 

funcionamento. De maneira engadida, nestes días coñeciamos que enfermeiras 

do servizo de urxencias de Montecelo denunciaban unha situación de 

saturación continua do servizo, chegando incluso a momentos de colapso que 

vai a máis, dado que Montecelo é o hospital referencia de toda a comarca. E 

en calquera momento pode haber un fallo na cadea de atención con 

consecuencias graves. 

 

É evidente que a situación global, en todos os planos, é preocupante para veciños 

e veciñas da comarca de Pontevedra, que comproban a perda de capacidade do 

sistema asistencial a pesares do esforzo dos profesionais. 

 

Por todo o exposto, as deputadas e o deputado que asinan formulan a seguinte 

pregunta para o seu debate en Pleno 

  

Está satisfeito o Goberno da Xunta de Galicia coa situación sanitaria da comarca 

de Pontevedra? 

 

Pazo do Parlamento, 5 de febreiro de 2019 

 

Asdo.: Patricia Vilán Lorenzo 

  Julio Torrado Quintela 

  Noela Blanco Rodríguez 

Deputadas e deputado do G.P. dos Socialistas de Galicia 

 

 
Asinado dixitalmente por: 

Patricia Vilán Lorenzo na data 06/02/2019 17:39:22 

 
Julio Torrado Quintela na data 06/02/2019 17:39:29 

 
Noela Blanco Rodríguez na data 06/02/2019 17:39:35 

7.9 45761(10/POP-005457)

Grupo Parlamentario do Bloque Nacionalista Galego

Prado Cores, María Montserrat e 5 máis

Sobre a valoración do Goberno galego da atención pediátrica

no concello de Zas

Publicación da iniciativa, 430, 13.02.2019

Á Mesa do Parlamento 

Montserrat Prado Cores, Luis Bará Torres, Ana Pontón Mondelo, Xosé 

Luis Rivas Cruz, Olalla Rodil Fernández e Noa Presas Bergantiños, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral en Pleno, relativa ás necesidades de mellora do servizo de pediatría en Zas. 

 

Os recortes que o Goberno galego está aplicando en materia de sanidade están 

provocando un deterioro continuado do sistema sanitario público. 

Dentro dos recortes, o persoal é dos principais afectados, sendo sistemática a 

redución de profesionais, o que significa maior carga de traballo e que a calidade 

asistencial tamén se vexa afectada. 

A asistencia pediátrica é un servizo do sistema público de saúde que sofre con 

maior virulencia esta situación de recortes, con masificación de consultas e moita 

poboación infantil que non é atendida por facultativ@s de pediatría, co que significa de 

peor calidade asistencial. 

Un lugar onde se están detectando problemas e queixas é no concello de Zas, a 

coordinadora “Zas sen recortes en pediatría” púxose en contacto con grupos 

parlamentares para trasladarnos a denuncia de que desde xuño de 2018 se ten producido 

o recorte de máis do 50% do servizo de pediatría, pasando de 35 a 15 horas semanais, 

reducíronse as revisións d@s menores de 2 anos por non dispoñer de tempo necesario 

para seguir o calendario antigo, de oito da mañá a doce do medio día que empeza agora 

a consulta @s nen@s nos están cubert@s de atención pediátrica, non substitúen á 

pediatra e nas súas ausencias teñen que desprazarse a Vimianzo ou Camariñas.  

As consecuencias desta situación son a complicación tanto para a conciliación 

laboral e familiar, económicas ao non coincidir agora o horario de consulta co horario 

do autobús escolar que aproveitaban sobor de todo avós e avoas para acompañar aos 

nen@s á consulta e agora ter que facelo en taxi ou os desprazamentos a Vimianzo ou 

Camariñas. 

A saúde é un dereito fundamental, e para que a atención sanitaria que se preste 

sexa de calidade, é preciso contar co persoal necesario. No convencemento de que non 

hai asistencia sanitaria sen profesionais suficientes que a presten, o Grupo Parlamentar 

do Bloque Nacionalista Galego formula a seguinte pregunta para resposta oral en Pleno: 

Considera o Goberno galego que con estas carencias están ben atendid@ @s 

nen@s do concello de Zas? 

 

Santiago de Compostela, 7 de febreiro de 2019 

 

Asdo.: Montserrat Prado Cores 

Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Ana Pontón Mondelo  

Deputadas e deputados do G.P. do BNG 

Asinado dixitalmente por: 

 

María Montserrat Prado Cores na data 07/02/2019 18:16:43 

 

Ana Pontón Mondelo na data 07/02/2019 18:16:49 

 

Xose Luis Rivas Cruz na data 07/02/2019 18:16:51 

 

Olalla Rodil Fernández na data 07/02/2019 18:16:52 

 

Noa Presas Bergantiños na data 07/02/2019 18:16:53 

 

Xosé Luis Bará Torres na data 07/02/2019 18:16:54 

